
ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4201 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 30, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ)(ᑐᓵᔨᑎᒍᑦ):  

ᒥᔅᑕ ᐃᓄᒃ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ?  

 

>>ᑐᒃᓯᐊᖅᑐᑦ 

 

ᐃᒃᓯᕙᐅᑕᖅ: ᐅᓐᓄᒃᓴᒃᑯᑦ, ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ ᐊᒻᒪᓗ ᓯᕗᓕᖅᑎ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ, 

ᐳᓛᕆᐊᖅᓯᒪᔪᓪᓗ.  

 

ᑕᐃᒪ ᐱᒋᐊᕐᓂᐊᓵᖅᑲᐅᓂᑦᑎᓐᓂᑦ ᐅᖃᓕᒫᕐᓂᐊᕋᒪ 

ᑕᕝᕙᓐᖓᑦ ᑎᑎᕋᕐᕕᐅᓯᒪᒐᒪ ᓄᓇᕗᑦ 

ᑲᒥᓯᓇᒋᔭᖓᓐᓂᒃ, ᐃᒪᓕᖓᔪᑦ:  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒃᑲᐃᔪᒪᔪᖓ ᐊᒻᒪᓗ 

ᐊᑐᓕᖁᔭᓕᐅᕈᒪᔪᖓ ᒪᓕᒐᓕᐅᕐᕕᖕᒧᑦ ᐅᑯᐊ 

ᒪᓕᒐᒃᓴᐃᑦ ᐱᖓᔪᐊᓂ ᑲᑎᒪᑎᓪᓗᒋᑦ 

ᑎᓴᒪᓐᖓᓐᓂᑦ ᒪᓕᒐᓕᐅᖅᑏᑦ: 

 

 ᒪᓕᒐᒃᓴᖅ 44, ᑮᓇᐅᔭᑦ ᐃᓚᒋᐊᕈᑎᖏᑦ 
(ᐊᐅᓚᔾᔪᑏᑦ ᒪᑭᒪᐅᑏᓪᓗ) ᒪᓕᒐᖅ, ᓈᓴᐅᑖ 1, 

2017-18; ᐊᒻᒪᓗ 

 

 ᒪᓕᒐᒃᓴᖅ 45, ᑮᓇᐅᔭᑦ ᐃᓚᒋᐊᕈᑏᑦ 
(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᓴᐅᑖ 2, 
2017-18. 

 

ᓇᓕ ᑭ−ᑯᓱᒐᖅ ᑎᑎᕋᖅᑐᕕᓂᖅ, ᓄᓇᕗᑦ 

ᑲᒥᓯᓇᖓᑦ. 

 

ᐊᒻᒪᓗ ᐅᖃᐅᓯᒃᓴᖃᕐᒥᔪᖓ. 

 

ᐅᖃᖅᑎᐅᑉ ᐅᖃᐅᓯᖓ 

 

ᖁᕕᐊᓱᒃᑐᖓ ᐱᕕᖃᓐᖑᐊᑕᖅᓯᓐᓇᕋᒪ ᐊᒻᒪᓗ 

ᑕᖅᑲᒃᑯᓄᖓ ᑐᓴᖅᓴᐅᓪᓗᖓ ᖁᔭᓐᓇᒦᕈᒪᔪᖓ 

ᒥᑦᑎᒪᑕᓕᖕᒥᐅᑕᓂᒃ, ᐊᐅᓱᐃᑦᑐᕐᒥᐅᑕᓂᒃ, 

ᖃᐅᓱᐃᑦᑐᒥᓪᓗ 

ᑐᓐᖓᓱᒃᑎᑕᐅᓐᖑᐊᑕᖅᓯᓐᓇᓚᐅᕐᒪᑕ ᑖᓐᓇ 

ᑲᒥᓯᓇᕆᔭᐅᔪᖅ ᐅᕙᖓᓗ ᒫᓐᓇᕈᓘᓚᐅᖅᑐᖅ 

ᖁᑦᑎᒃᑐᕐᒥᐅᑦ ᐳᓚᕋᖅᑎᓪᓗᒋᑦ ᑕᑉᐹᓂ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒐᖅ, ᐊᓇᐅᑕᕐᓗ ᐅᕝᕙ 

ᐃᓕᓐᓂᐊᖅᑐᓄᑦ ᓄᓇᕗᒻᒧᑦ ᐳᓛᕆᐊᖅᓯᒪᓚᐅᕐᒪᑕ 

ᐊᒻᒪᓗ ᐅᑭᐅᖕᓂᒃ ᒪᕐᕉᖕᓂᒃ ᐃᓚᐅᕝᕕᒋᓯᒪᓕᖅᖢᒍ. 

ᑕᒪᒃᑯᐊ ᐃᓕᓐᓂᐊᕈᑕᐅᖃᑦᑕᕐᒪᑦ ᑕᒪᓐᓇ 

ᐃᒡᓗᒋᔭᑦᑎᓐᓂᑦ, ᐃᒡᓗᑦᑎᓐᓄᑦ. 

 

(ᑐᓵᔨᑎᒍᑦ) ᑕᒪᓐᓇ ᐊᑐᖅᑎᓪᓗᒍ ᐃᓕᓴᖅᑏᑦ 

ᐊᑦᑎᖕᓂᖅᓴᓂᒃ ᐊᑯᓐᓂᖅᓱᖅᑐᓂᒃ ᐊᒻᒪᓗ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᖅᑐᑦ ᒐᕙᒪᒃᑯᑦ ᖃᓄᖅ 

ᐊᐅᓚᐅᓯᖃᕐᒪᖔᖏᓐᓂᑦ ᐃᓕᓐᓂᐊᕈᓐᓇᖃᑦᑕᖅᐳᑦ.  

 

ᒫᓐᓇᕈᓘᓚᐅᖅᑐᖅ ᑖᒃᑯᐊ ᐱᖓᓱᑦ ᓄᓇᓖᑦ 

ᐳᓛᕆᐊᓚᐅᖅᑕᕗᑦ.  

 

ᐊᒻᒪᓗ ᐊᒃᓱᐊᓗᒃ ᖁᕕᐊᓇᓚᐅᖅᖢᓂ ᐊᒻᒪᓗ 

ᖁᕕᐊᓱᒃᑐᖓ ᒪᕐᕉᒃ ᐃᓚᒋᔭᐅᖃᑕᐅᓚᐅᖅᓯᒪᔫᒃ 

ᒪᒃᑯᒃᑑᑦ ᑲᑎᒪᕐᔪᐊᖅᑎᖏᓐᓂᑦ ᔮᓂᑕᓐ ᐱᑦᑎᐅᓛᖅ, 

ᒥᑦᑎᒪᑕᓕᖕᒥᐅᑕᖅ ᐊᒻᒪᓗ ᔭᔅᑎᓐ ᑲᓪᓗᒃ−ᒪᒃᑖᓄᑦ  

ᖃᐅᓱᑦᑐᕐᒥᐅᑕᖅ ᐃᑲᔪᕈᓐᓇᓚᐅᕐᒪᑎᒃ ᑕᒪᓐᓇ 

ᐱᓕᕆᐊᕆᑎᓪᓗᑎᒃᑯᑦ.  

 

ᐊᒻᒪᓗ ᐱᕕᖃᕐᓂᓐᓂᑦ ᖁᕕᐊᓲᑎᒋᔪᒪᔭᒃᑲ ᑕᐃᒃᑯᐊ 

ᒥᑦᑎᒪᑕᓕᖕᒥᐅᑦ ᑲᒥᓯᓇᐅᑉ ᐃᓕᓴᖅᓯᔾᔪᑖᓂᑦ 

ᐱᓚᐅᖅᓯᒪᔪᑦ ᑕᐃᑲᓂ ᖁᕕᐊᓲᑎᖃᖅᑎᓪᓗᑕ 

ᐅᓐᓄᒃᑎᓪᓗᒍ ᒪᐃ 16−ᒥ. ᑕᒪᓐᓇ 

ᐳᐃᒍᑲᐅᑎᒋᔾᔮᓐᖏᑕᕗᑦ ᖁᕕᐊᓲᑎᖃᕐᓂᖅ ᐊᒻᒪᓗ 

ᑐᓄᓂᕐᒥᐅᑦ ᒪᓕᒐᓕᐅᖅᑎᖓ ᖁᔭᓐᓇᒦᕈᒪᔭᕋ 

ᑐᓐᖓᓱᒃᑎᑦᑎᓗᐊᓚᐅᕐᒪᑦ.  

 

ᐊᒻᒪᓗ ᖁᑦᑎᒃᑐᕐᒥᐅᑦ ᒪᓕᒐᓕᐅᖅᑎᖓᑦ ᑖᓐᓇ 

ᖁᔭᒋᔪᒪᖕᒥᔭᕋ ᐃᓚᐅᓚᐅᕐᒪᑦ 

ᖃᐅᓱᐃᑦᑐᓕᐊᖅᑎᓪᓗᑕ. ᐊᐅᓱᐃᑦᑐᕐᒧᓪᓗ ᐊᒻᒪᓗ 

ᒪᐃᔭᒋᔭᐅᔪᖅ ᐊᐅᓱᐃᑦᑐᕐᒧᑦ ᒦᑲ ᑭᒍᑦᑕᖅ. ᑖᓐᓇ 

ᐋᖅᑭᒃᓱᐃᑦᑎᐊᓚᐅᕐᒪᑦ ᑎᑭᓚᐅᖅᑎᓐᓇᑕ.  

 

ᒫᓐᓇ ᒪᓕᒐᓕᐅᖅᑎᐅᖃᑎᓐᓂᒃ ᑐᓴᖅᑎᑦᑎᔪᒪᔪᖓ, 

ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ ᐊᒻᒪᓗ ᓇᑦᑎᓕᐅᑉ 

ᒪᓕᒐᓕᐅᖅᑎᖓ ᐃᓚᐅᔾᔮᖏᒻᒪᑎᒃ 

ᓇᒡᒐᔾᔭᐅᓐᖑᕋᓱᖕᓂᖓᓄᑦ ᔫᓂ 5, ᐊᒻᒪᓗ 

ᐃᖃᓗᐃᑦ ᓯᓈ ᑖᓐᓇ ᒫᓃᔾᔮᓐᖏᒻᒥᔪᖅ ᑭᓯᐊᓂ 

ᐊᐃᑉᐱᐅᓕᖅᐸᑦ ᔫᓂ 6 ᑕᒪᐅᓐᖓᓛᖅᖢᓂ.  

 

ᒫᓐᓇ ᑲᑎᒪᔾᔪᑎᒃᓴᓄᐊᕐᓂᐊᓕᕋᑦᑕ. ᒥᓂᔅᑕᐃᑦ 

ᐅᖃᐅᓯᖏᑦ.  ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑐ 

ᐲᑐᓴᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᖅ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ 

ᐃᖃᓗᒃᑑᑦᑎᐊᕐᒥᐅᑕᐃᑦ ᓂᕈᐊᖅᑎᒃᑲ, ᐃᓚᒃᑲ, 

ᓄᓇᕗᑦᒥᐅᓪᓗ, ᒪᓕᒐᓕᐅᖅᑎᐅᖃᑎᒃᑲᓗ. 

ᐅᐱᕐᖔᒃᑯᑦ ᑲᑎᒪᕐᔪᐊᕐᓂᖅ ᐱᒋᐊᓕᖅᑎᓪᓗᒍ 

ᑐᓐᖓᓱᒋᔅᓯ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᑦᑎᔪᒪᔪᖓ 

ᐃᓕᓴᖅᑏᑦ ᓄᓇᕗᑦᒥ ᒐᕙᒪᒃᑯᓐᓂᑦ ᐊᐅᔭᒃᑯᑦ 

ᐃᖅᑲᓇᐃᔭᑲᐃᓐᓇᕈᓐᓇᖅᓯᖕᒪᑕ, ᒐᕙᒪᒃᑯᑦ 

ᐱᓕᕆᕝᕕᖏᓐᓂ, ᑎᒥᓐᖑᖅᑎᓯᒪᔭᖏᓪᓗ.  

 

ᑕᐃᒃᑯᐊ ᖁᕝᕙᓯᓐᓂᖅᓴᓂᑦ ᐃᓕᓐᓂᐊᖅᑐᑦ 

ᓄᓇᕗᒻᒥ ᐃᖅᑲᓇᐃᔭᕈᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ, ᐱᓕᒻᒪᒃᓴᕐᓂᐊᕐᒪᑕ ᐊᒻᒪᓗ 

ᐊᔪᕈᓐᓃᖅᐸᓪᓕᐊᓂᐊᕐᒪᑕ ᐱᔭᕇᕈᑎᒃ 

ᐃᓕᓐᓂᐊᖅᑕᒥᖕᓂᒃ.  

 

ᐅᖃᖅᑏ, ᑕᐃᒃᑯᐊ ᐃᖅᑲᓇᐃᔮᖃᕈᒪᔪᑦ 

ᑕᑕᑎᖅᓯᒪᔪᓂᒃ ᖃᐃᑦᑎᔭᕆᐊᓖᑦ ᔪᓚᐃ 14-

ᖑᓚᐅᖅᑎᓐᓇᒍ. ᑐᑭᓯᒃᑲᓐᓂᕈᑎᓂᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᑕ 

ᐃᑭᐊᖅᑭᕕᖓᒎᖅᑐᓂᒃ ᑕᑯᒋᐊᕈᓐᓇᖅᑐᑦ, 

www.gov.nu.ca/finance. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᑭᒡᒐᖅᑐᐃᔨ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

ᐊᕐᓇᐃᑦ ᐃᓕᓴᕆᔭᐅᔾᔪᑎᖏᑦ 

(ᐃᐊᓪ−ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᑦᑐᖓ ᑕᒫᓂ ᓂᑯᕕᖓᒍᓐᓇᕋᒪ 

ᓇᓗᓇᐃᕆᓗᖓ ᐅᓪᓗᒥ ᐃᓕᑕᕆᔭᐅᓯᒪᔪᓂᒃ 

ᑕᕝᕙᓂ ᐊᕐᕌᒎᔪᒥᒃ ᖁᓪᓖᑦ ᓄᓇᕗᑦ ᑲᑎᒪᔨᖏᓐᓄᑦ, 

ᓯᓚᑐᓂᕐᒥᑦ ᑐᓂᔭᐅᓂᐅᖃᑦᑕᖅᑐᒥᒃ, ᐊᒻᒪᓗᑦᑕᐅᖅ 

ᐅᕕᒃᑲᕐᓄᑦ ᐊᕐᓇᓄᑦ ᑐᓂᔭᐅᕙᑦᑐᓂᒃ.  

 

ᐅᖃᖅᑎᑦᓯᔩ, ᓕᐊ ᖃᖅᑲᓯᖅ-ᒪᐃ ᐃᑉᐱᐊᕐᔪᒻᒥᐅᖅ 

ᑐᓂᔭᐅᓚᐅᖅᑐᖅ ᓯᓚᑐᓂᕐᒥᒃ ᐊᕐᓇᐃᑦ 

ᑐᓂᔭᐅᔾᔪᓯᐊᖓᓂᑦ ᐃᑲᔪᖅᓱᖃᑦᑕᕐᓂᖓᓄᑦ 

ᐃᓅᓯᕐᓂᒃ ᐱᕚᓪᓕᖅᑎᑦᑎᖃᑦᑕᓂᕐᒥᒃ, ᐊᕐᓇᐃᑦ 

ᐃᓅᓱᒃᑐᐃᓪᓗ ᐃᑉᐱᐊᕐᔪᒻᒥ. 

http://www.gov.nu.ca/finance

ᑖᓐᓇ ᐊᑭᓕᖅᓱᖅᑕᐅᒐᓂ ᐃᑲᕐᕋᓂ ᐊᒥᓱᓂᒃ 

ᑲᔪᓯᑎᑦᑎᖃᑦᑕᖅᑐᖅ ᐃᑲᔪᖅᓱᖃᑦᑕᖅᓱᓂ 

ᐊᒃᓱᕈᖅᑐᓂᒃ, ᐊᒻᒪᓗᑦᑕᐅᖅ ᐅᖁᒪᐃᑦᓴᖅᑐᓂᒃ, 

ᐊᒻᒪᓗᑦᑕᐅᖅ ᖃᐅᔨᒪᓂᕆᔭᖓ ᓄᓇᒥᒃ ᑖᓐᓇᓗ 

ᐃᓐᓇᐅᓂᖓᓄᑦ ᐅᐱᒋᔭᐅᓪᓗᓂ 

ᓯᕗᓕᖅᑎᐅᓪᓗᓂᓗ ᓄᓇᓕᓐᓂ, ᓄᓇᓕᖓᓐᓂ.  

 

ᐅᖃᖅᑎᑦᓯᔩ, ᕋᐃᑦᓱᓪ ᒪᐃᑯᓪ, ᐃᖃᓗᒻᒥᐅᖅ 

ᑐᓂᔭᐅᒻᒥᔪᖅ ᐃᓅᓱᒃᑐᒧᑦ ᐊᕐᓇᒧᑦ ᑐᓂᔭᐅᔾᔪᓯᐊᒥᒃ 

ᓯᕗᓕᖅᑎᐅᓂᖓᓄᑦ ᐅᕕᒃᑲᐅᓪᓗᓂ ᑕᒪᒃᑯᓂᖓ 

ᐱᓕᕆᐊᖃᖅᐸᑦᑐᖅ, ᐃᓱᒪᓕᕆᓂᕐᒥᒃ ᐊᓯᖏᓐᓂᓪᓗ 

ᐱᕚᓪᓕᕈᑎᑦᓴᐅᔪᓂᒃ ᐃᓅᓱᒃᑐᓄᑦ. 

ᐃᓚᒋᔭᐅᕙᒻᒥᔪᖅ ᐃᖅᑲᓇᐃᔮᖃᖅᓱᓂ ᑖᒃᓱᒥᖓ 

ᐃᓅᓱᒃᑐᐃᑦ ᑎᒍᐊᖑᖃᑦᑕᖅᑐᑦ ᐊᒻᒪᓗᑦᑕᐅᖅ 

ᖃᐅᔨᕚᓪᓕᑎᑦᑎᕙᑦᑐᓂ ᐃᒻᒥᓃᖅᑕᐃᓕᒪᓂᕐᒥᒃ 

ᐱᓕᕆᐊᖓᓄᑦ. ᑖᓐᓇᑦᑕᐅᖅ ᐃᓚᒋᔭᐅᓯᒪᒻᒥᔪᖅ 

ᓯᓚᕐᔪᐊᒥ ᑕᒫᓃᓛᒃ ᑲᓇᑕᒥ, ᐊᒻᒪᓗᑦᑕᐅᖅ 

ᓯᓚᕐᔪᐊᒥ ᓄᓇᑦᑕ ᐊᓯᐊᓂ ᑖᒃᑯᓄᖓ 

ᖃᓂᒪᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖃᖅᓱᓂ 

ᐃᒻᒥᓃᖅᑕᐃᓕᒪᓂᕐᒧᑦ, ᐊᒻᒪᓗᑦᑕᐅᖅ ᐃᓱᒪᒃᑯᑦ 

ᐊᑲᐅᒋᐊᖃᕐᓂᕐᒥᒃ.  

 

ᒪᓕᒐᓕᐅᖅᑎᐅᖃᑎᒃᑲ ᑎᓕᐅᖅᑲᒃᑲ ᐅᓪᓗᒥ 

ᐅᐱᒋᖃᑎᒌᑦᑖ ᑖᒃᑯᓂᖓ ᒪᕐᕉᓐᓂᒃ ᐊᕐᓈᓐᓂᒃ, 

ᑕᑯᓐᓈᖅᑕᐅᖃᑦᑕᕐᒪᑕ ᓄᓇᓕᖏᓐᓂᒃ. ᑕᐃᒫᒃ 

ᑮᓇᐅᔾᔭᔅᓴᒐᑎᓪᓘᓐᓃᑦ ᐱᓕᕆᐊᖃᖅᐸᑦᑐᑦ 

ᐃᑲᔪᕋᓱᐊᕐᓂᕐᒧᑦ, ᐃᑲᔪᕐᓂᕐᒧᑦ, ᐃᓕᓐᓂᐊᓂᕐᒧᑦ 

ᐊᒻᒪᓗᑦᑕᐅᖅ ᐅᐸᒃᑕᐅᒍᓐᓇᓲᖑᓪᓗᑎᒃ 

ᖃᓄᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

ᕿᑐᒻᒪᖅᓴᖅᓯᒪᓐᖏᑦᑐᓂᒃ ᒥᖅᑯᓕᓐᓂᒃ 

ᐅᓯᔭᐅᒍᑎᖏᓐᓄᑦ ᐊᑭᑭᓪᓕᒋᐊᕆᓂᕐᒧᑦ 

ᐆᑦᑐᕋᐅᑎᒧᑦ ᑐᓴᒐᒃᓴᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᖁᕕᐊᓱᑦᑐᖓ 

ᐅᓂᒃᑲᐅᓯᖃᕈᓐᓇᕋᒪ ᐆᑦᑑᑎᒥᒃ 

ᐱᒋᐊᖅᑎᑕᐅᓚᐅᖅᓯᒪᔪᒥᒃ ᑕᒪᑐᒪᓂ ᒫᑦᓯ 

ᐊᕐᕌᒍᑦᑎᓐᓂ. ᒥᖅᑯᓖᑦ ᕿᓰᓪᓘᓐᓃᑦ 

ᖃᖓᑦᑕᐅᑎᖏᑕ ᐊᑭᑭᓪᓕᒋᐊᕈᑎᖏᑦ 

ᐃᓕᔭᐅᓚᐅᖅᓯᒪᔪᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᓄᓇᕗᒻᒥᐅᑦ ᓂᐅᕐᕈᑎᖃᖃᑦᑕᖅᑐᑦ ᐊᒪᕈᔭᓂᒃ 

ᖃᓪᓗᓈᑦ ᓄᓇᖓᓐᓂ.  

 

ᐱᒋᐊᕈᑎᖓ ᑕᒪᑐᒪᐅᑉ ᐃᖏᕐᕋᓂᐊᖅᐳᖅ ᒫᑦᓯ 31, 

2018−ᖑᕋᓱᓐᓂᖓᓂ. ᑕᕝᕙᓂ ᐊᕐᕌᒍᒥ ᐊᒧᕈᔭᐃᑦ  

ᕿᑐᒻᒪᓯᖅᓯᒪᓐᖏᑦᑐᐃᑦ ᐅᓯᔭᐅᔾᔪᑎᖏᑦ ᓄᓇᕗᑦ 

ᓯᓚᑖᓄᑦ ᐱᓕᕆᕕᑦᑎᓐᓄᑦ ᐊᑭᓕᖅᑕᐅᕙᓐᓂᐊᖅᐳᑦ. 

ᑕᐃᒪᓐᖓᓂᒃ ᑕᒪᓐᓇ ᐱᒋᐊᓚᐅᕐᒪᑦ 157 

ᕿᑐᒻᒪᓴᖅᓯᒪᓐᖏᑦᑐᐃᑦ ᐊᒪᕈᔭᐃᑦ 

ᐊᐅᓪᓚᖅᑎᑕᐅᓯᒪᓕᖅᐳᑦ ᓂᐅᕕᖅᑐᓄᑦ ᖃᓪᓗᓈᓂ.  

 

ᐅᖃᖅᑏ, ᒐᕙᒪᕗᑦ ᐊᖏᖅᓯᒪᕗᑦ ᐊᒻᒪ 

ᐊᔭᐅᖅᑐᐃᕆᓪᓗᑎᓪᓗ ᐃᑲᔪᖅᑐᐃᓪᓗᑎᓪᓗ 

ᑖᕗᓐᖓᓕᒫᕈᓐᓇᖅᑐᓂᒃ ᐱᕙᓪᓕᐊᔭᐃᔭᖅᑕᐅᔪᓂᒃ 

ᓄᓇᕘᒥ ᐊᖑᓇᓱᒃᑏᑦ 

ᑮᓇᐅᔭᓕᐅᕈᓐᓇᑦᑎᐊᖁᓪᓗᒋᑦ ᐆᒪᔪᖅᓯᐅᕐᓂᒃᑯᑦ 

ᒥᑭᒋᐊᖃᑦᑕᕐᓂᒃᑯᓪᓗ. ᓄᓇᕗᒻᒥᐅᑦ 

ᐊᔭᐅᖅᑐᒻᒪᕆᑉᐸᕗᑦ ᐊᑐᖃᑕᐅᑦᑎᐊᖁᓪᓗᒋᑦ 

ᑕᒪᑐᒥᖓ ᐆᑦᑐᕋᐅᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᓂᕐᒧᑦ, ᒥᔅᑐ 

ᔮᓂ ᒪᐃᒃ. 

ᐅᓪᓗᕆᐊᖅ ᒎᑦᑎᐊ ᐃᓕᓐᓂᐊᕈᑎᒃᓴᖅ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᓐᓄᓴᒃᑯᑦ. 

ᐅᖃᖅᑏ, ᒫᓐᓇ ᓇᖏᖅᓯᔾᔪᑎᖃᖅᑐᖓ 

ᓇᓗᓇᐃᖅᓯᔪᒪᓪᓗᖓ ᖁᓪᓕᒃ ᖃᐅᒪᓕᕆᔨᒃᑯᑦ 

ᒫᓐᓇ ᒪᑐᐃᖓᑦᑎᐊᓕᕐᒥᔪᑦ ᐱᓇᓱᐊᕈᒪᔪᓂᑦ 

ᑕᕝᕙᓐᖓᑦ 2017 ᓗᐊᕋ ᐅᓪᓗᕆᐊᖅ ᒎᑦᑎᐊ 

ᐃᓕᓐᓂᐊᕈᑎᔅᓴᓄᑦ ᑐᕌᖓᔪᓂᒃ. 

 

ᐊᕐᕌᒍᑕᒫᑦ ᖃᐅᒪᓕᕆᔨᒃᑯᑦ ᑐᓂᓯᖃᑦᑕᖅᑐᑦ 

$5,000−ᓂᒃ ᐃᓕᓐᓂᐊᓂᕐᒧᑦ ᖁᕝᕙᓯᓐᓂᖅᓴᓄᑦ 

ᑐᕌᖓᔪᓂᒃ ᐃᓕᓐᓂᐊᕆᐊᒃᑲᓐᓂᕈᒪᒐᔭᖅᑐᓄᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᒻᒪᓗ ᑖᒃᑯᐊ 

ᐱᔪᒪᓂᖃᕐᓗᑎᒃ ᑕᐃᓐᓇᑎᑐᑦ ᓗᐊᕋ ᐅᓪᓗᕆᐊᖅ 

ᒎᑦᑎᐊ ᑕᒪᔅᓱᒥᖓ ᓯᕗᓕᖅᑎᐅᓂᕐᒥᒃ ᐊᒻᒪᓗ 

ᓄᓇᕗᒻᒥ ᐱᒻᒪᕆᖃᓐᓂᕐᒥᒃ 

ᐱᓂᐊᕐᓂᖃᓚᐅᖅᓯᒪᒻᒪᑦ. ᑖᓐᓇ 

ᑐᓐᓂᖅᑯᓯᐊᖑᖃᑦᑕᖅᑐᑦ ᐃᓕᓐᓂᐊᕈᑎᔅᓴᖅ 

ᖁᕕᐊᓲᑎᖃᕐᖓᑦ ᑖᔅᓱᒪ ᓗᐊᕋᐅᑉ 

ᐱᔪᒪᓂᕆᓚᐅᖅᓯᒪᔭᖓᓂᒃ ᓴᖅᑭᔮᑦᑎᐊᓂᕐᒥᒃ 

ᑖᒃᑯᓄᖓ ᖁᓪᓕᖅ ᖃᐅᒪᓕᕆᔨᒃᑯᓐᓄᑦ. 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓄᖃᖁᔨᒐᑦᑕ ᐃᓕᓐᓂᐊᖅᑎᐊᖅᓯᒪᔪᓂᒃ 

ᑕᒪᓐᓇ ᐱᒻᒪᕆᐅᒻᒪᑦ ᑕᕝᕙᓂ ᓄᓇᕘᑉ ᐃᓗᐊᓂ 

ᑕᒪᓐᓇᓗ ᓄᓇᕘᑦ ᒪᑭᒪᑦᑎᐊᖁᓪᓗᒍ ᐊᒻᒪᓗ 

ᐊᔪᖅᓴᖏᑦᑎᐊᖅᑐᒥᒃ ᓯᕗᓂᔅᓴᖃᑦᑎᐊᖁᓪᓗᒋᑦ. 

ᑕᐃᒪ ᒫᓐᓇ ᖁᕕᐊᓱᑉᐳᖓ ᖃᐅᒪᓕᕆᔨᒃᑯᑦ 

ᐃᑲᔪᕈᓐᓇᕐᖓᑕ ᓯᕗᓂᔅᓴᖏᓐᓂᒃ 

ᓯᕗᓕᖅᑎᔅᓴᐅᒐᔭᖅᑐᑦ ᑕᒫᓂ ᓄᓇᕘᒥ ᐊᒻᒪ 

ᐱᔪᒪᔭᖏᓐᓂᒃ ᓂᕆᐅᒋᔭᖏᓐᓂᒃ 

ᐱᓯᒪᑦᑎᐊᖁᓪᓗᒋᑦ. 

 

ᑐᓴᕆᐊᒃᑲᓐᓂᕈᒪᒍᔅᓯ ᑖᔅᓱᒪ ᒥᔅᓵᓄᑦ 

ᐃᑲᔫᓯᐊᖑᖃᑦᑕᖅᑑᑉ, ᑕᐃᒪ ᐱᔪᒪᔾᔪᑎᓂᒃ 

ᐱᓇᓱᐊᑦᑎᐊᕈᓐᓇᖅᑯᓯ ᐊᒻᒪᓗ 

ᑲᔪᖏᖅᓴᐃᑦᑎᐊᖅᑯᖓ ᑖᒃᑯᓂᖓᓕᒫᖅ 

ᐃᓕᓐᓂᐊᖅᑎᓕᒫᓂᒃ ᑕᒪᔅᓱᒥᖓ ᐱᔪᒪᓂᖃᖅᑐᓂᒃ 

ᑕᕝᕗᖓ ᖃᕆᓴᐅᔭᒃᑯᑦ ᖃᐅᔨᐊᒃᑲᓐᓂᕈᓐᓇᖅᑐᑦ 

www.qec.nu.ca ᐅᕝᕙᓘᓐᓃᑦ ᐅᖄᓚᔪᓐᓇᖅᑐᑦ 

ᑲᒪᒋᔭᐅᔪᓐᓇᖅᑐᑦ ᐅᖄᓚᑐᐊᖅᑲᑕ ᑕᕝᕗᖓ 

1−866−710−4200. ᒫᓐᓇ ᖃᐅᒪᓕᕆᔨᒃᑯᑦ 

ᓄᐊᑦᑎᕙᓪᓕᐊᔪᑦ ᐱᔪᒪᔪᓂᒃ ᑕᕝᕙᓐᖓᑦ 

ᓇᓗᓇᐃᕋᑖᖅᑕᕐᓂᒃ ᐃᓱᖃᕐᓂᐊᖅᑐᓂ ᔫᓐ 30, 

2017. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᐃᓴᒃ ᓲᔪᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᔭᓕᓂᖅ ᐃᖅᓱᒐᕐᒥᒃ 

ᐳᓚᕋᕐᓂᐅᖃᑖᓚᐅᖅᑐᒥᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᑯᕕᔾᔪᑎᖃᖅᑐᖓ ᐱᒃᑯᒍᓱᖕᓂᕐᒥᒃ ᐅᓪᓗᒥ. 

ᓯᕗᓪᓕᕐᒥ ᓄᓇᕗᒥᐅᑕᐃᑦ ᑕᐃᒃᑯᐊ ᑕᐅᑐᒃᑐᑦ 

ᖁᑦᑎᒃᑐᒦᑦᑐᑦ ᑕᐃᒃᑯᐊ ᖁᑦᑎᖕᓂᖅᐹᑦ 

ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᕐᔪᒃ ᑕᐃᒃᑯᐊ 

ᑕᐅᑐᒃᑐᑦ ᐊᒻᒪᓗ ᑕᐅᑐᒃᑐᑦ ᓄᓇᕗᒻᒥ ᑐᓐᖓᓱᒋᑦᑎ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᓗ ᓯᕗᓕᖅᑎᕗᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᒋᑦᑎ. 

 

ᐅᖃᖅᑏ, ᐆᒥᖓ ᓇᖏᖅᓯᔾᔪᑎᖃᖅᑐᖓ 

ᐱᒃᑯᒍᓱᖕᓂᕐᒥᒃ ᐃᓚᐅᔪᓐᓇᓚᐅᕐᓂᓐᓂᒃ ᑕᐅᓄᖓ 

ᖁᑦᑎᒃᑐᒧᑦ ᑕᐃᓐᓇ, ᑖᓐᓇ ᐃᖅᓱᒐᖅ 

ᐃᓕᓐᓂᐊᖅᑐᓄᑦ ᑕᐅᓄᓐᖓᐅᔾᔭᐅᑎᓪᓗᒍ. 

ᑲᒥᓯᓇᕗᑦ ᐊᒃᓱᒻᒪᕆᐊᓗᒃ ᐅᕙᓐᓂᒃ ᐃᑲᔪᓚᐅᕐᒪᑦ 

ᖁᔭᓐᓇᒦᖅᐸᕋ, ᐊᒻᒪᓗ ᐅᖃᖅᑎᕗᑦ ᐊᒻᒪᓗ ᑕᐃᓐᓇ 

ᑎᑎᖅᑲᓂᒃ ᐱᓕᕆᔨᐅᖃᑦᑕᖅᑐᖅ ᐋᓕᒃᔅ, ᐊᒻᒪᓗ 

ᓯᓐᑎ. ᑖᒃᑰᓪᓗᑕ ᑕᐅᓇᓃᓚᐅᕋᑦᑕ. 

 

ᐆᒥᖓ ᐱᒃᑯᒍᓱᒃᑐᖓ, ᐅᖃᖅᑎᑦᑎᔩ, 

ᖃᐅᓱᐃᑦᑐᒥᐅᑦ ᑕᐃᒪᓐᓇ 

ᑕᑯᓂᐊᕋᓱᒋᓚᐅᓐᖏᓐᓇᒪ, ᐊᒃᓱᒻᒪᕆᐊᓗᒃ 

ᑐᓐᖓᓇᓚᐅᕐᒪᑕ ᐃᒪᓐᓇ, ᐊᒃᓱᐊᓗᒃ 

ᐸᕐᓇᖦᖤᕋᓗᐊᕋᒥᒃ ᑐᓐᖓᓵᕆᕐᔪᐊᓚᐅᕐᒪᑕ. 

ᒪᐃᔭᖓᑕᓗ ᐅᖃᐅᑎᓚᐅᕌᖓ ᐊᖏᕐᕋᖅᓯᒪᓗᑎᑦ 

ᑕᑲᓇᓂ ᑐᓐᖓᓱᑦᑎᐊᕆᑦ, ᑕᒪᓐᓇ 

ᐅᐱᓐᓇᒻᒪᕆᓚᐅᕐᒪᑦ. ᑕᐃᒃᑯᐊᓗ 

ᐃᓕᓐᓂᐊᖅᑐᑯᓗᐃᑦ ᐊᒻᒪ ᐊᐱᖅᓱᖃᑦᑕᓚᐅᕐᒪᑕ. 

ᑕᒪᑐᒥᖓ ᐅᐱᒋᑦᑎᐊᕋᒃᑭᑦ ᑖᔅᓱᒥᖓ 

ᐅᐱᒍᓱᖕᓂᓐᓂᒃ ᓴᖅᑭᑎᑦᑎᔪᖓ ᖁᔭᓕᓪᓗᖓᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ, ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

ᓇᓪᓕᐅᑎᑦᑎᐊᖁᔨᓂᖅ ᐃᕐᖑᑕᕐᒥᒃ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐅᖅᓱᖅᑑᒥᐅᑦ.  

 

ᓇᖏᖅᓯᔾᔪᑎᖃᖅᑐᖓ ᐅᓐᓄᓴ, ᐃᕐᖑᑕᑯᓗᒐ 

ᑕᓪᓕᒪᓂᒃ ᐅᑭᐅᖅᑖᕋᑖᖅᑐᖅ ᐊᕐᕌᒍᑕᒫᓪᓗ 

ᐊᖏᕐᕋᖅᓯᒪᓚᐅᖅᓯᒪᓐᖏᓐᓇᒪ ᓇᓪᓕᐅᑎᑎᓪᓗᒍ. 

ᑕᐃᒪᓕ ᐅᓪᓗᖃᑦᑎᐊᖁᕙᕋ, ᐅᓐᓄᒡᓗ 

ᓇᓪᓕᐅᑎᑦᑎᐊᕆᑦ ᐃᕐᖑᑕᖅ, ᒪᒪᑦᓯᐊᖅᑐᖁᑎᒐ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

ᐱᒃᑯᒋᔭᐅᓂᖏᑦ ᓄᓇᕗᑦ ᓯᓚᑦᑐᓴᕐᕕᒻᒥᒃ 

ᐃᓱᓕᒃᓯᔪᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ, ᐅᑉᓗᑦᓯᐊᖅ 

http://www.qec.nu.ca/

ᐊᒻᒪᓗ ᓄᓇᕗᑦᒥᐅᑕᓗᒃᑖᑦ ᑕᐅᑐᒃᑐᑦ.  
 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᖁᕕᐊᓱᓪᓚᕆᒃᑐᖓ, ᓴᕆᒪᕼᐅᒃᑐᖓᓗ, 

ᖁᓕᖏᓗᐊᖅᑐᐃᑦ ᑭᒡᒐᖅᑐᖅᑕᒃᑲ ᖃᒪᓂᑦᑐᐊᕐᒥ 

ᐃᓕᓐᓂᐊᒑᓂᓚᐅᕐᒪᑕ ᓄᓇᕗᑦᒥ ᕼᐃᓚᒃᑐᖅᓴᕐᕕᒻᒥ 

ᑎᑎᕋᕐᕕᒻᒥ ᐊᐅᓚᑦᑎᔨᐅᓂᕐᒥᒃ, 

ᐃᒃᐸᒃᕼᐋᓂᐅᓚᐅᖅᑐᖅ.  
 

ᑖᑉᑯᐊ ᐃᓕᓐᓂᐊᓚᐅᖅᑐᑦ 

ᐃᓕᓴᕆᔭᐅᔾᔪᑎᑖᓚᐅᕐᒪᑕ ᑖᒻᓇ ᐅᓪᓘᑎᓪᓗᒍ, ᒪᐃ 

25. ᒪᕐᕉᓐᓄᒃ ᐊᕐᕌᒍᓄᑦ ᐃᓕᓐᓂᐊᓚᐅᕐᒪᑕ. 

ᐸᕐᓇᒃᓯᒪᕚᓪᓕᖅᖢᑎᒡᓗ, 

ᐃᓕᒃᑎᕚᓪᓕᖅᕼᐃᒪᓕᖅᖢᑎᒡᓗ, ᐊᐅᓚᑦᑎᔨᐅᓂᕐᒥᒃ 

ᑎᑎᕋᕐᕕᒻᒥ, ᒐᕙᒪᒃᑯᓂᓪᓘᓐᓃᑦ, 

ᓇᖕᒥᓂᖃᖅᑎᐅᓂᒧᓪᓘᓐᓃᑦ.  
 

ᐅᖃᖅᑎᑦᑎᔩ, ᑖᒃᑯᐊ ᐃᓕᑕᕆᔪᒪᕙᒃᑲ 

ᐃᓕᓐᓂᐊᒑᓂᒃᑎᐊᓚᐅᖅᑐᑦ, ᒪᕐᕉᓐᓄᒃ ᐊᕐᕌᒍᓄᑦ 

ᑎᑎᕋᕐᕕᒻᒥ ᐊᐅᓚᑦᑎᔨᐅᓂᕐᒥᒃ.  
 

ᑖᑉᑯᐊᖑᓪᓗᑎᒃ:  
 

 ᒪᓚᑎ ᐊᖑᕼᐊᓪᓗᒃ 

 ᑭᒻ ᐊᐅᐸᓗᒃᑐᖅ 

 ᐊᐃᓂ ᐸᒃᑐᖓᔭᖅ 

 ᕗᕋᐃᔭᓐ ᐴᓐᓈᖅ 

 ᓵᓕᑦ ᐸᐱᒃ 

 ᔮᓂᔅ ᓯᒪᐃᓚᒃ 

 ᐸᑐᕆᓴ ᑖᐸᑕᐃ 

 ᑭᓕᒡᕙᒃᑐᖅ ᑯᒻᒥᖅ, ᐊᒻᒪᓗ  

 ᕼᐊᒃᑐᕐ ᑐᕕᐅᓪ.  
 

ᐅᖃᖅᑎᑦᑎᔩ, ᓄᓇᕗᑦᒥᐅᑦ ᓇᓗᓇᓐᖏᑦᑐᖅ 

ᐊᒃᓱᕈᕐᓇᖅᑕᖅᑐᖅ ᐃᓛᓐᓂᒃᑯᑦ ᖁᑦᑎᖕᓂᖅᓴᓄᑦ 

ᐃᓕᓐᓂᐊᕆᐊᕐᓂᐊᕐᓗᑎᒃ. ᐊᒥᕼᐆᖕᒪᑕ ᐃᓚᒋᔭᐃᑦ 

ᓂᕆᑎᑦᑕᕆᐊᖃᖅᖢᑎᒃ, ᐊᒻᒪᓗ ᐊᐃᕼᐃᒪᓗᑎᒃ 

ᐃᓛᓐᓂᑦ ᐱᓕᕆᐊᒃᓴᖅ ᐊᔪᕐᓇᖅᐸᖕᒪᑦ. ᑭᕼᐊᓂᓕ 

ᖁᕕᐊᕼᐅᓪᓚᕆᒃᐳᖓ ᑖᒃᑯᐊ 

ᐃᓕᓐᓂᐊᒑᓂᓚᐅᖅᑐᑦ 

ᐊᒃᓱᕈᕐᓇᖅᑐᒃᑰᓚᐅᕋᓗᐊᖅᖢᑎᒃ ᑭᕼᐊᓂ 

ᑲᔪᕼᐃᐊᓂᒃᑎᐊᓚᐅᕐᒪᑕ.  

 

ᐊᒃᓱᕈᖅᖢᑎᒃ ᐱᓕᕆᓚᐅᕐᒪᑕ, 

ᐃᓕᑕᕆᔭᐅᔾᔪᑎᒥᓐᓂᒃ ᐱᑖᕈᒪᓪᓗᑎᒃ ᐊᒻᒪᓗ 

ᑕᐅᑐᒐᑦᓴᒃᑎᐊᖑᓪᓗᑎᒃ ᑲᔪᓯᑦᑎᐊᕈᓐᓇᓚᐅᕐᒪᑕ, 

ᐊᖅᓱᕉᑎᖃᖅᖢᑎᒃ ᕼᐃᕗᓂᒃᕼᐊᒥᖕᓄᑦ. 

ᐃᒃᐱᒍᓱᑦᑎᐊᖅᑐᖓᓗ ᑐᓴᒃᑲᓐᓂᕈᒪᑉᓗᖓ 

ᕼᐃᕗᓂᒃᓴᒥ ᐱᕚᓪᓕᕐᓂᖏᓐᓂᒃ, ᕼᐃᕗᓂᒃᓴᒥ.  

 

ᐅᖃᖅᑎᑦᑎᔩ, ᐊᐱᕆᕗᖓ ᐅᖃᐅᓯᒃᓴᒃᑲ 

ᐱᔭᕇᕈᒪᑉᓗᒋᑦ.  

 

ᐅᖃᖅᑎ: ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ 

ᐅᓂᒃᑳᖅᑕᖏᓐᓂᑦ ᐱᐊᓂᒃᓯᓐᖏᒻᒪᑦ 

ᑲᔪᓯᔪᒪᓪᓗᓂᓗ, ᐋᒃᑳᖅᑕᐅᕙ? ᐋᒃᑳᖅᑐᒥᒃ 

ᑐᓴᓐᖏᓐᓇᒪ, ᒥᔅᑐ ᒥᑭᓐᖑᐊᖅ ᑲᔪᓯᒋᑦ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᒪ’ᓇᓗ, 

ᒪᓕᒐᓕᐅᖅᑎᐅᖃᑎᒋᔭᒃᑲ.  

 

ᐅᖃᖅᑎᑦᑎᔩ, ᑕᐃᒪ ᐅᖃᓚᐅᕋᒪ ᑖᒃᑯᐊ 

ᐃᓕᓐᓂᐊᒑᓂᒃᑐᐃᑦ ᐊᒃᓱᕈᖅᖢᑎᒃ 

ᐃᓕᓴᕆᔭᐅᔾᔪᑎᒥᒃ ᐱᓂᔪᓚᐅᖅᓯᒪᖕᒪᑕ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᓕᓐᓂᐊᖅᑎᑦᑎᒋᓚᐅᒐᐃᑦ 

ᓄᓇᕗᒻᒥᑦ ᓯᓚᑦᑐᖅᓴᕐᕕᖕᒥᑦ ᒪ’ᓈᓪᓗᐊᕕᒃᖢᒋᑦ 

ᐊᒃᓱᕈᖅᖢᑎᒃ ᐃᓕᓐᓂᐊᖅᑎᑦᑎᕙᖕᒪᑕ 

ᓄᓇᓕᒋᔭᑦᑎᓐᓂᑦ ᑕᒪᒃᑯᓂᖓ ᓄᓇᕗᒻᒥᐅᑕᕐᓄᑦ. 

ᑖᒃᑯᐊ ᐃᓕᓐᓂᐊᒑᓂᓚᐅᖅᑐᑦ ᖁᑦᑎᖕᓂᖅᕼᐊᓄᑦ 

ᐃᓕᓐᓂᐊᕆᐊᖅᑑᓪᓗᐊᕐᓂᐊᓕᕐᒪᑕ 

ᓄᓇᓕᒋᔭᕐᒥᖕᓂᒃ ᐊᐃᕼᐃᒪᓗᑎᒃ 

ᐃᓕᓐᓂᐊᖅᑑᓪᓗᐊᕐᓂᐊᕐᒪᑕ 

ᐃᓕᑕᕆᔭᐅᔾᔪᑎᑖᕐᓗᑎᒃ.  

 

ᐅᖃᖅᑎᑦᑎᔩ, ᐊᐱᕆᕙᒃᑲ 

ᒪᓕᒐᓕᐅᖅᑎᐅᖃᑎᒋᔭᒃᑲ ᖁᕕᐊᕼᐅᖃᑎᒋᔪᒪᓪᓗᒋᑦ 

ᑖᒃᑯᐊ ᐃᓕᓐᓂᐊᒑᓂᓚᐅᖅᑐᑦ ᖃᒪᓂᑦᑐᐊᕐᒥᑦ 

ᑎᑎᕋᕐᕕᖕᒥ ᐊᐅᓚᑦᑎᔨᐅᓂᕐᒥᒃ 

ᐃᓕᓐᓂᐊᒑᓂᓚᐅᖅᑐᑦ ᑕᕝᕙᓂ ᐊᕐᕌᒎᔪᒥ 2017. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

ᐃᓕᓴᖅᓯᓂᖅ ᑲᒥᓯᓇᒥᒃ 

ᐃᓕᓴᕆᔭᐅᔾᔪᑎᑖᖅᑐᓂᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᖑᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ, 

ᐅᓐᓄᓴᒃᑯᑦ.  

 

ᐅᖃᖅᑎᑦᑎᔩ, ᐅᖃᕆᐊᓚᐅᓐᖏᓐᓂᓐᓂᑦ 

ᓇᓪᓕᐅᑎᓯᒪᑦᑎᐊᖁᓪᓗᒍ ᐸᓂᒐ, 

ᐅᓪᓗᖃᑦᑎᐊᖁᓪᓗᒍᓗ ᐸᓂᑯᓗᒐ ᓈᓐᓯ 

ᐃᓄᒃ−ᐆᑦᑐᕙᒃ. ᑕᐃᒪᑐᖅ ᐅᓪᓗᖃᑦᑎᐊᕆᑦ ᐊᒻᒪᓗ 

ᐊᖑᑎᑐᐊᖅᐳᑦ ᐅᓪᓗᒥ ᐅᐃᒪᓗᐊᖅᑕᐃᓕᓕᑐᖅ 

ᑕᖃᐃᖅᓯᕐᓂᐊᕋᕕᑦ.  

 

ᐅᖃᖅᑏ, ᐱᒃᑯᒍᓱᓪᓚᕆᒃᐳᖓ ᐅᓪᓗᒥ 

ᓇᖏᖅᓯᔪᓐᓇᕋᒪ ᐃᖅᑲᐅᒪᔪᒪᓪᓗᒋᑦ, 

ᐱᒃᑯᒋᔪᒪᓪᓗᒋᓪᓗ ᓄᓇᑦᑎᓐᓂᑦ ᑐᓂᔭᐅᕋᑖᓚᐅᖅᑐᑦ 

ᑲᒥᓯᓇᒋᔭᑦᑎᓐᓄᑦ ᐊᔾᔨᒌᓐᖏᑦᑐᓄᑦ 

ᐃᓕᓴᕆᔭᐅᔾᔪᑎᓄᑦ ᑕᒫᓂ ᑕᖅᑭᒥᑦ ᒥᑦᑎᒪᑕᓕᖕᒥᑦ. 

 

ᐅᖃᖅᑏᑦᑕᐅᖅ, ᒫᓐᓇ ᓇᖕᒥᓂᒻᒪᕆᒃ 

ᖁᔭᓐᓇᒦᕈᒪᓪᓗᑎᑦ 

ᒥᑦᑎᒪᑕᓕᖕᒦᖃᑕᐅᔪᓐᓇᓚᐅᕋᕕᑦ ᑖᒃᑯᐊ 

ᑐᓂᔭᐅᔪᖃᖅᑎᓪᓗᒍ ᐊᒻᒪᓗ ᐳᓚᕋᑉᐸᓪᓕᐊᑎᓪᓗᑎᑦ 

ᖁᑦᑎᒃᑐᕐᒥᐅᓄᑦ ᑖᔅᓱᒥᖓ ᐃᖅᓱᖅᑕᐅᕙᒃᑐᒥᒃ 

ᐊᒻᒪᓗ ᒐᕙᒪᑦᑕ ᐊᐅᓚᓂᖓᓂᒃ ᐃᓕᓐᓂᐊᖅᑎᓄᑦ 

ᐅᓂᒃᑳᖅᐸᓪᓕᐊᑎᓪᓗᑎᑦ. ᖁᔭᓐᓇᒦᒃ 

ᐃᖏᖅᑕᐅᔪᓐᓇᓚᐅᕋᕕᑦ.  

 

ᐅᖃᖅᑏ, ᑕᐃᒪ ᐃᖅᑲᐅᒪᒐᕕᑦ ᑲᒥᓯᓇ ᑯᓱᒐᖅ 

ᐊᒃᓱᒻᒪᕆᐊᓗᒃ ᐱᒻᒪᕆᐅᔪᒥᒃ 

ᐊᐅᓚᓂᖃᖅᑎᑦᑎᓚᐅᕐᒪᑦ ᑐᓂᐅᖅᑲᐃᓂᕐᒥᑦ 

ᑕᐃᔅᓱᒪᓂ ᒪᐃ 16−ᖑᑎᓪᓗᒍ ᐅᓐᓄᒃᑯᑦ 

ᓄᓇᖅᑲᑎᓐᓄᑦ.  

 

ᑖᒃᑯᐊ ᐊᔾᔨᒌᓐᖏᑦᑐᑦ ᑐᓂᔭᐅᓚᐅᕐᒪᑕ 

ᓯᕗᓪᓕᖅᐹᒥᑦ ᐅᑯᐊ ᐃᒻᒥᓂᒃ ᐃᓱᒪᒋᓇᑎᒃ 

ᐃᓅᖃᑎᒥᖕᓂᒃ ᐃᑲᔪᖅᓱᐃᓂᕐᒧᑦ 

ᑐᓂᔭᐅᔾᔪᑎᖃᓚᐅᖅᑐᑦ ᐃᓕᓴᕆᔪᒪᓪᓗᒋᑦ. 

ᑕᐃᔪᒪᓪᓗᒋᑦ ᐃᓕᓴᕆᔭᐅᓚᐅᖅᑐᑦ, ᓯᐅᕋᓐ ᐆᑦᑐᖅ, 

ᓴᐃᓚᔅ ᐆᑦᑐᖅ, ᕌᐱ ᓴᖑᔭ, ᓇᐃᑕᓐ ᐆᑦᑐᕙ, ᐋᓕᒃᔅ 

ᐆᑦᑐᕙ, ᐹᓪ ᖃᒪᓂᖅ, ᐊᒻᒪᓗ ᓵᒻ ᐅᒥᒃ 

ᐊᖏᔪᒃᖠᖅ.  

 

ᐅᖃᖅᑏ, ᑖᒃᑯᐊᑦᑕᐅᖅ ᑐᓂᔭᐅᓚᐅᕐᒥᔪᑦ ᑲᒥᓯᓇᒧᑦ 

ᐊᑭᓕᖅᓱᖅᑕᐅᓇᑎᒃ ᐃᑲᔪᖃᑦᑕᖅᑐᑦ ᒥᑦᑎᒪᑕᓕᖕᒥᑦ 

ᑭᒃᑯᑐᐃᓐᓇᕐᓄᑦ, ᖃᖓᑐᐃᓐᓇᓕᒫᖅ 

ᐅᑯᐊᖑᓚᐅᖅᑐᑦ: ᐃᓚᐃᔾᔭ ᓇᓱᒃ, ᓲᐱ ᓇᓱᒃ, 

ᐱᓕᐸ ᐆᑦᑐᕙᒃ ᐊᒻᒪᓗ ᕉᑕ ᑯᓄᒃ.  

 

ᐅᖃᖅᑏ, ᑖᒃᑯᐊᑦᑕᐅᖅ ᐃᓅᓯᕐᒧᑦ ᐃᑲᔪᕋᓱᐊᕐᓂᕐᒧᑦ 

ᑐᓂᔭᐅᓚᐅᕐᒥᔪᑦ: ᔨᐅᕆ ᑯᓐᓇᒃ, ᑑᒥᓇ ᑯᓐᓇᒃ 

ᐊᒻᒪᓗ ᑎᐅᕆᓐᔅ ᑯᓐᓇᒃ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ 

ᐱᔭᕇᖅᓯᔪᒪᖕᒪᑦ ᐅᓂᒃᑳᖅᑕᒥᓂᒃ. ᐋᒃᑳᖅᑕᐅᕚ? 

ᖁᔭᓐᓇᒦᒃ. ᐋᒃᑳᖅᑐᒥᒃ ᑐᓴᓐᖏᓐᓇᒪ, ᒥᔅᑕ ᐃᓄᒃ 

ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ.  

 

ᐊᒻᒪᑦᑕᐅᖅ ᑲᒥᓯᓇ ᑐᓂᐅᖅᑲᐃᓚᐅᕐᒥᖕᒪᑦ 

ᓄᓇᑦᑎᓐᓄᑦ ᐱᔨᑦᑎᖅᐸᒃᑐᓂᒃ, ᑎᒥᐅᔪᓂᒡᓗ 

ᐊᔾᔨᒌᓐᖏᑦᑐᓂᒃ. ᐅᑯᐊ ᑐᓂᔭᐅᖃᓯᐅᔾᔭᐅᓚᐅᕐᒪᑕ 

ᐅᖃᐅᓯᕆᔪᒪᔭᒃᑲᑦᑕᐅᖅ ᐱᒃᑯᒋᓪᓗᒋᑦ ᓄᓇᑦᑎᓐᓂᑦ 

ᖃᑦᑎᕆᔨᒃᑯᑦ, ᓄᓇᑦᑎᓐᓂᑦ ᕿᓂᖅᑏᑦ, 

ᐅᓇᑕᖅᑐᒃᓴᐃᑦ ᐊᒻᒪᓗ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᐅᔪᑦ.  

 

ᐅᖃᖅᑏ, ᐅᖃᒃᑲᓐᓂᕈᒪᓪᓗᖓ ᖁᔭᓐᓇᒦᕈᒪᓪᓗᑎᑦ 

ᐃᓚᒋᔭᐅᔪᓐᓇᓚᐅᕋᕕᑦ ᑕᐃᔅᓱᒪᓂ ᑕᒪᓐᓇ 

ᐊᑐᖅᑎᓪᓗᑎᒍᑦ ᒥᑦᑎᒪᑕᓕᖕᒥ ᐊᒻᒪᓗ 

ᑎᓕᐅᖅᐸᒃᑲ, ᐃᓇᑉᐸᒃᑲᓗ ᐅᕙᓂ ᑲᑎᒪᔨᐅᖃᑎᒃᑲ 

ᐱᒃᑯᒍᓱᖃᑎᒋᔪᒪᓪᓗᒋᑦ ᑖᒃᑯᓂᖓ  

ᒥᑦᑎᒪᑕᓕᖕᒥᐅᓂᑦ ᑐᓂᔭᐅᓚᐅᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ, ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

ᒪᑐᐃᖅᑕᐅᓂᖓ ᑭᒻᒥᕈᒻᒥ 

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᑐᑦᑕᕐᕕᒃ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐳᓛᕆᐊᖅᓯᒪᔪᑦ, 

ᑭᒻᒥᕈᕐᒥᐅᑦ, ᑭᓐᖓᕐᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᐳᖓ 

ᒪᓕᒐᓕᐅᖅᑎᐅᖃᑎᓐᓂᒃ ᖁᕕᐊᓱᖃᑎᖃᕈᒪᓪᓗᖓ. 

ᑭᒻᒥᕈᕐᒥ ᓄᑖᒥᒃ ᖃᓄᐃᓐᖏᑦᑎᐊᓂᕐᒧᒃ 

ᑐᖅᑲᖅᑕᕐᕕᒻᒥ ᒪᑐᐃᖅᓯᔪᖃᓚᐅᖅᑎᓪᓗᒍ.  

 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᑦᓯ ᓄᓐᖑᐊᓂ ᑕᕝᕙᓂ ᐊᕐᕌᒍᑦᑎᓐᓂ 

ᐱᕕᖃᕈᓐᓇᓚᐅᕋᒪ ᖁᔭᒋᑦᑎᐊᖅᐸᑦᑐᒍᓗ 

ᑲᒥᓯᓇᒋᔭᕗᑦ, ᓇᓕ ᑯᓱᒐᖅ, ᐊᒻᒪᓗ ᐊᒥᓱᒻᒪᕇᑦ 

ᑭᒻᒥᕈᕐᒥᐅᑦ ᑖᓐᓇ ᒪᑐᐃᖅᑕᐅᓂᖃᖅᑎᓪᓗᒍ ᒫᑦᓯ 

31-ᖑᑎᓪᓗᒍ.  
 

ᐅᖃᖅᑏ, ᑖᓐᓇ ᖃᓄᐃᓐᖏᑦᓯᐊᓂᕐᒧᑦ ᑐᖅᑲᖅᑕᕐᕕᒃ 

ᑭᒻᒥᕈᕐᒥ ᐆᑦᑐᕋᐅᑎᑦᓯᐊᕙᐅᕗᖅ 

ᑲᔪᓯᑦᑎᐊᕈᓐᓇᓂᕐᒥᒃ ᑖᒃᑯᐊ ᐊᔾᔨᒌᓐᖏᑦᑐᑦ 

ᒐᕙᒪᐅᔪᑦ ᐱᓕᕆᖃᑎᒌᓐᓂᕐᒥᒃ ᑖᔅᓱᒧᖓᑦᓴᐃᓐᓇᖅ 

ᐱᔾᔪᑎᖃᕐᓗᑎᒃ.  
 

ᑖᓐᓇ ᐅᖃᐅᓯᕆᔭᕋ ᑭᒻᒥᕈᕐᒥ ᕼᐋᒻᒪᓚᒃᑯᒋᔭᖓ 

ᐋᖅᑭᑦᓯᓯᒪᓚᐅᕐᒪᑕ ᐃᖅᑲᓇᐃᔭᖅᑎᒋᔭᖓᑦᑕ 

ᐃᓪᓗᒋᔭᕋᓗᐊᖓᓂᑦ ᑭᓯᐊᓂ 

ᓴᓇᔭᐅᒃᑲᖅᑕᐅᑎᓪᓗᓂᐅᒃ ᐊᒻᒪᓗ ᐊᓯᐊᓄᑦ 

ᐊᑐᖅᑕᐅᓕᖁᓪᓗᒍ ᑖᓐᓇ ᓄᓇᓕᐅᑉ 

ᖃᓄᐃᓐᖏᑦᓯᐊᓂᕐᒧᑦ ᑐᖅᑲᖅᑕᕐᕕᒃ. ᐅᖃᖅᑏ, 

ᖁᔭᒋᒍᒪᑦᓯᐊᖅᑲᒃᑲ ᑖᒃᑯᐊ ᕼᐋᒻᒪᓚᒃᑯᑦ ᑲᑎᒪᔨᖏᑦ 

ᐊᒻᒪᓗ ᐱᓗᐊᖅᑐᒥ ᒪᐃᔭᒋᔭᖓᑦ, 

ᑕᐅᑐᓐᖑᐊᓚᐅᕐᒪᑕ ᑖᑦᓱᒪᓐᖓᑦ 

ᑲᔪᓯᕙᓪᓕᐊᖁᓪᓗᒍ, ᐊᒻᒪᓗ ᐱᓐᖑᖅᑎᑕᐅᓕᕐᒪᑦ 

ᑲᔪᓯᓯᒪᓚᐅᕐᒪᑦ.  
 

ᐅᖃᖅᑏ, ᑖᒃᑯᐊᑦᑕᐅᖅ ᖁᔭᒋᒍᒪᒋᕙᒃᑲ 

ᐃᓄᓕᕆᔨᒃᑯᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᒋᔭᖏᑦ 

ᑮᓇᐅᔭᒃᑯᑦ, ᑮᓇᐅᔭᐅᓐᖏᑦᑐᒃᑯᓘᓐᓃᑦ 

ᐊᑑᑎᖃᑦᓯᐊᖅᑐᓂᒃ ᐃᑲᔪᓚᐅᕐᒪᑕ 

ᒪᑐᐃᖅᑕᐅᓂᖃᖅᑎᓪᓗᒍ. ᑖᒃᑯᐊ ᒥᓂᔅᑕ ᑕᒪᕐᒥᒃ, 

ᖁᔭᓐᓇᒦᒃ ᐃᑲᔪᕈᓐᓇᓚᐅᕐᒪᑎᒃ.  
 

ᐊᒻᒪᓗ ᐅᖃᖅᑏ, ᑖᓐᓇ ᖃᓄᐃᓐᖏᑦᓯᐊᓂᕐᒧᑦ 

ᑐᖅᑲᖅᑕᕐᕕᒃ ᐱᕕᑦᓴᖃᕈᓐᓇᕐᓂᐊᕐᒪᑦ 

ᐊᑑᑎᖃᑦᓯᐊᖅᑐᓂᒃ ᓄᓇᓕᒻᒥᐅᑦ 

ᐊᑐᕈᓐᓇᕐᓂᐊᖅᑕᖏᓐᓂᒃ ᑕᐅᑐᓐᖑᐊᖅᑕᐅᓯᒪᒻᒪᑦ, 

ᐊᒻᒪᓗ ᓯᕗᓂᑦᓴᑎᓐᓂ ᓂᕆᐅᑉᐳᖓ ᑖᓐᓇ 

ᑲᔪᓯᑦᓯᐊᕈᓐᓇᕋᔭᕆᐊᖓᓂᒃ. ᐅᖃᖅᑏ, 

ᖁᔭᓐᓇᒦᖃᑎᒋᒍᒪᕙᑦᓯ, ᖁᕕᐊᓱᖃᑎᒋᒍᒪᕙᑦᓯᓗ 

ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐅᓪᓗᒥᒧᑦ 

ᐊᑑᑎᖃᑦᓯᐊᕐᓂᐊᕐᒪᑦ ᐊᒻᒪᓗ ᓯᕗᓂᑦᑎᓐᓂ 

ᐊᑑᑎᖃᑦᓯᐊᕐᓂᐊᕐᓂᖓᓂᑦ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᐊᒻᒪᓗ 

ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ. ᒪᒥᐊᓇᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ ᕿᔪᒃᑖᖅ.  

ᐹᔅᑭᑦᐹᕆᐊᖅᑐᖃᑕᐅᔪᐃᑦ 

ᓂᕈᐊᖅᑕᐅᓯᒪᕕᖓᓐᓂᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥᑦᑕᐅᖅ ᓂᑯᕕᐅᑎᖃᖅᑐᖓ 

ᐅᐱᒍᓱᒍᒪᓪᓗᖓ, ᐅᐱᒍᓱᖃᑎᒋᔪᒪᓪᓗᓯᓗ.  

 

ᐅᖃᕆᐊᓚᐅᓐᖏᓂᓐᓂ, ᑲᖏᖅᑐᒑᐱᒻᒥᐅᑦ 

ᑕᑯᓐᓇᖅᑐᑦ ᐊᒻᒪᓗ ᕿᑭᖅᑕᔪᐊᕐᒥᐅᑦ ᑐᓵᔪᑦ 

ᑐᓐᖓᓱᑦᑎᐊᕆᔅᓯ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᐱᕐᖓᔅᓵᖑᑎᓪᓗᒍ ᑕᒫᓂ 

ᐱᓐᖑᐊᕆᐊᖅᑐᖅᑐᖃᓚᐅᖅᓯᒪᒻᒪᑦ ᐃᖃᓗᓐᓄᑦ 

ᓄᓇᓕᓐᓂᒃ ᓇᑭᑐᐃᓐᓈᖅᓯᒪᔪᓂᒃ. ᐅᖃᖅᑎᑦᑎᔩ, 

ᑕᕝᕙᓂ ᑭᒡᒐᑐᖅᑕᓂᑦᑕᐅᖅ 

ᑕᒪᐅᓐᖓᖅᓯᒪᔪᖃᓚᐅᖅᓯᒪᒻᒪᑦ 

ᐱᓐᖑᐊᕆᐊᖅᑐᖅᓯᒪᔪᓂᒃ ᕚᔅᑭᑦᕚᕆᐊᖅᑐᖅ 

ᑕᒪᐅᖓ ᐃᖃᓗᓐᓄᑦ 

 

ᑖᒃᑯᐊ ᐱᓐᖑᐊᕆᐊᖅᑐᖃᑕᐅᓯᒪᓚᐅᖅᓯᒪᔪᑦ 

ᑕᕝᕙᓐᖓᑦ ᑭᒡᒐᑐᖅᑕᓃᓐᖔᖅᓯᒪᔪᑦ 

ᑲᖏᖅᑐᒑᐱᒻᒦᓐᖔᖅᓯᒪᓚᐅᖅᓯᒪᔪᑦ ᐅᑯᐊᖑᔪᑦ, 

ᑕᐃᔪᒪᓪᓗᒋᑦ ᐅᐱᒋᔪᒪᓪᓗᒋᓪᓗ. ᓯᕗᓪᓕᖅᐹᒥ ᑖᓐᓇ 

ᐊᐅᓚᑦᑎᔨᒋᔭᐅᓚᐅᖅᑐᖅ ᔮᓇᑕᓐ ᕗᐃᓪᑕᓐ ᐊᒻᒪᓗ 

ᐱᓐᖑᐊᖅᑎᐅᓚᐅᖅᑐᑦ ᐅᑯᐊ:  

 

 ᓄᐊᒪᓐ ᓈᑕᓇᐃ,  

 ᑖᒪᓂᒃ ᐃᖃᓗᒡᔪᐊᖅ,  

 ᐋᑕᒻ ᐸᓂᓗᒃ,  

 ᑯᓗᓛᖅ ᑯᓗᓛᖅ,  

 ᒫᑲᔅ ᖃᖅᑲᓯᖅ,  

 ᔭᔅᑎᓐ ᑲᐅᑐᖅ,  

 ᐊᐃᓴ ᑎᒍᓪᓚᒐᖅ,  

 ᔨᐅᕈᓪᑦ ᕼᐊᐃᓐᓄ,  

 ᐃᓯᒪᐃᓕ ᖃᔮᖅ, ᐊᒻᒪᓗ  

 ᕼᐊᓄᕆ ᐃᒃᑲᕐᕆᐊᓗᒃ.  

 

ᑖᒃᑯᐊ ᐅᐱᒋᑦᑎᐊᕈᒪᓪᓗᒋᑦ ᑕᒪᐅᖓ 

ᐱᓐᖑᐊᕆᐊᖅᑐᖃᑕᐅᓯᒪᓚᐅᕐᖓᑕ ᑕᕝᕙᒥᑦ 

ᑲᖏᖅᑐᒑᐱᒻᒥᑦ ᐊᒻᒪᓗ ᐱᒃᑯᒋᓪᓗᒋᑦ ᑕᒪᒃᑯᐊ 

ᓄᓇᓕᓐᓂ ᑕᒪᐅᖓ ᐊᐅᓪᓚᖃᑦᑕᖅᑐᑯᓗᐃᑦ 

ᖁᕕᐊᒋᖃᑦᑕᕐᓚᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐸᓐᓂᖅᑐᒦᓐᖔᖅᑐᑦ ᑕᐅᖅᓰᖃᑎᖃᕐᓂᖏᑦ 

ᐃᓕᓐᓂᐊᖅᑏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᒃᑎᐊᕐᓕ ᐅᕙᓂ ᐳᓛᕆᐊᖅᓯᒪᔪᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᑕᑯᒐᒃᑭᑦ ᐊᓕᐊᓇᐃᑦ, 

ᓄᓇᖅᑲᑎᒃᑲᓗ ᐸᓐᓂᖅᑑᒥᐅᑦ, ᓄᓇᕗᒻᒥᐅᑦ.  

 

ᐱᒋᐊᓚᐅᓐᖏᓂᓐᓂ ᐃᕐᓂᕋ ᐄᑕᓐ ᐅᓪᓗᒥ 

ᓇᓪᓕᐅᑎᔪᑯᓘᒻᒪᑦ, ᐸᓐᓂᖅᑑᒦᑦᑐᔅᓴᐅᔫᒐᓗᐊᖅ 

ᓯᓂᒃᑕᕆᐊᖅᓯᒪᓐᖏᒃᑯᓂ 

ᕿᓚᓗᒃᑭᐊᕐᕕᐅᖃᑦᑕᖅᑐᒥ. ᐅᓪᓗᖃᑦᑎᐊᖁᕙᕋ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 

ᐅᐱᒍᓱᒍᒪᓪᓗᑕ ᑖᒃᑯᓂᖓ ᐃᓕᓐᓂᐊᖅᑏᑦ, 

ᑕᐅᓄᖓ ᐋᓐᑎᐅᕆᔫ ᓯᑐᕌᑦᕗᕐᑦ 

ᐋᓐᑎᐅᕆᔫᒨᖅᓯᒪᓚᐅᖅᑐᑦ ᒪᐃ 15-22-ᒧᑦ. ᑖᒃᑯᐊ 

ᐸᓐᓂᖅᑑᒦᓐᖔᖅᓯᒪᓚᐅᖅᑐᑦ 12-ᖑᓚᐅᖅᑐᑦ 

ᑖᒃᑯᐊ ᐃᓕᓐᓂᐊᖅᑏᑦ ᑲᒪᒋᔭᐅᑦᑎᐊᓂᕐᒥᓂᒃ 

ᓇᓗᓇᐃᖅᓯᓯᒪᓚᐅᖅᑐᑦ ᐊᒻᒪᓗ ᑕᐃᒃᑯᐊ 

ᑲᒪᔨᒋᓚᐅᖅᑕᖏᑦ. ᐅᕝᕙᐅᕗᑦ ᐃᓕᓐᓂᐊᖅᑏᑦ, 

ᐃᒃᑯᐊ ᑭᐴᑎᖃᑦᑕᓲᖑᒻᒪᑕ ᐃᓕᓐᓂᐊᖅᑏᑦ 

ᓯᑐᕌᑦᕗᕐᑦᒦᓐᖔᖅᑐᖃᓚᐅᖅᑐᓂᓗ ᐊᒻᒪᓗ 

ᐸᓐᓂᖅᑑᒦᓐᖔᖅᓯᒪᔪᑦ ᑕᐅᓄᓐᖓᓚᐅᖅᓯᒪᓪᓗᑎᒃ. 

ᐅᑯᐊᖑᕗᑦ:  

 

 ᐃᓕᓴᐱ ᒪᓐᓂᐊᐱᒃ,  

 ᐋᑕᒻ ᒪᐃᒃ,  

 ᓲᓴ ᐊᕐᓇᒃᑲᖅ,  

 ᓲᓴᓐ ᕿᓚᕝᕙᖅ,  

 ᓲᓯ ᖃᖅᑲᓯᖅ ᑎᐊᓚ,  

 ᕙᓐᔪᕐᒪᓐ ᖃᖅᑲᓯᖅ,  

 ᐊᐃᓴᒃ ᑎᐊᓚ,  

 ᐊᐃᑕ ᐃᑦᑐᐊᖓᑦ,  

 ᓴᐃᒪ ᑲᒃᑭ,  

 ᕗᐊᐃᓐ ᒪᐃᑯᓪ,  

 ᒪᐃᑯᓪ ᐊᓕᕙᖅᑐᖅ,  

 ᒫᒋ ᐊᓕᕙᖅᑕᖅ  

 

ᐊᒻᒪᓗ ᑖᒃᑯᐊ ᑲᒪᔨᐅᓚᐅᖅᑐᑦ ᒥᐅᕆ ᕉᔅ 

ᕿᓚᕝᕙᖅ, ᕕᐅᕋᑦ ᒪᐃᓴᓐ, ᑲᐃᓚ ᕋᐃᔅ.  

 

ᑖᒃᑯᐊ ᐊᑕᒍᔪᒃ ᐃᓕᓴᕕᖓᓃᓐᖔᖅᓯᒪᓚᐅᖅᑐᑦ 

ᐸᓐᓂᖅᑑᒥ. ᑖᒃᑯᐊ ᐅᐱᒋᔪᒪᓪᓗᒋᑦ ᑕᒪᔅᓱᒥᖓ 

ᐃᓚᐅᑎᑕᐅᔪᓐᓇᓚᐅᕐᖓᑕ ᑭᐴᑎᓯᒪᑎᓪᓗᒋᑦ 

ᑕᐅᓄᖓ ᓯᑐᕌᑦᕗᕐᑦ ᐋᓐᑎᐅᕆᔫᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑐ ᔫ ᓴᕕᑲᑖᖅ.  

ᐊᕐᕕᐊᓂ ᐃᖃᓪᓕᐊᖃᑦᑕᐅᑎᔪᐃᑦ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ ᐊᒻᒪ 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ.  

 

ᐊᒻᒪ ᐱᒋᐊᖅᑳᖅᑎᓐᓇᖓ ᐃᕐᖑᑕᕋ ᔫᓐ ᓇᐅᔮᖅ 

ᓴᕕᑲᑖᖅ, ᐃᑉᐸᒃᕼᐊᖅ ᓇᓪᓕᐅᑎᓚᐅᕐᒪᑦ, 

ᖁᕕᐊᓱᑦᑎᐊᖅᐳᒍᑦ Happy Birthday ᐸᓂᓐᓈᖅ, 

ᐅᑉᓗᖃᑦᓯᐊᕆᑦ.  

 

ᒫᓐᓇ ᑕᐃᒃᑯᐊ ᖁᕕᐊᕼᐅᖃᑎᒋᒍᐊᖅᐸᒃᑲ ᑕᐃᒃᑯᐊ 

ᐱᐊᓂᒃᑑᒐᓗᐃᑦ ᐊᕐᕕᐊᕐᒥᐅᑦ 

ᐃᖅᑲᓪᓕᐊᕐᔪᐊᓚᐅᕐᒪᑕ ᐃᖢᐊᕼᐃᐅᖅᑐᑦ. 

ᕼᐃᕗᓕᖅᕼᐃᖅᑐᑦ ᑕᐃᒃᑯᐊ ᕼᐋᓚᒃᓴᓚᐅᖅᑐᑦ 

ᐊᖏᔫᑕᐅᑦᑕᒻᒫᖅᖢᑎᒃ ᐊᒻᒪ ᑕᐃᓐᓇ ᐱᐊᓂᖕᒪᑦ 

ᐆᒐᖅᕼᐃᐅᓕᖅᖢᑎᒃ ᐊᒻᒪ ᑕᐃᒃᑯᐊᑦᑕᐅᖅ 

ᕼᐋᓚᒃᓴᓚᐅᖅᑐᑦ ᐆᒐᕐᒥ ᖁᕕᐊᕼᐅᖃᑎᒋᕙᑉᑲ. 

ᖁᕕᐊᓇᓚᐅᖅᑐᓂ ᑭᓯᐊᓂ 

ᓂᓪᓕᓇᖅᑐᕐᔫᓚᐅᖅᑑᒐᓗᐊᑦ ᖁᕕᐊᓇᖅᑐᕐᔫᓚᐅᕐᒪᑦ 

ᑕᒪᕐᒥᒃ ᖁᕕᐊᓇᑯᓂ ᖁᕕᐊᓱᒃᑎᐊᓚᐅᕐᒪᑕ 

ᐃᓚᒌᒃᖢᑎᒃ. 

 

ᐊᒻᒪ ᑖᓐᓇ ᑭᖑᓪᓕᖅᐹᖅ 

ᖁᕕᐊᓇᓗᐊᓐᖏᑦᑑᒐᓗᐊᖅ ᑕᐃᒃᑯᐊ ᒪᕐᕈᐃᑦ 

ᐊᓪᓛᒃ, ᐃᓚᐃᕼᐋᕐᒪᑕ ᐊᕐᕕᐊᓂ. ᑕᐃᒃᑯᐊ 

ᐃᓚᐃᕼᐋᖅᑐᑦ ᐃᑉᐱᒋᖃᑎᒋᑦᓯᐊᖅᐸᒃᑲ. ᒪ’ᓇ, 

ᐅᖃᖅᑏᖅ.  

ᐊᓯᐅᓯᒪᔪᑦ ᐃᓄᐊᖅᑕᒥᓃᓪᓗ 

ᓄᓇᖃᖅᑳᖅᓯᒪᔪᐃᑦ ᐊᕐᓇᓄᑦ 

ᒥᖅᓱᒐᓕᐊᖑᔪᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᖃᑎᒃᑲ, ᓄᓇᕗᑦᒥᐅᑦ, 

ᖁᕐᓗᖅᑐᕐᒥᐅᑦ.  

 

ᐅᖃᖅᑎᑦᑎᔩ, ᐅᓇ ᓂᑯᕕᔾᔪᑎᒋᔭᕋ ᑖᑉᑯᐊ ᐊᕐᓇᑦ 

ᖁᕐᓗᖅᑐᒥ ᐃᒪᕼᐃᕋᕼᐊᖅᐸᒃᑐᑦ, ᒥᖅᕼᐅᖅᐸᒃᑐᑦ 

ᐃᒃᐸᕼᐋᓂᓐᓄᐊᖅ ᑖᑉᑯᐊ ᑕᒻᒪᖅᓯᒪᔪᑦ 

ᐃᓄᐊᖅᑕᐅᓯᒪᔪᑦ ᐊᕐᓇᑦ ᐃᕼᐅᒪᒋᓪᓗᒋᑦ. ᐊᑏ, 

ᑖᒻᓇ ᐅᕙᒍᑦ ᓂᕆᐅᒃᑐᒍᑦ ᐃᑉᐸᕼᐊᖅ 

ᐊᐅᓪᓚᖅᑎᑕᐅᒻᒪᑦ ᑖᓐᓇ ᑎᒥᕉᕐᓇᕈᐊᖅᑐᑦ 

ᑖᑉᑯᓅᓇ ᒥᔅᓵᓄᑦ. ᖃᓄᕐᓕᑭᐊᖅ ᕼᐃᕗᓂᒃᕼᐋᓄᑦ, 

ᓇᓗᓇᐃᔭᐃᔨᓇᕼᐊᖅᑐᑦ ᑖᑉᑯᐊ ᐃᓚᐃᔭᖅᕼᐃᒪᔪᑦ, 

ᕿᒪᒃᑕᐅᓯᒪᔪᑦ ᑖᑉᑯᐊ ᒥᒃᕼᐋᒍᑦ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᑦᑎᓐᓂ ᖁᕐᓗᖅᑐᒥ 

ᐊᑭᓕᖅᓱᖅᑕᐅᒐᑎᑦ ᑕᐃᒃᑯᐊ 

ᑲᒥᓯᓇᐅᖃᑕᐅᓚᐅᖅᑐᖅ ᐊᑦᓇ ᐃᓚᐃᔭᔅ 

ᐃᓚᐅᓪᓗᓂ, ᐊᑭᓐᓇᕐᒥᐅᑕᓂᑦ ᓴᓇᓚᐅᕐᒪᑦ 

ᖁᕐᓗᖅᑐᕐᒥᐅᓄᑦ ᐊᐱᕆᓪᓗᓂ ᐃᓚᐅᔪᓐᓇᕐᒪᖔᑕ 

ᓄᓇᓖᑦ, ᑭᐅᓪᓗᑎᒃ ᐱᔪᒪᑦᑎᐊᖅᖢᑎᒃ 16-ᖑᔪᑦ 

ᒥᖅᓱᓕᓚᐅᖅᑐᑦ ᑕᒪᒃᑯᓂᖓ ᐊᑮᓐᓇᕐᒥᐅᑕᔅᓴᓂᒃ 

ᒥᖅᓱᖅᑕᐅᓯᒪᔪᓂᒃ.  

 

ᐃᓚᖏᑦ ᐊᒃᓱᐊᓗᒃ ᐱᔭᕐᓂᓐᖏᑦᑑᓚᐅᖅᑐᑦ 

ᐃᓚᐅᓇᓱᒃᑲᓗᐊᖅᖢᑎᒃ ᐊᒃᓱᕉᓴᖕᓂᖃᕐᓂᒃᑯᑦ, 

ᐋᓐᓂᖅᓯᒪᓂᒃᑯᑦ, ᖁᐊᖅᓵᖅᓯᒪᓂᒃᑯᑦ 

ᐱᔾᔪᑎᖃᖅᖢᑎᒃ. ᑕᐃᒃᑯᐊ ᐊᕐᓇᐃᑦ 

ᐅᐱᒋᑦᑎᐊᖅᐸᒃᑲ ᑕᐃᒃᑯᐊ ᖁᕐᓗᖅᑐᕐᒥ 

ᐃᓄᐊᖅᑕᐅᓯᒪᔪᑦ ᐊᕐᓇᐃᑦ ᐃᖅᑲᐅᒪᔭᐅᓪᓗᑎᒃ 

ᐊᑭᓐᓂᕐᒥᐅᑎᒎᓚᐅᕐᒪᑕ ᒥᖅᓱᖅᖢᑎᒃ 

ᐃᖅᑲᐅᒪᓪᓗᑎᒃ ᑕᒪᒃᑯᓂᖓ ᐃᓄᐊᖅᑕᐅᓂᑯᓂᒃ 

ᐊᒻᒪᓗ ᐊᓯᐅᖅᑲᔪᓂᒃ 

ᓇᓂᔭᐅᓐᓂᖏᓴᐃᓐᓇᖅᑐᑯᓂᒃ. 

 

ᑕᐃᓐᓇ ᐊᑭᓐᓂᕐᒥᐅᑕᖅ ᐃᓕᔭᐅᓚᐅᖅᑐᖅ 

ᐸᓖᓯᒃᑯᓐᓄᑦ ᐊᑭᓐᓂᕐᒥᐅᑕᕆᔭᐅᓪᓗᓂ ᑕᐃᒃᑯᓄᖓ 

ᐊᑐᖅᑕᐅᔪᖅ ᐃᓚᒌᓄᑦ ᐊᕐᓇᐃᑦ ᓲᕐᓗ ᓱᕈᓰᓪᓗ 

ᐃᓄᐊᖅᑕᐅᖃᑦᑕᕐᓂᑯᐃᑦ, ᐊᓯᐅᔨᔭᐅᓂᑯᐃᑦ ᑖᓐᓇ 

ᐊᑭᓐᓇᕐᒥᐅᑕᖅ ᐊᓪᓚᕝᕕᖓᓃᓐᓂᐊᖅᑐᖅ 

ᐃᖅᑲᐅᒪᑎᑦᑎᖃᑦᑕᕐᓂᐊᕐᒪᑕ ᑭᐅᔭᐅᔪᒪᔫᒐᓗᐊᑦ 

ᓱᓕ, ᖃᐅᔨᓴᐃᓕᖅᑎᓪᓗᒋᑦ ᑕᒪᑐᒪ ᒥᒃᓵᓄᑦ.  

 

ᖁᔭᓐᓇᒦᖅᐸᒃᑲ ᖁᕐᓗᖅᑐᕐᒥᐅᑦ ᐱᖃᑎᒋᓗᓯ 

ᑕᐃᒃᑯᐊ ᐊᑭᓐᓇᕐᒥᐅᑕᕐᓂᑦ ᒥᖅᓱᓚᐅᕐᒪᑕ 

ᐃᖅᑲᐅᒪᓪᓗᑎᒃ ᐊᕐᓇᓂᒃ ᑕᐃᒪᓐᓇ 

ᐱᓂᕐᓗᒃᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ, 

ᒥᔅᑐ ᔪᐊᔾ ᖁᒃᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 554 - 4(3): 

ᓵᓚᒃᓴᓚᐅᖅᑐᑦ ᐊᕐᕕᐊᓂ 

ᐃᖃᓪᓕᐊᖃᑕᐅᓚᐅᖅᑎᓂᒃ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᓄᓇᕗᒻᒥᐅᖃᑎᒃᑲ 

ᐅᓪᓗᒃᑰᑦᓯᐊᖅᑐᒋᓂᓛᒃ ᐊᕐᕕᐊᕐᒥᐅᖃᑎᒃᑲ, 

ᑎᑭᕋᕐᔪᐊᕐᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᑕᑯᓕᕐᒥᒐᑦᑎᒍᑦ, ᐃᓛᒃ ᐱᓕᕆᓂᐊᓕᕐᒥᒐᑦᑕ ᐅᓪᓗᒥ 

ᑕᕝᕙᓂ ᕼᐊᓇᑦᑕᐃᓖᓐᓂᒃ ᖃᐃᔪᓂᒃ ᒪᕐᕉᒃ 

ᐃᓗᐊᓂᑦ.  

 

ᐅᖃᖅᑎᑦᓯᔩ, ᕼᐃᕗᓪᓕᕐᒥᒃ ᐅᖃᕆᐊᓚᐅᓐᖏᓂᕐᓂᑦ 

ᐅᓪᓗᒥ ᓇᖏᖅᕼᐃᔾᔪᑎᒋᔭᕐᓂᑦ ᑕᕼᐊᒃᑯᐊᑦᑕᐅᖅ 

ᒪᓕᒐᓕᐅᖅᑎᐅᖃᑎᒪ ᐅᕙᑦᓯᐊᖅ 

ᐃᒃᐱᒍᕼᐅᓐᓂᕆᓚᐅᖅᑕᖏᑦᑕᐅᖅ, ᐅᕙᖓᑦᑕᐅᖅ 

ᐃᒃᐱᒍᕼᐅᒃᑲᒪ ᐊᒻᒪᓗ ᐃᕼᐅᒪᒋᓪᓗᒋᑦ 

ᓄᓇᓕᒋᔭᑦᑎᓐᓂᑦ ᐊᕐᕕᐊᓂᑦ ᐃᓚᖏᕼᐋᖅᑐᑦ, 

ᐃᓚᓐᖓᖅᑐᓂᒃ ᐃᓚᒋᓐᖏᒃᑲᓗᐊᖅᖢᒋᑦ 

ᓄᓇᓕᒻᒥᐅᖃᑎᒋᒑᖓᑦᑎᒍᑦ ᐃᑉᐱᓇᓪᓚᕆᑦᑕᔪᒻᒪᑦ. 

ᑕᐃᒃᑯᐊ ᐃᓚᖏᑦ ᑕᐃᑲᓃᑦᑐᑦ ᐃᒃᐱᒋᓪᓚᕆᒃᑲᑦᑎᒍ, 

ᐃᕼᐅᒪᒋᓂᐊᕋᑦᑎᒍᑦᑕᐅᖅ, ᑕᒪᑐᒥᖓ 

ᕼᐃᕕᓪᓕᖅᐹᒥ ᐅᖃᕈᐊᕈᒪ.  

ᑭᕼᐃᐊᓂ ᐆᒥᖓᓗ, ᐅᖃᖅᑎᑦᓯᔩ, ᑕᐃᒪᐃᓛᒃ 

ᐅᕙᑦᑎᐊᖅ ᒪᓕᒐᓕᐅᖅᑎᐅᖃᑎᒪ 

ᐅᖃᐅᕼᐃᒋᐊᓪᓚᓚᐅᒑ ᑖᒃᑯᐊ ᐃᖃᓗᔾᔪᐊᒡᒎᓐᓃᑦ, 

ᓇᓂᓕᒫᕐᖏᓛᒃ ᓄᓇᕗᑦ ᐃᓗᐊᓂ ᑲᒪᒋᔭᐅᓚᐅᕐᒪᑦ 

ᐊᒻᒪᑦᑕᐅᖅ ᐊᕐᕕᐊᓂ ᑕᐃᒪᐃᓚᐅᕐᒥᒻᒪᑦ ᐊᒻᒪᓗ 

ᑕᐃᒃᑯᐊ ᑲᑎᒪᔨᕋᓛᕆᔭᐅᔪᑦ ᑕᒪᒃᑯᓄᖓ 

ᑐᕋᐅᑦᓕᕆᓂᖅᑎᓪᓗᒋᑦ ᐊᒻᒪᓗ ᐸᐃᒃ ᑕᐃᒃᑯᐊ 

ᐃᓄᑦᑐᓂᓛᒃ ᐱᐅᓕᒃ−ᖑᓂᕋᖅᑕᐅᕙᑦᑐᑦ 

ᑕᕼᐊᒃᑯᓂᖓ ᐃᖃᓗᒡᒎᓐᓂᖅᑕᖃᓚᐅᕐᒪᑦ 

ᑲᑎᒪᔨᕋᓛᖏᑕ ᐊᐱᕆᓚᐅᖅᕼᐃᒪᒻᒪᖓ ᑕᐃᑲᓂ 

ᐃᑲᔪᕈᓐᓇᕋᔭᕐᒪᖔᕐᒪ ᑐᓂᐅᖅᑲᐃᖃᑕᐅᓗᖓᓗ 

ᑕᐃᑲᓃᓚᐅᕋᒪ.  

 

ᑕᒪᓐᓇ ᖁᕕᐊᒋᓪᓚᕆᓚᐅᕋᒃᑯ 

ᑕᐃᑲᓃᑦᑑᓗᐊᓚᐅᕐᓂᕋ ᐃᖃᓗᓐᓂᑦ ᐊᖏᔪᓂᒃ 

ᑕᑯᓚᐅᖅᐳᖓ ᐃᕐᓗᕋᕐᓂᓪᓗ, ᕼᐃᐅᓕᓐᓂᓪᓗ 

ᐊᓪᓛᒃ ᐊᑦᑕᐱᑦᑎᒋᓕᕋᒃᑭᑦ ᐅᕙᓂ 

ᑎᑎᖅᑲᖁᑎᒋᔭᕐᒪ ᐃᓚᖓᓐᓃᒻᒪᑕ 

ᑕᑯᔭᐅᔪᓐᓇᕐᓂᐊᖅᐳᑦ ᑖᒃᑯᐊ 

ᐊᔾᔨᓕᐅᖅᑕᐅᓚᐅᖅᑐᑦ. ᑕᐃᒃᑯᐊ 

ᖁᕕᐊᕼᐅᖃᑎᒋᕼᐅᐊᖅᑐᒋᑦ ᐊᒻᒪᓗ ᓄᓇᓕᓐᓂᑦ 

ᐊᕼᐃᖏᓐᓂᑦᑕᐅᖅ ᖃᕆᑕᐅᔭᒃᑯᑦ ᑕᑯᑦᑕᓚᐅᕐᒥᒐᒪ 

ᑕᐃᓐᓇ ᑎᐊᑦᓇ ᑐᑦᓯᐊᖅᑕᕗᑦ ᖁᕕᐊᕼᐅᓚᐅᕐᒪᑕ 

ᐃᓚᒌᑦ ᓄᓇᒦᓕᖅᑑᔭᖅᖢᑎᓪᓕ 

ᑎᐊᑦᓇᐃᓕᐅᖅᑐᖃᕌᖓᑦ ᖁᕕᐊᓇᖅᐸᒻᒪᑦ ᑕᒪᓐᓇ 

ᑲᔪᓯᑦᑎᐊᕌᖓᑦ.  

 

ᖃᖔᒍᒧᑦ ᖃᓄᐃᓐᖏᑯᑦᑕ ᑕᐃᒪ ᑕᑯᔪᒫᕐᒥᒐᑦᑕ 

ᐊᔾᔨᒌᓐᖏᑦᑐᓂᒃ ᓱᓗᕿᐅᓇᕐᓂᐅᔪᓂᒃ. 

ᖁᔭᓐᓇᒦᕈᐊᖅᓯᓇᓕᖅᐳᖓ ᐊᕐᕕᐊᕐᒥᐅᖃᑎᓐᓂᒃ 

ᓄᓇᕗᒻᒥᐅᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᓚᐅᖅᑎᓐᓇᖓ ᐅᖃᖅᑳᕈᒪᔪᖓ 

ᐃᓱᒪᒋᕙᒃᑲ ᐅᐃᒐᓗ ᐃᓚᑯᓗᑉᐳᓪᓗ ᐸᓐᓂᖅᑑᒦᑦᑐᑦ 

ᐱᔭᕆᐊᑐᒃᑰᖅᓯᒪᔪᑯᓘᒻᒪᑕ ᓇᓪᓕᒋᕙᒃᑲ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᔭᓐᓇᒦᖅᐳᖓ ᒫᓐᓇ ᐱᕕᔅᓴᖃᕐᓂᓐᓂ 

ᐃᓕᓴᖅᓯᔪᓐᓇᕋᒪ  

ᑕᕝᕙᓂ ᒪᓕᒐᓕᐅᕐᕕᖕᒥ ᐳᓛᖅᑐᓂᒃ, 

ᑕᕝᕙᓃᖃᑕᐅᖕᒪᑕ ᐱᖁᔭᓕᐅᕐᕕᒡᔪᐊᕐᒥ 

ᐃᓕᓐᓂᐊᖅᑐᑦ ᑕᕝᕙᓂ ᑲᓇᑕᐅᑉ 

ᐱᖁᔭᓕᐅᕐᕕᒡᔪᐊᖓᓂᑦ.  

 

ᑖᒃᑯᐊ ᒪᒃᑯᒃᑐᑦ ᑲᓇᑕᒥᐅᑦ ᑎᑎᕋᕐᕕᖓᓐᓂᑦ 

ᐃᖅᑲᓇᐃᔭᖅᑐᑦ ᐱᖁᔭᓕᐅᖅᑎᕐᔪᐊᑦ ᓄᓇᕗᑦᒦᒻᒪᑕ 

ᐱᓇᓱᐊᕈᓯᕆᔭᑦᑎᓐᓂ, ᐃᓕᓐᓂᐊᖅᖢᑎᒃ ᐊᕐᕌᒍᑕᒫᑦ 

ᐃᓕᓐᓂᐊᕆᐊᖃᑦᑕᕐᒪᑕ.  

 

ᑲᑎᒪᖃᑎᒋᔪᓐᓇᓚᐅᕋᒃᑭᑦ ᑖᒃᑯᐊ 

ᓈᑦᑎᖑᔭᐅᑎᓪᓗᒍ, ᑲᑎᒪᖃᑎᒋᓪᓗᑎᒍ 

ᐅᖃᖃᑎᒋᓚᐅᖅᑕᕗᑦ ᐊᒃᓱᐊᓗᒡᓗ ᐅᐱᒋᓚᐅᖅᑕᒃᑲ, 

ᐊᐱᖅᑯᑎᒃᓴᖏᑦ ᐱᓪᓗᒋᑦ. 

ᑭᐅᔪᓐᓇᖃᑦᑕᓚᐅᖏᓐᓇᒃᑭᑦ ᐃᓚᖏᑦ.  

 

ᐅᑯᐊ ᑐᓐᖓᓱᒃᑎᑦᑐᒪᔭᒃᑲ, ᐊᑎᓯ 

ᑕᐃᑦᑎᐊᕋᓱᖃᑦᑕᕐᓂᐊᖅᐸᒃᑲ, ᓂᑯᕕᖃᑦᑕᕐᓂᐊᖅᐳᓯ 

ᑕᐃᔭᕌᖓᔅᓯ:  

 

 ᒪᑎᐅ ᕙᓛᒃᓵ,  

 ᐋᓕᒃᔅ ᕗᕉᑐ,  

 ᔭᓇᑦ ᑳᕐᓂ,  

 ᒪᐃᑯ ᕗᐊᕐᔅᑎᐅᓪ,  

 ᐋᔅᓕ ᑯᕋᐃᓱ,  

 ᔅᑮᓇ ᓛᓴᓐ,  

 ᔮᔅ ᕋᑦᓂᐊᐃ,  

 ᐋᓂ ᕋᑦᒪᓐ,  

 ᑭᓕᐅ ᓰᕗᐊᑦ ᐊᒻᒪᓗ  

 ᕋᐃᔭᓐ ᕚᓐᑎᕕᐅᒡ.  

 

ᐊᒻᒪᓗᑦᑕᐅᖅ ᒫᓐᓇ ᐱᕕᖃᕐᓂᓐᓂ 

ᐃᓕᓴᖅᓯᔪᒪᓪᓗᖓ ᐃᓅᖕᓂᒃ ᒪᕐᕉᖕᓂᒃ 

ᑕᕝᕙᓃᑦᑑᖕᓂᒃ ᓂᕈᐊᖅᑎᒋᔭᑦᑎᓐᓂᒃ. ᒥᔅᑕ ᖃᔮᖅ 

ᐃᐅᓪᔅᕗᐊᑦ ᑐᓐᖓᓱᒋᑦ ᐊᒻᒪᓗ 

ᑐᓐᖓᓱᒃᑎᑦᑐᒪᓪᓗᒍ ᒥᔅᑕ ᐱᑦᑎᐅᓛᖅ ᕙᐃᕗ 

ᑕᕝᕙᓃᖃᑕᐅᖕᒪᑦ.  

 

ᒥᔅᑕ ᕙᐃᕗ ᐃᓕᓐᓂᐊᕐᓂᕐᒥᑦ 

ᓯᓚᑦᑐᖅᓴᕐᕕᒡᔪᐊᕐᔪᐊᖓᓂᑦ ᑲᐅᕐᕈᓪᑕᓐ 

ᓯᓚᑦᑐᖅᓴᕐᕕᒡᔪᐊᖅ, ᐊᐅᔭᐅᓂᖓᓂᑦ 

ᐊᖏᕐᕋᑲᐃᓐᓇᖅᑐᖅ, 

ᐱᓕᕆᐊᒃᓴᖃᕕᒡᔪᐊᕐᓂᐊᖅᑐᖅ ᓄᓇᕗᑦᒥ 

ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑎᒃᑯᓐᓄᑦ 

ᐃᖅᑲᓇᐃᔭᕐᓂᐊᖅᑐᑦ, ᒥᐅᕆ ᐊᓚᓐ ᑖᒥᔅᒥᒃ 

ᐊᖓᔪᖅᑳᖃᕐᓗᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᕐᕕᐊᓄᑦ ᑎᑭᕋᕐᔪᐊᒧᓪᓗ, ᒥᔅᑐ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᓪᓗᒥ ᐃᓕᑕᖅᓯᔪᒪᓪᓗᖓ ᐊᒻᒪᓗ 

ᑐᓐᖓᕼᐅᖁᔨᓪᓗᖓ ᑕᕝᕗᖓ ᐃᒡᓗᑉ ᐃᓗᐊᓄᑦ. 

ᑕᕝᕙᓃᑦᑐᖃᕐᒪᑦ ᒫᓐᓇ ᐅᓪᓗᒥᐅᔪᖅ ᐃᓕᑕᕆᒋᐊᖓ 

ᐃᓕᑕᕆᓂᐊᕋᒃᑭᑦ. ᑭᕼᐊᓂ ᐅᖃᖅᑎᑦᑎᔩ, 

ᖁᖓᓐᓇᖅᑐᒥᒃ ᐅᓂᒃᑳᕋᔮᓚᐅᕐᓗᖓ 

ᐱᔪᒪᓕᕐᒥᔪᖓ.  

 

ᑎᑎᖅᑲᖅᑖᓚᐅᖅᓯᒪᒐᒪᐃᓛᒃ ᑖᒃᑯᓇᓐᖓᑦ 

ᐃᓕᑕᕆᓂᐊᒐᖕᓂᒃ, ᐊᐱᕆᓚᐅᖅᓯᒪᖕᒪᑕ ᐅᕙᓐᓂᒃ 

ᖃᖓᑲᓪᓚᒫᖑᓕᖅᑐᖅ. ᐊᔪᓐᖏᓐᓇᔭᕐᓂᕈᒪ 

ᐅᑉᓛᕈᕐᒥᑕᖃᑎᒋᓗᒋᓪᓗᒎᖅ, 

ᑲᑎᒪᖃᑎᒋᔪᒪᒐᓗᐊᖅᐹᖓ ᑖᑉᓱᒪ ᑎᑎᕋᖅᑑᑉ, 

ᑕᕝᕙᓂ ᐃᖃᓗᖕᓃᓐᓂᐊᕐᒪᓂᒎᖅ.  

 

ᑎᑎᖅᑲᖅ ᐅᖃᓕᒫᓕᖅᑐᒍ, ᓇᑭᓐᖔᕐᓂᖓᓗ 

ᑕᑯᒐᑉᑯ ᑕᑯᕐᔪᐊᕆᐊᒃᑲᓐᓂᖅᑐᖓ ᑕᐃᕙᑦ 

ᔮᓐᔅᑕᓐᒥᑦ ᑎᑎᖅᑲᖅᑖᕋᒪ, ᐃᕼᐅᒫᒡᓚᒃᐳᖓ 

ᐃᕼᐅᒪᑕᖅ, ᒐᕗᓄ ᔨᐊᓄᕈ-ᒥ ᑎᑎᖅᑲᖅᑖᖅᑐᖓ. 

ᕿᐱᓗᓐᓂᐊᖏᓪᓚᕆᑉᑲᒪ ᑖᓐᓇ 

ᐅᓪᓛᕈᕐᒥᑕᖃᑎᒋᓗᒍ ᓂᕆᖃᑎᒋᓂᐊᕋᒃᑯ. Alright 

ᖁᕕᐊᓱᓕᖅᐳᖓ.  

 

>>ᐃᓪᓚᖅᑐᑦ 

 

ᑕᑯᒃᑲᓐᓂᓕᖅᑐᖓ ᐅᖃᓕᒫᑦᑎᐊᖅ 

ᑖᓐᓇᓪᓗᐊᕕᐅᒐᓗᐊᕐᒪᖔᑦ ᑕᑯᒋᐊᒃᑲᓐᓂᕈᐊᖅᑐᒍ 

ᐅᖃᓕᒫᒃᑲᓐᓂᓕᖅᐳᖓ. ᕼᐅᓇᐅᕝᕙ ᐊᕼᐃᐊᓂᒃ 

ᑕᐃᕙᑦ ᔮᓐᔅᑕᓐ-ᑕᖃᒃᑲᓂᕐᓂᕐᒪᑦ ᑎᐊᓐᓇᑐᑦ. 

ᖁᑦᑎᑎᒋᔪᒥᒃ ᐱᓕᕆᐊᖃᖅᑑᒐᓗᐊᖅ, 

ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᓐᓄᓴᒃᑯᑦ, ᐅᖃᖅᑏ. ᐅᓪᓗᒥ 

ᐃᓕᓴᖅᓯᔪᒪᖓ ᑕᕝᕙᓂ ᐳᓛᕆᐊᖅᓯᒪᔪᖅ, ᒪᕐᕉᒃ 

ᑕᒫᓃᖃᑕᐅᔫᒃ. ᖃᐃᖅᑯᔭᐅᓯᒪᔪᖓ ᑲᓇᑕᐅᑉ 

ᑎᑎᕋᕐᕕᖓᓃᓐᖔᖅᓯᒪᔪᖅ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᑎᑎᕋᕐᕕᖓᓂᑦ, ᑲᒥᓯᓇᖓᓂᑦ 

ᑲᓇᑕᓕᒫᒧᑦ ᑎᑎᕋᕐᕕᖓᓐᓂ ᑲᓇᑕᒥ.  

 

ᑕᕝᕙᓃᖃᐅᔪᑦ ᐃᓕᓴᕆᔪᒪᔭᒃᑲ ᐅᑯᐊ, 

ᓂᑯᕕᖃᑦᑕᕐᓂᐊᖅᐳᓯ ᑕᐃᔭᕌᖓᔅᓯ: ᒥᔅ ᒧᕇ 

ᑖᓇᕼᐃ, ᑖᓐᓇ ᐃᑲᔪᖅᑎ ᑲᒥᓯᓇᒧᑦ, 

ᐊᑐᐊᒐᓕᕆᓂᕐᒧᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ. 

ᑐᓐᖓᓱᒋᑦ. ᐊᒻᒪᓗᑦᑕᐅᖅ ᒥᔅᑕ ᑕᐃᕙᑦ ᔮᓐᔅᑕᓐ. . .  

 

>>ᐃᓪᓚᖅᑐᑦ 

 

. . . ᑲᒥᓯᓇ ᑭᒡᒐᖅᑐᐃᔪᖅ ᑯᐸᐃᒃᒥᑦ ᓄᓇᕗᑦᒥᓗ. 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᓂᑦ ᑭᒡᒐᖅᑐᐃᔫᒃ 

ᑖᒃᑯᐊ. 

 

(ᑐᓵᔨᑎᒍᑦ) ᑐᓐᖓᓱᒋᑦᓯ ᓄᓇᕗᑦ 

ᒪᓕᒐᓕᐅᕐᕕᖓᓄᑦ. (ᑐᓵᔨᑎᒎᕈᓐᓃᖅᑐᖅ) 

ᑐᓐᖓᓱᑦᑎᐊᕆᑦᑎᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᔅᓯ 

ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ 

ᐃᒡᓗᓕᒑᕐᔪᖕᒧᓪᓗ, ᒥᔅᑐ ᑖᒻ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 711 - 4(3): ᐃᒡᓗᓕᒑᕐᔪᒻᒥ 

ᖃᖓᑕᓲᖃᕐᕕᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑕᐃᑯᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᓂᐅᓚᐅᖅᑐᖅ ᒥᓂᔅᑕ 

ᓴᖅᑭᑎᑦᑎᓚᐅᖅᓯᒪᖕᒪᑦ ᐱᓕᕆᕕᖓᑕ ᓄᓇᕗᒻᒥ 

ᖃᖓᑕᓲᖃᕐᕕᖕᓄᑦ ᐊᕐᕌᒍᓄᑦ ᐊᕙᑎᓄᑦ 

ᐱᖁᑎᕐᔪᐊᕆᔭᕆᐊᖃᕈᒫᖅᑕᖏᓐᓂᒃ ᐅᓂᒃᑳᒥᒃ. 

ᑖᓐᓇ ᐅᓂᒃᑳᖅ ᓇᓗᓇᐃᖅᓯᕗᖅ ᐃᒡᓗᓕᒑᕐᔫᑉ 

ᖃᖓᑕᓲᖃᕐᕕᖓ, 

“ᑕᐅᖅᓯᖅᑕᐅᑲᐅᑎᒋᔭᕆᐊᖃᓕᕐᒪᑦ ᓄᑖᒥᒃ” 

ᓱᕋᖕᓂᐅᓴᓗᐊᓕᕐᓂᖓᓄᑦ ᑐᓐᖓᕕᖓᓗ 

ᐱᐅᓐᖏᓗᐊᓕᕐᓂᖓᓄᑦ. 

 

ᒫᓐᓇᕋᑖᖑᓚᐅᖅᑐᖅ ᐅᑭᐅᒃᑯᑦ ᑲᑎᒪᓂᖃᖅᑎᓪᓗᑕ 

ᒥᓂᔅᑕ ᓇᓗᓇᐃᖅᓯᖁᓚᐅᕋᒃᑯ ᐃᒡᓗᓕᒑᕐᔪᒃ 

ᓇᓃᓕᕐᒪᖔᑦ ᐊᑭᑐᔪᖅᑐᕈᑎᒃᓴᓂ ᒥᑦᑕᕐᕕᖕᒥ 

ᐅᑕᖅᑭᕕᐅᓂᐊᖅᑐᖅ ᐊᓯᔾᔨᖅᑕᐅᔾᔪᑎᒃᓴᖓᓂᒃ 

ᑭᖑᕝᕕᖅᑕᐅᔾᔪᑎᒃᓴᖓᓂᒃ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᓇᓃᓕᕐᒪᖔᑦ ᑖᓐᓇ 

ᐱᓕᕆᐊᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᑖᓐᓇ 

ᑕᕝᕙᓂ ᓇᓗᓇᐃᖅᓯᒪᔫᒐᓗᐊᖅ ᐊᕐᕌᒍᓄᑦ 

ᐊᕙᑎᓄᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒥ. ᑖᓐᓇ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒃ ᐃᓕᓴᒪᓂᕐᒧᑦ 

ᑐᕌᓐᖏᒻᒪᑦ. (ᑐᓵᔨᑎᒍᑦ) ᐊᕐᕌᒍᓄᑦ ᐊᕙᑎᓄᑦ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒃ 

ᐸᕐᓇᐃᔭᕐᓂᑐᐃᓐᓇᐅᖕᒪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, 

ᐱᓕᕆᐊᒃᓴᓪᓗᐊᑕᓕᕆᓐᖏᒻᒪᑦ. ᐱᓕᕆᕙᓪᓕᐊᕙᕗᑦ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖏᓐᓄᑦ, ᑭᓯᐊᓂ 

ᒫᓐᓇᒃᑯᑦ ᐃᒡᓗᓕᒑᕐᔪᖕᒧᑦ 

ᓇᓗᓇᐃᖅᑕᐅᓯᒪᑐᐃᓐᓇᖅᑐᖅ  

ᓯᕗᓪᓕᐅᔾᔭᐅᔪᒃᓴᐅᑕᐅᓪᓗᓂ ᐱᓕᕆᕕᑦᑎᓐᓄᑦ ᐊᒻᒪ 

ᑭᖑᕝᕕᖅᑕᐅᔭᕆᐊᖃᕐᒪᑦ. ᑭᓯᐊᓂᓕ ᒫᓐᓇᒃᑯᑦ 

ᐃᖏᕐᕋᓂᖃᒃᑲᓐᓂᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ: 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᕋᑖᕐᒪᑦ. 

ᐊᐱᖅᑯᑎᒃᓴᖃᒃᑲᓐᓂᑐᐃᓐᓇᕐᒥᒐᒪᑦᑕᐅᖅ.  

 

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ ᒫᓐᓇᕈᓗᒃ ᐅᓂᒃᑳᓂᒃ 

ᓴᖅᑮᓚᐅᕐᒪᑦ ᖃᖓᑕᓲᓕᕆᓂᐅᖃᑦᑕᖅᑐᓂ 

ᐅᑭᐅᖅᑕᖅᑐᒥ. ᑖᓐᓇ ᐅᓂᒃᑳᖅ ᐅᖃᖅᓯᒪᖕᒪᑦ 

ᐅᖃᓕᒫᕐᓗᒋᑦ, “ᖃᖓᑦᑕᖅᑎᑕᐅᓯᒪᔪᒃᑯᑦ 

ᑐᕌᓪᓗᐊᕈᑏᑦ ᐱᐅᓯᕚᓪᓕᖅᑎᑦᑎᓯᒪᓪᓚᕆᒃᑐᑦ 

ᖃᖓᑕᔪᓂᒃ ᐃᖏᕐᕋᕕᐅᖃᑦᑕᖅᑐᓂᒃ. ᑖᒃᑯᐊ 

ᑐᕌᓪᓗᐊᕈᑕᐅᔪᓐᓇᖃᑦᑕᓕᖅᑐᑦ 

ᐅᐸᒐᓱᐊᖅᑕᖏᓐᓄᑦ ᐊᒻᒪᓗ ᐊᖁᑏᑦ ᑕᐃᒫᒃ 

ᖃᖓᑕᓲᖃᖃᑦᑕᓕᕐᒪᑕ ᖃᖓᑦᑕᖅᑎᑕᐅᓯᒪᔪᒃᑯᑦ 

ᑐᕌᕈᑎᖃᑦᑎᐊᖅᑐᓂᒃ, ᒥᒍᓐᓇᖅᖢᑎᒡᓗ ᓄᕕᔭᐃᑦ 

ᐊᑦᑎᖕᓂᖅᓴᐅᒐᓗᐊᖅᑎᓪᓗᒋᑦ.” 

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑐᑭᓯᓯᒪᒐᒪ 

ᐃᒡᓗᓕᒑᕐᔫᑉ ᒥᕝᕕᖓ ᐅᓪᓗᒥᓂᓴᐅᔪᓂᒃ 

ᑐᕌᕈᑎᖃᓐᖏᒻᒪᑕ ᖃᖓᑦᑕᖅᑎᑕᐅᓯᒪᔪᒃᑰᖓᔪᓂᒃ. 

ᓯᓚᓗ ᐱᐅᑎᓐᓇᒍ ᒥᕝᕕᒃᓴᐅᖃᑦᑕᕋᓂ ᑕᐃᓐᓇ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐱᓕᕆᕕᖓ 

ᓴᖅᑮᓯᒪᒐᓗᐊᕐᒪᖔᑕ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ 

ᐱᓕᕆᔨᐅᔪᓄᑦ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐅᖃᖅᑏ, 

ᐱᓕᕆᕕᕗᑦ 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᔅᓴᖅᑐᑎᑦ ᐱᓕᕆᖃᑎᖃᖅᐸᑦᑐᑦ  

ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑎᐅᔪᓂ. ᑖᓐᓇᑦᑕᐅᖅ 

ᑕᕝᕙ ᐅᖃᐅᓯᕆᖃᑦᑕᖅᓯᒪᔭᕗᑦ 

ᐅᖃᖃᑎᒌᓪᓗᐊᑲᓪᓚᖃᑦᑕᖅᓯᒪᕗᑦ ᑕᐃᒃᑯᐊ 

ᐱᓪᓗᒋᑦ ᓄᓇᕘᒥ ᒥᕝᕕᖏᑦ. ᑕᒪᒃᑯᐊ 

ᑐᕌᓪᓗᐊᕈᑏᓪᓗ ᐊᐱᖅᑯᑎᒋᖃᑖᖅᑕᖏᑦ 

ᒥᒐᓱᐊᖅᑐᓄᑦ. ᐃᓕᓴᖅᓯᓯᒪᔪᒍᑦ ᓇᓗᓇᐃᖅᓯᓯᒪᔪᒍᑦ 

ᖃᑦᑎᒻᒪᕆᓐᓂᒃᑭᐊᖅ ᒥᕝᕕᓐᓂ ᓄᓇᕘᒻᒥ 

ᐋᖅᑭᒋᐊᖅᑕᐅᔭᕆᐊᓕᓐᓂᒃ ᑕᒪᐅᓇ 

ᑐᕌᓪᓗᐊᕈᑎᒃᑯᑦ ᒥᕝᕕᖓᓄᑦ. ᐃᓚᖏᑦ ᒫᓐᓇ 

ᐱᓕᕆᐊᕆᔭᕋᓗᐊᕗᑦ ᐊᒻᒪᑦᑕᐅᖅ ᐊᓯᖏᑦᑕᐅᖅ 

ᐸᕐᓈᕆᒋᓪᓗᑎᒍ ᐱᓕᕆᐊᖑᖕᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ 

ᑕᐃᓐᓇ ᒫᓐᓇᕈᓗᒃ ᒐᕙᒪᑐᖃᒃᑯᑦ 

ᑮᓇᐅᔭᕆᓂᐊᖅᑐᒥᓂᒃ ᓴᖅᑮᑎᓪᓗᒋᑦ, 

ᑮᓇᐅᔭᓂᒡᒎᖅ ᐃᓕᐅᖅᑲᐃᖃᑦᑕᓂᐊᕐᖓᑕ ᑕᐃᒃᑯᐊ 

ᐃᖏᕐᕋᔪᓕᕆᔾᔪᑏᑦ ᓴᖅᑭᕆᐊᖃᓪᓚᕆᑦᑐᐃᑦ 

ᓴᖅᑭᓂᐊᕐᖓᑕ. ᐅᖃᖅᑏ, ᑕᒪᓐᓇ 

ᑐᓴᕈᒥᓇᓪᓚᕆᑦᑐᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 

ᐅᖃᐅᔾᔭᐅᒋᐊᖅᓯᒪᒻᒪᖔᖅ ᒐᕙᒪᑐᖃᒃᑯᓐᓂᑦ 

ᐱᓕᕆᖃᑎᖏᓐᓄᑦ, ᖃᓄᓪᓚᑦᑖᖅ 

ᐃᓕᐅᖅᑲᐃᕕᐅᓂᐊᕐᒪᖔᑕ ᐃᖏᕐᕋᔪᓕᕆᔾᔪᓯᕗᑦ, 

ᐃᖏᕐᕋᔪᓕᕆᔾᔪᑎᕗᑦ ᑕᒫᓂ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒪ ᖃᐅᔨᒪᒐᑦᑕ ᒐᕙᒪᑐᖃᒃᑯᑦ 

ᑮᓇᐅᔭᖏᑦ ᓴᖅᑭᖅᑕᐅᕋᑖᑦᑎᐊᓚᐅᕐᖓᑕ ᑖᒃᑯᐊᓗ 

ᐃᓗᓕᖏᓐᓂᒃ ᒪᓕᒃᑕᐅᔭᕆᐊᖃᕐᓂᐊᖅᑐᐃᑦ 

ᐅᖃᐅᓯᐅᒻᒪᑕ ᓱᓕ ᒫᓐᓇ, ᐅᖃᓪᓚᕆᒍᓐᓇᖏᑦᑐᖓ 

ᓇᓕᐊᒃ ᑮᓇᐅᔭᓂᒃ ᐃᓕᐅᖅᑲᐃᕕᐅᓂᐊᕐᒪᖔᖅ. 

ᑕᕝᕙᓃᓛᒃ ᐱᑕᖃᕐᓂᐊᖅᑑᒐᓗᐊᖅ  

ᖁᕕᐊᒋᓂᐊᖅᑕᕗᑦ ᑎᒍᒋᐊᖏᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖑ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 712 - 4(3): ᐃᓯᐊᕿᓂᕐᒧᑦ 

ᑖᒃᓰᔭᐅᑎᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᓯᕗᓕᖅᑎᒧᑦ ᑐᕌᖓᓂᐊᕋᑖᖅᑑᒐᓗᐊᑦ, 

ᐊᓯᔾᔨᖅᓯᒪᓕᕐᖓᑦ ᒥᓂᔅᑕᐅᔪᖅ 

ᐊᐱᖅᑯᑎᒋᒍᒪᔭᓐᓄᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖔᖓᓄᑦ, ᐊᐱᕆᒍᒪᓕᖅᑐᖓ ᑖᔅᓱᒥᖓ 

ᑲᒪᓂᐊᓕᕐᖓᒡᒎᖅ. ᐱᔾᔪᑎᖃᖅᑐᖅ ᒐᕙᒪᑐᖃᒃᑯᑦ 

ᐸᕐᓇᐅᑎᒋᓯᒪᔭᖓᓂᑦ ᒐᕙᒪᑐᖃᒃᑯᑦ ᐳᔪᕐᓗᐃᑦ 

ᐱᓪᓗᒋᑦ ᑖᒃᓰᔭᐃᔭᖅᑎᑦᑎᖃᑦᑕᕈᑕᐅᓪᓗᓂ.  

 

ᒫᓐᓇ ᑕᖅᑭᕆᓚᐅᖅᑕᑎᓐᓂ ᐊᐱᕆᔪᖃᔪᒻᒪᑦ, 

ᑲᓇᑕᐅᑉ ᐃᑦᑐᒃᑯᑦ ᑲᑎᒪᕕᕐᔪᐊᖓᓂᑦ ᑕᒪᓐᓇ 

ᐱᓪᓗᒍ, ᒐᕙᒪᒃᑯᓪᓗ ᑭᒡᒐᑐᖅᑎᖓ ᐃᑦᑐᒃᑯᑦ 

ᑲᑎᒪᕕᖓᓐᓂᑦ ᑭᐅᓚᐅᖅᓯᒪᔪᖅ ᐃᒫᒃ, ‘ᑲᓇᑕᓕᒫᒥ 

ᐊᖅᑯᑎᒋᔭᐅᒐᓱᑦᑐᖅ ᐱᕈᖅᓴᐃᑦᑎᐊᕋᓱᓐᓂᕐᒧᑦ 

ᐱᕈᓇᕐᓗᑎᒃ ᐊᒻᒪᓗ ᓯᓚᓕᕆᓂᖓ ᐃᓕᓴᖅᓯᓯᒪᔪᑦ 

ᐊᔾᔨᒋᓐᖏᑕᒻᒪᕆᖓᓂᑦ ᐱᒡᒐᓇᖅᑐᖅᓯᐊᕐᓂᖃᕐᖓᑕ 

ᐅᑭᐅᖅᑕᖅᑐᒥᐅᑕᐃᑦ, ᓄᓇᓖᓪᓗ ᓄᓇᓕᖅᐸᓐᓂ 

ᖃᓂᔅᓴᖏᑦᑐᐃᑦ ᑕᒪᐅᓇ ᐊᑭᑐᓂᕆᒐᔭᖅᑕᖓᓄᑦ 

ᐳᔪᕐᓗᐃᑦ ᐊᑭᑖᖅᑎᑕᐅᑉᐸᑕ, ᑲᓇᑕᐅᑉ ᐅᓐᓇ 

ᖃᓪᓗᓈᖓ ᐃᓱᒪᒋᓪᓗᒍᓕ ᐊᔾᔨᒋᓐᖏᒻᒪᒍ ᒫᓂ. 

ᐊᑭᑐᓂᖅᓴᕐᔪᐊᕌᓘᓪᓗᓂ ᐃᓅᒐᓱᓐᓂᖅ, 

ᐆᒻᒪᖅᑯᑏᓪᓗ, ᐊᒻᒪᑦᑕᐅᖅ ᒪᑭᒪᐅᑎᐅᒐᓱᑦᑐᐃᑦ. 

ᑕᐃᒫᒃ ᐳᔪᕐᓗᐃᑦ ᑖᒃᓰᔭᕐᓂᒃᑯᑦ 

ᐊᑭᖃᖅᑎᑕᐅᓕᕐᓂᐊᖅᑲᑕᐃᓛᒃ, ᐊᑐᐃᓂᖃᕋᔭᕐᖓᑦ 

ᐅᑭᐊᔅᓵᖅ ᑕᒪᓐᓇ ᐱᔭᕇᖅᑕᐅᒐᔭᖅᑐᓂ.” 

 

ᐊᐅᔭᕈᖑᓱᓕᕐᖓᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᓇᓗᓇᐃᖅᓯᒍᓐᓇᖅᑳ ᖃᓄᑎᒋᑦ ᓄᓇᕗᑦ 

ᒐᕙᒪᒃᑯᖏᑦ ᐱᖃᑕᐅᓂᖃᕐᓂᐊᕐᒪᖔᑕ ᑕᒪᓐᓇ 

ᖃᐅᔨᓴᖅᑕᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ, ᒥᔅ ᐊᕐᓇᒃᑲᖅ 

ᐊᐱᕆᒻᒪᑦ. ᐃᒪᐃᒃᑲᔭᖅᑐᒋᔭᕋᓕ, ᓄᓇᕗᑦ 

ᒐᕙᒪᒃᑯᖏᑦ ᐅᖃᖃᑎᒋᔭᐅᓪᓚᕆᓪᓗᑎᒃ, 

ᐱᓕᕆᖃᑎᒋᔭᐅᓪᓚᕆᓪᓗᑎᒃ, 

ᓂᓪᓕᐊᖃᑎᒋᔭᐅᓗᑎᒃ. ᐱᖓᓲᒻᒪᑕ ᑲᓇᑕᐅᑉ 

ᐊᕕᒃᑐᖅᓯᒪᓂᕋᓛᕆᔭᖏᑦ, 

ᐊᔾᔨᐅᖏᑦᑐᓪᓚᕆᐊᓗᒻᒥᑦᑕᐅᖅ ᐊᑐᕆᐊᖃᖅᐸᑦᑐᑎᒃ 

ᑕᕝᕙᓂ ᑲᓇᑕᐅᑉ ᐃᑦᑐᒃᑯᖏᓐᓂᑦ ᐅᖃᐅᓯᐅᓯᒪᔪᖅ 

ᑕᒪᓐᓇ. ᖃᐅᔨᓴᕐᓂᕐᒧᑦ ᐱᖃᑕᐅᔾᔮᖏᒃᑲᓗᐊᕐᒥᔪᖓ 

ᑭᓯᐊᓂᓕ ᐋᒌᓯᒥ ᐱᔭᕇᕆᐊᖃᖅᑐᓂ 

ᐱᖃᑕᐅᓚᕿᓂᐊᖅᑐᒋᔪᒍᑦ, 

ᐃᓚᐅᓪᓚᕆᓐᓂᐊᖅᑐᒋᔪᒍᑦ ᑕᒪᓐᓇ 

ᐅᖃᐅᓯᐅᑎᓪᓗᒍ, ᖃᓄᖅ ᐳᔪᕐᓗᐃᑦ 

ᑖᒃᓰᔭᖃᖅᑎᑕᐅᓂᖓ ᐱᓕᕆᐊᖑᓂᐊᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᐃᖁᑦᑕᕋᓗᐊᖅᑲᕋᐃᓛᒃ ᓄᑖᖑᓗᑎᑦ 

ᒥᓂᔅᑕᐅᓗᑎᑦ ᑐᑭᓯᓯᒪᑦᑎᐊᖁᓇᑦᑕᕋᓗᐊᖅᑯᑎᑦ 

ᐊᓂᒍᖅᓯᒪᔪᓂᒃ.  

 

ᒫᓐᓇ ᐅᑭᐅᒃᑯᑦ ᑲᑎᒪᕋᑖᖅᑎᓪᓗᑕᐃᓛᒃ, 

ᑲᑎᒪᑎᓪᓗᑕ ᓯᕗᓕᖅᑎᐅᑉ ᑎᑎᖅᑲᖓ ᐊᒡᓃᒍ 

ᐅᔭᕋᓐᓂᐊᑎᒃᑯᓐᓄᑦ ᑲᑎᒪᕐᔪᐊᕕᒻᒧᑦ 

ᓴᖅᑭᖅᑕᐅᔪᒻᒪᑦ, ᓯᕗᓕᖅᑎᒎᖅ ᐅᖃᖅᓯᒪᔪᒥᓂᖅ 

ᑎᑎᖅᑲᖓᓂᑦ, ᓄᓇᕗᑦ ᒐᕙᒪᒃᑯᖏᒡᒎᖅ 

“ᐱᓕᕆᐊᖃᕐᖓᑕ ᐳᔪᕐᓗᓄᑦ ᑖᒃᓰᔭᐃᔭᕈᑎᔅᓴᓂᑦ 

ᑐᑭᖃᕐᓂᐊᖅᑐᒥᒃ ᓄᓇᕗᒻᒥᐅᑕᕐᓄᑦ.” ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᐳᔪᕐᓗᓄᑦ 

ᑖᒃᓰᔭᐃᔭᖅᑎᑦᑎᓂᖅ ᑐᑭᖃᕈᓐᓇᕐᒪᖔᖅ 

ᓄᓇᕗᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᔅᓴᑦᑎᐊᕚᓗᒃ ᑖᓐᓇ. ᑕᐃᒪᐃᓛᒃ 

ᐊᔾᔨᐅᓐᖏᑦᑐᒦᒃᑲᑦᑕ ᒫᓂ ᐅᑭᐅᖅᑕᖅᑐᒦᑦᑐᑕ 

ᑐᕚᖃᓪᓚᕆᑦᑐᑕ ᐅᖅᓱᐊᓗᓐᓂᑦ, ᐃᒪᕐᒧᑦ 

ᐆᒻᒪᖅᑯᑎᓕᐅᕈᑎᖃᕐᓇᑕ ᐊᒻᒪᓗ ᐊᓯᖏᓐᓂᑦ 

ᐆᒻᒪᖅᑯᑎᓕᐅᕈᑎᔅᓴᓂᒃ ᐱᑕᖃᓐᖏᒻᒪᑦ, 

ᐅᖅᓱᐊᓗᐃᓐᓇᑦᑎᐊᐸᓗᓐᓄᑦ 

ᐆᒻᒪᖅᑯᑎᓕᐅᖅᐸᒃᑲᑦᑕ.  

 

ᑕᐃᒫᓪᓕ ᑲᑎᒪᖃᑎᖃᖃᑦᑕᕐᓗᑕ 

ᐊᕕᑦᑐᖅᓯᒪᓂᕋᓛᖑᖃᑎᑦᑎᓐᓂᑦ ᑲᑐᔾᔨᖃᑎᖃᕐᓗᑕ 

ᒐᕙᒪᑐᖃᒃᑯᓐᓂᑦ ᑲᑎᒪᖃᑎᖃᖃᑦᑕᕐᓗᑕ 

ᖃᐅᔨᑦᑎᐊᕋᓱᖃᑦᑕᕈᓐᓇᕐᓂᐊᖅᑐᒍᑦ ᖃᓄᖅ 

ᐊᑦᑐᐃᓂᐊᕐᒪᖔᑦ ᑕᒪᓐᓇ ᑖᒃᓰᔭᐃᔭᖅᑎᑦᑎᓂᖅ 

ᐳᔪᕐᓗᓐᓄᑦ ᐊᑭᓕᖅᓱᕋᖅᓴᓂᒃ 

ᓴᖅᑮᑲᓐᓂᕐᓂᐊᖅᑐᔅᓴᐅᒻᒥᒻᒪᑦ. ᐊᒻᒪᓗ 80 ᐳᓴᖓ 

ᒐᕙᒪᒃᑯᑦ, 80 ᐳᓴᐸᓗᖏᑦ ᓄᓇᓖᑦ ᒐᕙᒪᒃᑯᓐᓂᑦ 

ᑐᕚᖃᖅᐸᑦᑐᑦ ᐅᖅᓱᐊᓗᓐᓄᑦ. ᑕᒪᓐᓇ 

ᐊᑦᑐᐃᔪᕐᔪᐊᕌᓘᒐᔭᕐᖓᑦ ᒐᕙᒪᒥ.  

 

ᐊᒻᒪᓗᑦᑕᐅᖅ ᐅᔭᕋᓐᓂᐊᕐᕕᕈᓘᔭᐃᑦᑕᐅᖅ 

ᓄᓇᕗᒻᒦᑉᐸᓕᕐᒥᒻᒪᑕ, ᐊᓯᖏᓪᓗ ᓇᒻᒥᓂᖃᐅᑏᑦ 

ᐃᓱᒫᓗᒋᔭᖏᑦᑕᐅᖅ ᓇᒻᒥᓂᖃᐅᑎᓕᑐᐃᓐᓇᐃᓪᓗ 

ᐃᓱᒪᒋᔭᐅᒋᐊᕆᐊᖃᕐᓂᐊᕐᒥᒻᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᑭᐅᒐᕕᑦ ᒥᓂᔅᑕ. ᑕᐃᒪᓕ 

ᐊᐱᕆᒃᑲᓐᓂᕈᒪᓕᖅᑯᖓ.  

 

ᑲᓇᑕᐅᑉ ᒐᕙᒪᒃᑯᖏᑦ ᓴᖅᑮᕋᑖᓚᐅᕐᖓᑕ 

ᒪᓕᑦᑕᐅᒋᐊᖃᕋᔭᖅᑐᓂᒃ ᑖᒃᓯᑖᖅᑎᑎᑉᐸᑕ 

ᐳᔪᕐᓗᓐᓂᒃ. ᑕᐃᒃᑯᐊ 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᑦᓯᐊᕐᒥᐅᑕᐃᑦ ᑕᑯᔪᒥᓃᑦ ᐅᑭᐅᖅᑕᖅᑐᒥᒡᒎᖅ 

ᑕᐃᓯᓯᒪᓐᖏᑎᐊᕐᖓᑕ ᑖᒃᑯᐊ ᑎᑎᕋᖅᑕᐅᓯᒪᔪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᑖᒃᑯᐊ 

ᐱᖓᓱᑦ ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᑦ 

ᐅᑭᐅᖅᑕᖅᑐᒦᑦᑐᑦ ᐱᓕᕆᖃᑎᒌᓐᓂᖃᕐᒪᖔᑕ 

ᑕᒪᓐᓇ ᐱᓪᓗᒍ ᐳᔪᕐᓗᓐᓂᒃ ᐊᑭᖃᖅᑎᑦᑎᓂᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᓪᓚᕆᒍᓐᓇᓐᖏᑕᕋ ᒫᓐᓇ 

ᖃᐅᔨᒪᒐᓗᐊᖅᑐᖓ ᓯᕗᓕᖅᑎᓗ ᐱᓕᕆᖃᑎᖏᓪᓗ 

ᐅᖃᖃᑎᖃᖃᑦᑕᖅᓯᒪᒻᒪᑕ ᐊᕐᕌᒎᓗᐊᖅᓯᒪᔪᒥᑦ, 

ᐊᕐᕌᒍᒥ ᐊᕝᕙᖓᓂᓪᓗ ᐳᔪᕐᓗᐃᑦ ᐊᑭᔅᓴᖏᓐᓂᑦ, 

ᑖᒃᓰᔭᐃᔭᕈᑎᔅᓴᖏᓐᓂᑦ. ᑕᒪᓐᓇ ᐃᓚᒋᔭᐅᒻᒪᓂᓛᒃ 

ᐃᓱᒫᓗᒋᔭᐅᔪᓄᑦ ᑖᒃᑯᓄᖓ ᐱᖓᓱᐃᖑᔪᓄᑦ 

ᐊᕕᑦᑐᖅᓯᒪᓂᕋᓛᖑᔪᓄᑦ. ᑕᐃᒪ ᐃᓛᒃᑰᕐᓗᑕ 

ᒐᕙᒪᒃᑯᓐᓄᑦ ᐅᐸᒍᑎᖃᑦᑕᓛᖅᑐᒍᑦ ᐊᒻᒪᓗ 

ᑲᑎᓚᐅᕐᓗᑕ, ᑲᑐᔾᔨᓗᑕ ᐊᔾᔨᒌᒥᑦ ᒐᕙᒪᑐᖃᒃᑯᓐᓄᑦ 

ᐅᖃᐅᔾᔨᒐᓱᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 713 - 4(3): ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒐᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖓᓐᖑᓱᑦᑐᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᒃᑯᐊ ᐃᓗᓕᖏᓐᓂᑦ 

ᓈᓴᐅᑎᓖᑦ 5−ᒥᑦ 9−ᒧᑦ ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒐᕐᒥᑦ. ᑖᓐᓇ ᑲᔪᓯᑎᑕᐅᓚᐅᖅᓯᒪᔪᖅ 2007−ᒥ 

ᓱᓕ ᐊᑐᓕᖅᑎᑕᐅᓯᒪᓐᖏᒻᒪᑕ. ᑖᒃᑯᐊᓕ 

ᐊᑐᓕᖅᑎᑕᐅᑉᐸᑎᒃ ᓈᓴᐅᑎᓖᒃ 5-ᒥᒃ 8−ᒧᑦ ᑖᓐᓇ 

ᒪᓕᒐᖅ ᐊᑐᓕᖅᑎᑕᐅᑉᐸᑦ ᑕᒪᒃᑯᐊ ᒐᕙᒪᒃᑯᑦ 

ᐱᓕᕆᕕᓕᒫᕌᓗᖏᑦ, ᑎᒥᖁᑎᓕᒫᖏᑦ, 

ᕼᐋᒻᓚᓕᒫᓪᓗ ᐸᕐᓇᐅᑎᓕᐅᕆᐊᖃᓕᕋᔭᕐᖓᑕ 

ᑐᐊᕕᕐᓇᖅᑐᓕᕆᔾᔪᑎᔅᓴᓂᒃ.  

ᒫᓐᓇᕈᓘᔪᔪᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᒪᓕᒐᓕᐅᖅᑏᑦ ᐅᖃᐅᔾᔭᐅᔪᒻᒪᑕ 

ᐊᑕᖏᐸᓗᑦᑐᑎᒡᒎᖅ ᑕᒪᒃᑯᐊ ᓄᓇᓖᑦ 

ᒐᕙᒪᕋᓛᕆᔭᖏᑦ ᐱᔭᕇᖅᓯᓯᒪᓕᕐᖓᑕ 

ᑐᐊᕕᕐᓇᖅᑐᓕᕆᔾᔪᑎᓕᕆᔾᔪᑎᔅᓴᖏᓐᓂᑦ 

ᐸᕐᓇᐅᑎᖏᓐᓂᑦ. 

 

ᐅᖃᖅᑏ, ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᑦ 

ᒐᕙᒪᒃᑯᑦ ᐱᓕᕆᕕᓕᒫᕌᓗᖏᑦ ᐊᒻᒪᓗ ᒐᕙᒪᒃᑯᑦ 

ᑎᒥᖁᑎᓕᒫᕌᓗᖏᑦ ᐱᔭᕇᖅᓯᒪᓕᕐᒪᖔᑕ 

ᑐᐊᕕᕐᓇᖅᑐᓕᕆᔾᔪᑎᔅᓴᓂᒃ ᐸᕐᓇᐅᑎᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ ᑖᓐᓇ, 

ᓄᓇᓕᓕᒫᐸᓗᐃᑦ ᐱᔭᕇᖅᓯᒪᓕᖅᑕᕗᑦ. ᐱᖓᓱᑦ 

ᓱᓕ ᑕᐃᒪ ᐸᕐᓇᐅᑎᖃᓐᖏᒻᒪᑕ ᓱᓕ ᐸᓐᓂᖅᑑᖅ, 

ᒥᑦᑎᒪᑕᓕᒃ ᐊᒻᒪᓗ ᑰᒑᕐᔪᒃ. ᑖᒃᑯᐊ ᓄᓇᓖᒃ ᒪᕐᕉᒃ 

ᐱᓕᒻᒪᓴᖅᑎᑕᐅᓯᒪᓕᖅᑑᒐᓗᐊᒃ. ᑰᒑᕐᔪᒻᒥ 

ᐱᓕᒻᒪᒃᓴᖅᑎᑕᐅᓛᖅᑐᐃᑦ ᐊᐅᔭᖅ ᐅᕝᕙᓘᓐᓃᑦ 

ᐅᑭᐊᔅᓵᖅ 2017. ᑕᐃᒪᓕ ᐱᔭᕇᖅᑲᑕ ᓄᓇᕗᑦᒥ 

ᓄᓇᓕᓕᒫᑦ ᑐᐊᕕᕐᓇᖅᑐᓕᕆᔾᔪᑎᔅᓴᓂᒃ 

ᐸᕐᓇᐅᑎᖏᓐᓂᒃ ᐱᔭᕇᖅᓯᓯᒪᓕᕋᔭᖅᑯᑦ 

ᐊᖏᖅᑕᐅᓯᒪᓗᑎᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᓕ ᐊᑐᓕᖅᑲᑦ ᓈᓴᐅᑎᓕᒃ 9-ᖓᓂᑦ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᒥ, 

ᐱᔭᕆᐊᖃᖅᑎᑦᑎᒐᔭᖅᑐᖅ ᕼᐋᒻᓚᓂᑦ ᐊᒻᒪ 

ᒐᕙᒪᒃᑯᑦ ᐱᓕᕆᕕᖏᓐᓂ 

ᑐᐊᕕᕐᓇᖅᑐᓕᕆᔨᖏᓐᓂᑦ ᐊᑐᐃᓐᓇᐅᑎᑦᑎᓗᑎᒃ 

ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 

ᑕᑯᔭᖅᑐᖅᑕᐅᖃᑦᑕᕈᓐᓇᕋᔭᕐᖓᑕ, 

ᐃᖅᑲᓇᐃᔭᕐᓇᐅᑎᓪᓗᒍ. ᒐᕙᒪᒃᑯᑦ ᐊᓪᓚᕝᕕᖓᓂᑦ 

ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᐅᑉ ᐊᓪᓚᕝᕕᖓᓂᑦ. 

ᑕᕝᕗᖓ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᕙᑦᑎᓐᓄᑦ ᑖᒃᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ 

ᐱᔭᕇᖅᓯᒪᓕᖅᑐᐃᑦ, ᒫᓐᓇ  



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᐅᑎᑕᐅᒐᓗᐊᕐᒪᖔᑕ ᑭᒃᑯᑐᐃᓐᓇᕐᓄᑦ 

ᑕᑯᔭᐅᔪᓐᓇᕐᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᕙᖓ ᑐᑭᓯᓯᒪᔭᖓᒍᑦ, ᐄ. 

ᑕᐃᒃᑯᐊ ᐱᔭᕇᖅᓯᒪᔪᐃᑦ ᐊᑐᐃᓐᓇᐅᒐᔭᖅᑐᐃᑦ 

ᑭᒃᑯᑐᐃᓐᓇᕐᓄᑦ ᕼᐋᒻᓚᒃᑯᖏᓐᓂ ᑕᑯᔭᐅᒍᒪᑉᐸᑕ. 

ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ 

ᓄᓇᓕᓐᓄᑦ ᑎᑎᖅᑲᖁᑎᒋᔭᐅᒻᒪᑕ, 

ᐸᕐᓇᐅᑎᒋᔭᐅᔪᑦ ᖃᓄᖅ ᓄᓇᓖᑦ ᐊᐅᓚᒃᑲᔭᕐᒪᖔᑕ 

ᑐᐊᕕᕐᓇᖅᑐᖃᖅᑎᓪᓗᒍ, ᑭᓱᓂᓪᓗ 

ᐱᓕᕆᔾᔪᑎᔅᓴᖃᕐᒪᖔᑕ 

ᑐᐊᕕᕐᓇᖅᑐᓕᕆᔾᔪᑎᔅᓴᓂᒃ, ᐊᒻᒪ 

ᐃᑲᔪᖅᑕᐅᑲᓐᓂᕆᐊᖃᕈᑎᒃ ᓇᑭᑦ 

ᐃᑲᔪᖅᑎᓴᖅᓯᐅᕈᓐᓇᕋᔭᕐᒪᖔᑕ. ᑭᒃᑯᑐᐃᓐᓇᐃᑦ 

ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᖏᓐᓂᒃ ᑕᑯᔭᖅᑐᕈᒪᒐᐃᑉᐸᑕ 

ᑕᑯᔭᖅᑐᖃᑦᑕᕈᓐᓇᖅᑐᐃᑦ ᕼᐋᒻᓚᒃᑯᖏᑕ 

ᐊᓪᓚᕝᕕᖏᓐᓄᑦ, ᑕᑯᔪᒪᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᐅᑎᔪᓐᓇᖅᐱᑎᒎ ᒐᕙᒪᒃᑯᑦ ᐸᕐᓇᒃᓯᒪᒻᒪᖔᑕ 

ᑖᒃᑯᐊ ᓈᓴᐅᑎᖏᑦ 5-ᒥᒃ 9-ᒧᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ 

ᐊᑐᓕᖅᑎᑕᐅᓂᐊᕐᓗᓂ, ᑖᒃᑯᐊ 

ᐃᓱᓕᒃᑎᓚᐅᓐᖏᓐᓂᖏᓐᓂ ᒪᓕᒐᓕᐅᕐᕕᒃ 

ᓯᑎᐱᕆᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᑖᓐᓇ 

ᐃᓕᓐᓂᐊᖅᑎᑦᑎᓂᐅᓚᐅᖅᑐᖅ ᑭᖑᓪᓕᖅᐹᒥ 

ᓄᓇᓕᒻᒥ ᐊᐅᔭᐅᑉ ᓄᓐᖑᐊᓂ, ᐅᕝᕙᓘᓐᓃᑦ 

ᐅᑭᐊᔅᓵᖅ 2017, ᑕᐃᒪ ᐱᔪᓐᓇᕐᓂᓕᒫᑦᑎᓐᓄᑦ.  

ᑖᓐᓇ ᐱᔭᕇᖅᓯᒪᓇᓱᓐᓂᐊᖅᑕᕗᑦ ᑭᓯᐊᓂ 

ᐅᖃᖅᓯᒪᔪᓐᓇᖏᓐᓇᒪ ᐃᒪᓐᓇ 

ᐱᓕᕆᐊᖑᒐᔭᕋᓗᐊᕐᒪᖔᖅ, ᐃᒪᓐᓇ ᓈᒻᒪᒋᔭᐅᔪᒥᒃ 

ᑭᖑᓪᓕᖅᐹᒥ ᓄᓇᓕᒻᒧᑦ ᐃᓕᓐᓂᐊᖅᑎᑦᑎᓂᖅ 

ᑕᐃᒪ ᐱᔭᕇᖅᓵᓕᖅᐸᑦ, ᐱᓕᕆᐊᖑᓂᐊᖅᐳ. 

ᑕᐃᒪᓕ ᓂᕆᐅᓇᓐᖏᑦᑐᓂᒃ 

ᐱᔭᕇᕈᓐᓇᖏᔾᔪᑎᖃᕈᑦᑕ ᑭᖑᕙᕆᐊᕆᐊᖃᕋᔭᖅᑐᖅ 

ᑭᓯᐊᓂ ᑕᐃᒪᓕ ᐊᑐᓕᖅᑎᑕᐅᑉᐸᑦ ᑕᐃᒪ 

ᐱᔪᓐᓇᖅᓯᑐᐊᕈᑦᑕ ᐱᓕᕆᐊᕆᔪᒪᓯᒪᔭᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  

 

ᐊᐱᖅᑯᑦ 715 - 4(3): ᖃᒪᓂᑦᑐᐊᕐᒥ 

ᖃᖓᑕᓲᖃᕐᕕᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

 

ᐊᕐᕌᓂ ᒥᓂᔅᑕ ᓴᖅᑭᑦᑎᓚᐅᕐᒪᑦ ᐱᓕᕆᕝᕕᖓᑕ 

ᓄᓇᕗᑦᒥ ᒥᑦᑕᕐᕕᖏᓐᓄᑦ ᐅᑭᐅᓄᑦ ᐊᕙᑎᓄᑦ 

ᐱᖁᑎᕐᔪᐊᓄᑦ ᐱᑕᖃᓕᖅᑐᖅ. ᑖᓐᓇ ᐅᓂᒃᑳᖅ 

ᐅᖃᖅᓯᒪᖕᒪᑦ ᖃᒪᓂᑦᑐᐊᒡᒎᖅ ᒥᕝᕕᖓ 

ᑎᓴᒪᒋᔭᐅᖕᒪᑦ ᓄᓇᕗᒻᒥ ᐱᑕᖃᕆᐊᓕᖕᓂᒃ, 

ᐃᒪᓐᓇ ᓄᑖᓐᖑᕆᐊᕆᐊᖃᕐᒪᑦ 

ᐱᐅᓯᑎᒋᐊᕆᐊᖃᕐᒥᖕᒪᑦ ᑖᓐᓇ ᐅᑕᖅᑭᕕᖓ 

ᐅᓪᓗᒥᐅᔪᖅ. ᑖᒃᑯᐊ ᐃᒡᓘᑉ ᐃᓗᐊᓐᖏᔾᔪᑎᖏᓐᓄᑦ 

ᐋᖅᑮᓗᑎᑦ ᐅᕝᕙᓘᓐᓃᑦ ᓴᓇᔭᕆᐊᓕᒻᒪᕆᖕᓄᑦ.  

 

ᒫᑦᓯ 24, 2017-ᖑᑎᓪᓗᒍ ᒐᕙᒪᒃᑯᑦ 

ᓴᖅᑭᑦᑎᓚᐅᕐᒪᑕ ᑳᓐᑐᕌᒃᑖᕈᒪᔾᔪᑎᒥᒃ 

ᓄᑖᓐᖑᕆᐊᖅᑕᐅᓗᓂ ᖃᒪᓂᑦᑐᐊᖅ ᐅᑕᖅᑭᕕᒃ. 

ᒪᑐᓚᐅᖅᖢᓂ ᑖᓐᓇ ᐊᐃᐳᕉ 19, 2017-ᒥ. ᒥᓂᔅᑕ 

ᐅᖃᕈᓐᓇᖅᐹ ᑖᓐᓇ ᑳᓐᑐᕌᒃᖑᔪᖅ ᑖᔅᓱᒧᖓ 

ᑐᓂᔭᐅᓯᒪᓕᖅᐹ, ᖃᖓᓗ ᐱᓕᕆᐊᖑᒋᐊᕐᓂᐊᖅᐸ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ  

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᕆᖕᒪᑦ. ᑖᓐᓇ ᖃᒪᓂᖅᑐᐊᕐᒥᑦ ᐱᐅᓯᒋᐊᕈᑎᖏᑦ 

ᒥᑦᑕᕐᕕᖓᓄᑦ ᑳᓐᑐᕌᑖᕈᒪᔾᔪᑎ ᖃᖓᕋᑖᖅ 

ᓴᖅᑭᑕᐅᓚᐅᕐᒪᑦ ᒫᓐᓇᓗ ᐃᓱᒪᒃᓴᖅᓯᐅᕈᑕᐅᓪᓗᓂ 

ᑭᓇ ᑳᓐᑐᕌᑖᕐᓂᐊᕐᒪᖔᖅ ᑐᓴᖅᑎᑦᑎᓛᖅᑐᑕᓗ 

ᑕᒫᓂ ᐅᐱᕐᖔᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕈᓐᓇᖅᐹ ᖃᓄᑎᒋ ᑮᓇᐅᔭᓂᒃ 

ᓴᓂᕐᕙᐃᓯᒪᖕᒪᖔᑦ 

ᓄᑖᓐᖑᕆᐊᖅᑕᐅᔾᔪᑎᒃᓴᓂᖓᓂ ᖃᒪᓂᑦᑐᐊᑉ 

ᐅᑕᖅᑭᕕᖓᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ−ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑮᓇᐅᔭᖏᑦ 2016-17 

ᐊᕐᕌᒍᐊᓂ $1,550,000−ᖑᓚᐅᖅᑐᑦ ᑕᐃᑯᖓ 

ᐊᕐᕌᒍᒧᑦ ᓅᑕᐅᓚᐅᖅᑐᑦ, ᐃᓚᖓ ᓅᑕᐅᓯᒪᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ 

ᖃᐅᔨᒪᓂᐊᕐᒪᑦ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 

ᑲᓇᑕᒥ ᐅᓂᒃᑳᕐᒥᑦ ᓴᖅᑭᑦᑎᕋᑖᓚᐅᕐᒪᑦ ᒪᑯᓄᖓ 

ᖃᖓᑕᓲᖅᑕᖃᑦᑕᖅᑐᓄᑦ ᐱᖁᑎᕐᔪᐊᓄᑦ 

ᐅᑭᐅᖅᑕᖅᑐᒥ. ᑖᓐᓇ ᐅᓂᒃᑳᖅ ᐅᖃᖅᓯᒪᓚᐅᕐᒪᑦ 

ᐃᒪᓐᓇ, ᖃᖓᑦᑕᖅᑎᑕᐅᓯᒪᔪᒃᑯᑦ 

ᑕᒻᒪᕇᒃᑯᑎᖃᕐᓂᖅ ᐱᐅᓯᕚᓪᓕᖅᑎᓯᒪᖕᒪᑦ 

ᖃᖓᑕᖃᑦᑕᕐᓂᕐᒥᑦ.  

ᑖᒃᑯᐊ ᑕᒻᒪᕇᒃᑯᑏᑦ 

ᑐᕋᐃᓐᓇᕈᓐᓇᖅᑎᑦᑎᓂᖅᓴᐅᓕᕐᒪᑕ ᐊᒻᒪᓗ 

ᐊᖁᑎᓂᒃ ᖃᖓᑕᓲᓂᒃ ᑕᐃᒪᐃᑦᑐᓂᒃ 

ᐊᑐᕈᑎᖃᖅᑐᓂᒃ ᖃᖓᑦᑕᖅᑎᑕᐅᓯᒪᔪᓄᑦ 

ᒥᑦᑐᓐᓇᕐᒪᑕ ᓯᓚ ᓄᕗᔭᖏᑦ 

ᐊᑦᑎᖕᓂᖅᓴᐅᑎᓪᓗᒋᑦ.  

 

ᑕᐃᒪᓕ ᑭᖑᓪᓕᖅᐹᒥ ᐅᖃᐅᓯᕆᓪᓗᒍ 

ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᑎᖃᕐᓂᖅ 

ᖃᒪᓂᖅᑐᐊᑉ ᖃᖓᑕᓲᒃᑯᕕᖓᓂ ᐅᑭᐅᒃᑯᑦ 

ᑲᑎᒪᕐᔪᐊᕐᓂᖃᖅᑎᓪᓗᑕ ᒥᓂᔅᑕ ᐅᖃᓚᐅᕐᒪᑦ ᑕᐃᒪ 

ᐅᓂᒃᑳᕐᒥᑦ ᐅᕙᓐᓄᑦ ᐱᑕᖃᖅᑎᑦᑎᓂᐊᕐᓂᕋᕐᓗᓂ 

ᖃᒪᓂᖅᑐᐊᑉ ᖃᖓᑕᓲᒃᑯᕕᖓ ᖃᓄᐃᓂᖓᓄᑦ. 

ᒥᓂᔅᑕ ᓴᖅᑭᑦᑎᔪᓐᓇᕐᓂᐊᖅᐹ ᑕᕝᕙᓂ ᐅᐱᕐᖔᒥ 

ᑲᑎᒪᕐᔪᐊᕐᓂᕆᔭᑦᑎᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ−ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᐃᐊᓪ ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ. 

ᐊᐱᖅᑯᑎᖓ ᑕᑯᒋᐊᕐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 715 - 4(3): ᒥᑦᑎᒪᑕᓕᖕᒥ 

ᐅᒥᐊᒃᑯᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓲᑎᖃᕈᒪᔪᖓ, ᐃᓛᒃ ᐊᐱᕆᔪᒪᔪᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪ ᒥᑦᑎᒪᑕᓕᖕᒦᖃᑕᐅᓚᐅᕋᕕᑦ 

ᖃᖓᑦᑎᐊᖑᔪᖅ ᐊᒻᒪᓗ ᐅᔾᔨᕈᓱᓚᐅᖅᑐᑎᑦ 

ᒥᑦᑎᒪᑕᓕᖕᒥᐅᑎᒍᑦ ᓂᕆᐅᓪᓚᕆᒃᑲᑦᑕ 

ᐅᒥᐊᒃᑯᕕᒃᓴᖅ ᐱᓕᕆᐊᖑᕙᓪᓕᐊᓂᐊᕐᓂᖓᓂᑦ 

ᖃᖓᓗ ᐊᑐᓕᓛᕐᓂᐊᕐᓂᖓᓂᑦ 

ᓂᕆᐅᒋᑦᑎᐊᕋᑦᑎᒍ.  

ᒥᓂᔅᑕᒧᑦ ᐊᐱᕆᔪᒪᔪᖓ ᓯᕗᓪᓕᖅᐹᒥᑦ 

ᐅᖃᕈᓐᓇᖅᓯᕖᑦ ᖃᖓ ᑭᖑᓪᓕᖅᐹᒥᑦ 

ᑎᑎᕋᐅᔭᖅᑕᐅᓯᒪᓂᖓ ᑖᓐᓇ ᐅᒥᐊᒃᑯᕕᒃᓴᐅᑉ 

ᓴᖅᑭᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᑕᒪᑐᒥᖓ ᐊᐱᖅᓲᑎᖃᕐᒪᑦ. ᑖᓐᓇ ᑲᔪᓯᕙᓪᓕᐊᓂᖓ 

ᑲᔪᓯᑦᓯᐊᖅᑐᖅ ᓂᕆᐅᒋᔭᐅᒻᒪᑦ. ᖃᐅᔨᒪᓪᓗᓂ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐅᔭᖅ 2018 

ᑲᔪᓯᕙᓪᓕᐊᓂᖓ, ᐱᓛᕐᓂᖓ ᐊᐅᓚᑦᑎᔩᑦ ᑎᒥᖏᑦ 

ᐊᒻᒪᓗ ᐅᖃᕋᑖᕐᒪᑦ ᒪᑐᐃᖓᔪᒥᑦ 

ᐅᖃᓕᒫᖅᑕᐅᓚᐅᕆᐊᖓ ᒥᑦᑎᒪᑕᓕᒻᒥᑦ ᕕᕝᕗᐊᕆ 

2017−ᖑᑎᓪᓗᒍ. ᑖᒃᑯᐊ ᐸᕐᓇᐅᑕᐅᔪᐃᑦ 

ᑐᓂᔭᐅᓚᐅᖅᑳᖅᑎᓐᓇᒋᑦ ᑖᒃᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᐋᔩᖃᑎᖃᕆᐊᖃᖅᑳᓚᐅᕐᒪᑕ. 

ᓂᕆᐅᑦᓯᐊᖅᑐᒍᑦ ᑕᒪᓐᓇ ᑲᔪᓯᓂᕆᕙᓪᓕᐊᔭᖓ 

ᑕᐃᒫᒃ ᐅᖃᐅᑕᐅᓯᒪᒻᒪᑦ ᑲᔪᓯᕙᓪᓕᐊᑦᓯᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑭᐅᔭᐅᖅᑰᓐᖏᑦᑑᒐᓗᐊᖅ. ᑐᑭᓯᓇᓐᖏᓗᐊᕐᓂᕈᒪ 

ᒪᒥᐊᓇᖅ. ᐆᒥᖓ ᐊᐱᕆᒃᑲᓐᓂᕋᓱᓚᐅᕐᓚᖓ; ᑕᐃᒪ 

ᑖᓐᓇ ᑎᑎᕋᐅᔭᖅᑕᐅᓯᒪᓂᖓ ᐱᔭᕇᖅᓯᒪᓕᖅᐸᑦ 

ᐊᒻᒪᓗ ᕕᕝᕗᐊᕆᖑᑎᓪᓗᒍ ᑕᒪᓐᓇ 

ᐅᖃᐅᓯᐅᒃᑲᓐᓂᓚᐅᕐᒪᑦ ᑎᑎᕋᐅᔭᖅᑕᐅᓯᒪᓂᖓᓗ 

ᐱᔭᕇᖅᑕᐅᔪᒃᓴᐅᓕᕐᒪᑦ. ᐊᐱᖅᑯᑎᒋᓚᐅᕐᓚᒍ ᐅᓇ; 

ᑖᒃᑯᐊ ᑎᑎᕋᐅᔭᖅᑕᐅᔭᕇᖅᓯᒪᓕᖅᑎᓪᓗᒍ 

ᑲᔪᓯᒋᐊᕈᑎᒃᓴᖏᑦ ᖃᖓ ᑐᓂᔭᐅᓂᐊᖅᐸᑦ 

ᐊᕙᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ−ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᕆᖕᒪᑦ. ᑕᐃᒃᑯᐊ ᓄᓇᖓᓄᑦ 

ᐊᕙᑎᖓᓄᓪᓗ ᒫᓐᓇ ᖃᐅᔨᓴᕐᓂᖅ ᑲᔪᓯᕙᓪᓕᐊᔪᖅ. 

ᐄ,  ᑖᓐᓇ ᐅᓂᒃᑳᓕᐅᕈᑕᐅᓚᐅᖅᑐᖅ ᐊᐅᒎᓯ 16, 

2016−ᖑᑎᓪᓗᒍ, ᑖᓐᓇᓗ ᓯᑎᐱᕆ 2017−ᒧᑦ 

ᑎᑭᑦᑐᒍ ᐱᓕᕆᐊᖑᓂᖓ. ᑖᓐᓇ ᐊᕙᑎᓕᕆᔨᒃᑯᑦ 

ᐊᐃᐳᕈ 2017 ᓄᓐᖑᐊᓄᑦ ᑐᓂᔭᐅᓯᒪᓂᐊᖅᑐᖅ 

ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᖃᐅᒃᐸᑦ 

ᑲᑎᒪᔾᔪᑎᕕᓃᑦ ᓴᖅᑭᓚᐅᖅᑎᓪᓗᒋᑦ 

ᐊᐱᖅᑯᑎᒋᑦᑎᐊᒃᑲᓐᓂᕐᓂᐊᖅᐸᕋ. ᐅᓪᓘᒃ ᑕᐃᒃᑯᐊᒃ 

ᐊᖏᖃᑎᒌᕋᑖᓐᖏᒻᒪᑎᒃ ᒥᓂᔅᑕ ᑭᐅᔾᔪᑎᖓᓂᑦ. 

ᖃᐅᒃᐸᑦ ᓇᓗᓇᓐᖏᑦᑎᐊᓕᖅᐸᑕ ᑕᑯᓚᐅᕐᓗᑎᒍ 

ᐊᐱᖅᑯᑎᒋᒃᑲᓐᓂᓛᖅᐸᕋ.  

 

ᑭᓯᐊᓂ, ᐅᖃᖅᑏ, ᒥᓂᔅᑕ ᐃᖅᑲᐅᒪᑦᑎᐊᕐᒪᑦ ᐅᕙᓂ 

ᐅᑭᐊᒃᓵᖅ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᖏᓚᐅᖅᓯᒪᒐᑦᑕ ᐊᑭᑐᔫᑎᓄᑦ ᑮᓇᐅᔭᓕᕆᔾᔪᑖ 

2017-18, ᐊᖏᓚᐅᖅᓯᒪᒐᔅᓯ $2−ᒥᓕᐊᓂᒃ 

ᑮᓇᐅᔭᖅᑑᑎᖃᖁᓪᓗᑎᒍ ᑖᓐᓇ ᑐᓚᑦᑕᕐᕕᒃ, 

ᐅᒥᐊᒃᑯᕕᒃᓴᖅ ᒥᑦᑎᒪᑕᓕᖕᒥᑦ. ᐊᒻᒪᓗ 

ᖁᔭᓐᓇᒦᒃᑲᓐᓂᖅᐸᒃᑲ ᑲᑎᒪᔨᐅᖃᑎᒃᑲ ᑖᔅᓱᒧᖓ 

ᐃᑲᔪᖅᓯᒪᖕᒪᑕ ᐊᒻᒪᓗ ᐱᕕᖃᕐᓂᓐᓂᑦ 

ᖁᔭᓐᓇᒦᕈᒪᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᑎᖃᑕᐅᖕᒪᑕ ᑖᔅᓱᒧᖓ ᐊᑐᖅᖢᑎᒃ 

ᑕᐃᑰᓇ ᑲᓇᑕᒥ ᓴᓇᔪᓕᕆᔨᒃᑯᑦ.  

 

ᐆᒥᖓ ᐊᐱᕆᔪᒪᔪᖓ ᒥᓂᔅᑕᒧᑦ: ᖃᐅᔨᒪᓕᖅᐲᑦ, 

ᐅᖃᐅᑎᔪᓐᓇᓕᖅᐱᑎᒍᓪᓘᓐᓃᑦ ᖃᔅᓯᓂᒃ 

ᑮᓇᐅᔭᓂᒃ ᐱᔪᒪᓇᓱᖕᓂᐊᕐᒪᖔᔅᓯ ᑖᔅᓱᒧᖓ 

ᒥᑦᑎᒪᑕᓕᖕᒥ ᐅᒥᐊᒃᑯᕕᒃᓴᒧᑦ ᐊᑐᖅᑕᐅᒐᔭᖅᑐᓂᒃ 

2018-19 ᑮᓇᐅᔭᖅᑑᑎᖓᑕ ᐊᕐᕌᒍᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᑐᒍ 

ᑖᓐᓇ 

ᑕᒪᑐᒥᖓ ᐊᐱᖅᓱᕐᒪᑦ. ᐅᖃᕈᓐᓇᑐᐃᓐᓇᖅᑐᖓ  

ᑮᓇᐅᔭᓂᒃ ᐸᕐᓇᒃᑕᐅᓯᒪᔪᓂᒃ ᐱᑕᖃᓕᖅᑐᖅ 

ᑭᓯᐊᓂ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᐃᓯᖅᑕᐅᔭᕆᐊᖃᕐᓂᐊᕐᒪᑕ ᐊᒻᒪᓗ 

ᐊᖏᖅᑕᐅᔭᕆᐊᖃᖅᖢᑎᒃ. ᑕᒪᓐᓇ 

ᑲᔪᓯᕙᓪᓕᐊᓂᖓ ᑲᔪᓯᑦᓯᐊᖅᐸᓪᓕᐊᔪᖅ ᐊᒻᒪᓗ 

ᑕᑯᓇᕐᓂᐊᖅᑕᕗᑦ ᑕᕝᕙᓂ ᐃᒡᓘᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 716 - 4(3): ᑭᒻᒥᕈᒻᒥ ᖃᖓᑕᓲᖃᕐᕕᒃ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᑦᓴᖃᕐᒥᔪᖓᑦᑕᐅᖅ 

ᐱᕙᓪᓕᐊᔪᓕᕆᔨᒃᑯᑦ−ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᑭᐊᖅᓯᐅᑎᑦᑎᓐᓂᑦ ᑲᑎᒪᓂᖃᖅᑎᓪᓗᑕ 

ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐅᕙᓐᓂᑦ 

ᐱᓕᕆᕝᕕᒋᔭᖓᒎᖅ ᑲᔪᓯᕙᓪᓕᐊᒐᓱᐊᖅᓯᒪᒻᒪᑦ 

ᕿᒥᕐᕈᓇᑦᓯᒪᓪᓗᑎᒃ ᑭᒻᒥᕈᑦ ᒥᑦᑕᕐᕕᖓᑕ 

ᓅᑕᐅᔭᕆᐊᖃᕐᓂᖓᓂᑦ ᐊᒻᒪᓗ ᒥᓂᔅᑕ 

ᖃᐅᔨᒪᔪᑦᓴᐅᕗᖅ ᑖᓐᓇ ᐅᖃᐅᓯᕆᔭᐅᓚᐅᕐᒥᒻᒪᑦ 

ᑭᒡᓕᓯᓂᐊᖅᑎᕐᔪᐊᑉ ᑲᓇᑕᒥ 

ᐅᓂᒃᑳᓕᐊᕆᕋᑖᖅᓯᒪᔭᖓᓂ ᒥᑦᑕᕐᕕᓕᕆᓂᐅᑉ 

ᒥᑦᓵᓄᑦ ᐅᑭᐅᖅᑕᖅᑐᒥ. 

 

ᐊᒻᒪᑦᑕᐅᖅ ᐅᖃᖅᑏ, ᒐᕙᒪᑐᖃᒃᑯᑦ 

ᑮᓇᐅᔭᖅᑑᑎᖏᓐᓂ ᐅᖃᖅᓯᒪᔪᖃᕆᕗᖅᑕᐅᖅ ᐊᒻᒪ 

ᑕᐃᒧᖔᕐᓗᒍ ᑖᓐᓇ, “ᑮᓇᐅᔭᖃᖅᑎᑦᑎᓂᐅᔪᖅ 

ᓴᖅᑭᑕᐅᕙᓪᓕᐊᒐᓱᐊᖅᓯᒪᓛᕐᒪᑕ 

ᐋᖅᑭᓱᐃᒍᓐᓇᖁᓪᓗᑎᑦ ᐃᖏᕐᕋᔾᔪᑎᓕᕆᓂᕐᒥ 

ᐱᔭᐅᔭᕆᐊᓕᓐᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ.” 

ᒥᓂᔅᑕ ᐊᐱᕆᒍᒪᔭᕋ ᐅᖃᕈᓐᓇᕐᒪᖔᖅ 

ᐱᓕᕆᕝᕕᒋᔭᖓ ᑐᓂᓯᓛᕐᒪᖔᑕ ᑭᒻᒥᕈᑦ ᒥᑦᑕᕐᕕᖓ 

ᓅᑕᐅᔭᕆᐊᖃᕐᓂᖓ ᓯᕗᓪᓕᐅᔾᔭᐅᖁᓗᒍ ᑕᐃᓐᓇ 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᕆᓂᐊᖅᑕᖓᑕ 

ᐸᕐᓇᐅᑎᖏᓐᓂ ᑐᕌᖓᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᕆᖕᒪᑦ. ᐅᖃᖅᑏ 

ᖁᔭᓐᓇᒦᕈᒪᖕᒥᔭᕋᑦᑕᐅᖅ ᑕᒻᒪᖅᓯᒪᔪᖅᓯᐅᖅᑎ 

ᐃᑲᔪᕈᓐᓇᓚᐅᕐᒪᑦ ᒐᕙᒪᑐᖃᒃᑯᓐᓂ 

ᐱᓕᕆᖃᑎᖃᖅᑎᓪᓗᑕ.  

 

ᐊᒻᒪᓗ ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 

ᑖᒃᑯᐊ ᐱᓕᕆᕝᕕᒃᐳᑦ ᑖᓐᓇ ᓅᑦᑎᑕᐅᓂᖓ 

ᑭᒻᒥᕈᒻᒥ ᒥᑦᑕᕐᕕᖓ 

ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᐊᖅᐳᑦ ᓄᓇᕗᑦ 

ᒐᕙᒪᒃᑯᖏᑕ ᐱᖁᑎᕐᔪᐊ ᐊᑭᑐᔪᖅᑐᕈᑎᖏᓐᓄᑦ 

ᐸᕐᓇᐅᑎᖏᓐᓄᑦ. ᐃᓛᓐᓂᒃᑯᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᒃ ᐱᓕᕆᓕᕌᖓᑦᑕ 

ᑐᓂᓯᔪᓐᓇᖅᓯᓚᐅᓐᖏᓐᓂᑦᑎᓐᓂ ᑐᒃᓯᕋᐅᑎᓂᒃ 

ᑮᓇᐅᔭᓄᑦ ᑕᕝᕙᓂ ᓇᖕᒥᓂᖅ ᒐᕙᒪᑦᑕ 

ᐱᖁᑎᕐᔪᐊᓄᑦ ᐸᕐᓇᐅᑎᓄᑦ ᑕᐃᒫᒃ ᐅᖃᓚᐅᖅᑐᒍᑦ 

ᑖᓐᓇ ᕿᒥᕐᕈᐊᕐᓂᐊᖅᐸᒃᑲ ᒫᓐᓇᐅᔪᖅ ᑮᓇᐅᔭᐃᑦ 

ᓴᓂᕐᕙᒃᓯᒪᔭᕗᑦ ᐋᖅᑭᒃᓯᔾᔪᑎᒋᓇᓱᒃ, ᖃᓄᖅ 

ᑲᔪᓯᓂᐊᕐᒪᖔᑕ ᑐᒃᓯᕋᐅᑏᑦ.  

 

ᒪᓕᒐᓕᐅᖅᑎ ᐅᖃᐅᑎᒋᐊᒃᑲᓐᓂᕐᓗᒍ ᖃᐅᔨᒪᔨᓂᒃ 

ᐃᖅᑲᓇᐃᔭᖅᑎᒌᓕᖅᑐᒍᑦ ᑐᒡᓕᐊᓂ 

ᐱᓕᕆᐊᖑᓂᖓᓄᑦ ᑭᒻᒥᕈᒻᒥ ᒥᑦᑕᕐᕕᖓᑕ 

ᓄᒃᑎᖅᑕᐅᓂᒃᓴᖓ ᑎᑎᕋᐅᔭᖅᓯᒪᓂᖓᓄᑦ 

ᑮᓇᐅᔭᓂᓪᓗ ᒥᒃᓴᐅᓴᒃᑕᐅᓗᑎᑦ ᔫᓐ 27-ᒥ 

ᐱᒋᐊᕐᓂᐊᖅᑐᓂ ᑖᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒋᐊᑦᓯᐊᕐᒪᑦ. 

ᒫᓐᓇᑦᑕᐅᖅ ᐱᕕᖃᖅᑎᑕᐅᔪᒪᒋᕗᖓ 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᐅᓂᒃᑳᓂᑦᑕᐅᖅ 

ᖃᐃᑦᓯᓚᐅᕐᒥᒻᒪᑦ ᑕᐃᒃᑯᐊ 

ᖃᐅᔨᓴᕈᑎᒋᔭᐅᕙᓪᓕᐊᓯᒪᔪᐃᑦ ᑭᒻᒥᕈᑦ ᒥᑦᑕᕐᕕᖓᑕ 

ᓅᑕᐅᒍᑎᑦᓴᖏᓐᓄᑦ ᐊᒻᒪᓗ ᖁᔭᓐᓇᒦᑦᑕᐅᖅ 

ᑐᓴᖅᑎᑦᑎᒋᐊᕋᕕᑦ ᑖᓐᓇ Phase II 

ᑲᔪᓯᓂᖃᕐᓂᐊᕐᒪᑦ ᐊᐅᔭᐅᓂᐊᖅᑐᒥ ᐊᕐᕌᒍᑦᑎᓐᓂ. 

ᑕᐃᒪ ᑖᓐᓇ ᖃᐅᔨᓴᕐᓂᖅ ᑲᔪᓯᓂᐊᖅᑎᓪᓗᒍ 

ᐊᐅᔭᕐᒥ ᖃᖓᑭᐊᖅ ᐅᑭᐅᑦᓵᖅᓯᐅᑎᑦᑎᓐᓂ 

ᑲᑎᒪᓕᕈᑦᑕ ᑕᐃᒃᑯᐊ ᖃᐅᔨᓴᕈᑏᑦ 

ᓴᖅᑮᒍᒫᕐᓂᐊᖅᑭᒌᑦ ᐅᕗᖓ ᒪᓕᒐᓕᐅᕐᕕᑦᑎᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᐊᐱᖅᑯᑎᒋᖕᒪᒍ. ᑕᒪᓐᓇᖃᐃ ᐄ, ᑕᒪᓐᓇ 

ᐊᑯᓚᐃᑦᑐᒃᑯᑦ ᐱᓕᕆᐊᕆᖃᑦᑕᓐᖏᑕᕋᓗᐊᕗᑦ 

ᑭᓯᐊᓂ ᐃᖅᑲᓇᐃᔭᖅᑎᓄᑦ ᑖᒃᑯᐊ 

ᖃᐅᔨᓴᖅᑕᐅᑎᑦᑐᓇᖅᑕᒃᑲ.  

 

ᐊᒻᒪᓗ ᓇᓗᓇᐃᖅᓯᒃᑲᓐᓂᕈᒪᒋᓪᓗᖓ ᑕᐃᒃᑯᐊ 

ᑎᑎᕋᐅᔭᒐᖏᑦ ᐃᓗᓕᑯᓘᔭᖏᓪᓗ ᐅᓂᒃᑳᑦ 

ᐊᑐᓕᕈᑦᑎᒍᑦ ᓇᓗᓇᐃᒃᑯᑕᖅ ᓰ-ᒥᑎᓪᓗᒍ 

ᓇᓕᖅᑯᑕᖅᑕᐅᓯᒪᔪᒃᑯᑦ ᖃᔅᓯᑐᕋᔭᕐᒪᖔᑦ 

ᓇᓗᓇᐃᔭᐃᓂᐊᖅᑐᒍᑦ ᐊᒻᒪᓗ ᓈᓴᐅᑎᖏᓐᓂᒃ 

ᐋᖅᑭᒃᓱᐃᓂᐊᖅᑐᒍᑦ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᐊᕐᒪᑕ 2019-2020 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᑐᖅᑐᒃᓴᖏᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑕᐃᕕᑦ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ 

ᐅᖃᕈᓐᓇᖅᑳ ᒫᓐᓇᐅᔪᖅ ᓇᓚᐅᑦᑖᖅᓯᒪᔪᓂ 

ᐅᖃᕈᓐᓇᕐᒪᖔᖅ ᖃᑦᓯᕌᕋᔭᕐᒪᖔᖅ ᑭᒻᒥᕈᑦ 

ᒥᑦᑕᕐᕕᖓᑕ ᓅᑕᐅᒍᑎᑦᓴᖓᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᐊᐱᖅᑯᑎᒋᒻᒪᒍ. ᒫᓐᓇ ᑕᒪᒃᑯᓄᖓ 

ᑐᕌᖓᔪᓄᑦ ᐱᓯᒪᓐᖏᑦᑐᖓ, ᓵᓐᓃᑦᑐᖃᖏᒻᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ. 

 

ᐊᐱᖅᑯᑦ 717 - 4(3): ᑮᓇᐅᔭᓂᑦ 

ᓄᑦᑎᕆᓂᕐᒧᑦ ᐋᖅᑭᑦᑕᐅᕙᑦᑐᑦ (ᓴᒻᒧᖅᑐᖅ, 

ᐋ) 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᔭᕋ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒫᔅᓯᐅᓚᐅᖅᓯᒪᔪᒥᒃ ᒥᓂᔅᑕᒥᒃ 

ᓇᓗᓇᐃᖅᓯᕕᐅᓚᐅᖅᓯᒪᔪᖓ ᑮᓇᐅᔭᒡᒎᖅ 

ᓄᒃᑎᖅᑕᐅᓯᒪᓕᕐᒪᑕ ᑭᕙᓪᓕᕐᒥᑦ 

ᐳᓚᕋᕝᕕᓕᐊᕆᔭᐅᔪᓂᒃ ᐊᒻᒪᓗᒎᖅ ᓅᑕᐅᖔᖅᖢᑎᒃ 

ᒍᕋᐃᔅ ᐸᐃ ᐊᖅᑯᑖᓄᑦ ᑐᓚᒃᑕᕐᕕᒃᓴᒧᓪᓗ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓱᖕᒪᑦ ᑖᒃᑯᐊ 

ᒍᕋᐃᔅ ᐸᐃ-ᒥᑦ ᐱᓕᕆᐊᕆᔭᐅᔪᑦ 

ᓯᕗᓪᓕᐅᔾᔭᐅᓯᒪᓐᓂᕐᒪᖔᖏᑦ ᐊᒻᒪᓗ ᖄᒃᑲᓐᓂᐊᒍᑦ 

ᓱᖕᒪᑦ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᕐᒪᑕ? ᐊᒻᒪᓗ 

ᐊᓯᖏᑦ ᐊᑭᑐᔪᖅᑐᕈᑎᓂᒃ ᐊᑐᕐᓂᐊᖅᑐᖅ ᖃᓄᖅ 

ᖃᓄᐃᓕᖓᓂᐊᕐᒪᖔᑦ 

ᐊᒥᐊᒃᑯᖃᕐᓂᐊᕋᓱᒋᔭᐅᑎᓪᓗᒍ?  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᖁᕕᐊᓱᒃᑐᖓ ᑕᒪᓐᓇ 

ᐊᒥᐊᒃᑯᖃᕐᓂᐊᕐᒪᑦ ᐊᒻᒪᓗ ᐊᒥᐊᒃᑯᖃᕐᓂᐊᖅᑎᓪᓗᒍ 

ᒥᑭᔫᒐᓗᐊᖅᑎᓪᓗᒍ ᐊᒥᐊᒃᑯᐃᑦ ᑕᐃᒃᑯᐊ ᑮᓇᐅᔭᑦ, 

ᐊᖏᖅᓯᓚᐅᖅᑐᒍᑦ ᑮᓇᐅᔭᓂᒃ ᐊᓯᐊᓄᑦ 

ᓅᑦᑎᕆᔪᒪᓪᓗᑕ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᕕᐊᓱᒃᑐᖓ ᑖᓐᓇ ᒥᓂᔅᑕᕆᔭᐅᔪᖅ ᖁᕕᐊᓱᖕᒪᑦ  

ᐃᒪᖄᓗ 

ᑕᐃᒃᑯᐊ ᑮᓇᐅᔭᑦ ᐊᐱᖅᑯᑎᒋᓂᐊᖅᑕᕐᓄᑦ 

ᓄᒃᑎᖅᑕᐅᔪᓐᓇᕐᓂᐊᖅᑐᒃᓴᐅᕗᑦ. 

 

>>ᐃᓪᓚᖅᑐᑦ 
 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᖅᑐᑦ 

ᐊᒃᓱᕉᑎᖃᖅᓯᒪᒐᒪ ᐃᓐᓇᒃᑯᕕᖕᒥᑦ ᓴᓇᖁᔨᓪᓗᖓ 

ᑲᖏᖅᖠᓂᕐᒧᑦ. ᐃᒻᒪᖄ ᐊᑐᖅᑐᐊᕐᓗᑎᒃ 

ᐃᒡᓗᕐᔪᐊᕐᒥᑦ. ᓲᕐᓗ ᓇᓅᑉ ᓯᓂᒃᑕᕐᕕᖓᓂᒃ 

ᐅᕝᕙᓘᓐᓃᑦ ᓄᑖᓐᖑᖅᑎᑦᑎᓗᑎᒃ ᐊᓯᐊᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐊᒥᐊᒃᑯᑦ 

ᓄᒃᑎᖅᑕᐅᔪᓐᓇᕐᒪᖔᖏᑦ ᑭᕙᓪᓕᕐᒥᑦ 

ᐳᓚᕋᑦᑐᓕᕆᕕᖕᒧᑦ, ᓴᓇᔭᐅᔪᓐᓇᕐᓂᐊᕐᒪᑦ 

ᐃᓐᓇᒃᑯᕕᒃ ᑕᐃᑲᓂ ᑲᖏᖅᖠᓂᕐᒥᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. ᑕᐃᒃᑯᐊ ᑮᓇᐅᔭᑦ ᑐᒃᓯᕌᕆᓚᐅᖅᑕᕗᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᐋᖅᑭᒃᓱᖅᑕᐅᓯᒪᓂᒃᑯᖏᒃᑯᐊ ᐱᖃᑦᑕᕋᑦᑎᒍᑦ ᐊᒻᒪᓗ 

ᐸᐃᑉᐹᓂᒃ ᐊᑐᕆᐊᓕᖕᓂᒃ ᐊᑐᐃᓐᓇᖃᑦᑕᕆᐊᖅᖢᑕ 

ᐊᒥᐊᒃᑯᖃᕐᓂᐊᖅᐸᑦ ᑕᐃᒃᑯᓄᖓ ᑐᕌᖓᔪᓂᒃ 

ᐊᔾᔨᐸᓗᖏᓐᓅᖅᓴᒫᓐᖑᖅᑎᑕᐅᔭᕆᐊᓖᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᑦᑖᕈᓱᒃᑐᖓ ᑖᒃᑯᐊ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᑦ 

ᐸᕐᓇᐅᑎᖏᓐᓂᑦ ᐋᖅᑭᒋᐊᖅᓯᔾᔮᖏᒻᒪᑕ 

ᑭᕙᓪᓕᕐᒥᐅᑉ ᓇᓗᓇᐃᖅᓯᓯᒪᒐᓗᐊᖅᑎᓪᓗᒍᑦ 

ᑭᓐᖒᒪᔭᒥᓂᒃ ᐊᒻᒪᓗ ᕿᑎᕐᒥᐅᓂᒃ ᐊᒻᒪᓗ 

ᕿᑭᖅᑖᓗᖕᒥᓗ. 

ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖃᑎᕋᕈᓐᓇᖅᐹ 

ᒥᓂᔅᑕᐅᖃᑎᒥᖕᓂᒃ ᑕᐃᒃᑯᐊ ᐊᒥᐊᒃᑯᑦ 

ᐱᓕᕆᕝᕕᖓᓐᓂᒃ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᒫᑦ 

ᐃᓕᔭᐅᖔᕈᓐᓇᕐᓂᐊᕐᒪᑕ ᓲᕐᓗ ᑲᖏᖅᖠᓂᕐᒥᑦ 

ᐃᓐᓇᒃᑯᕕᖕᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑖᔅᓱᒥᖓ ᐊᔪᐃᓐᓈᖃᕐᒪᑦ. ᐅᖃᖅᑏ, 

ᑕᐃᒃᑯᐊ ᑮᓇᐅᔭᑦ ᐅᖃᐅᓯᕆᔭᕗᑦ 

ᐊᒥᐊᒃᑯᑭᑦᑐᑯᓘᓚᐅᕐᒪᑦ ᐱᖁᑎᕐᔪᐊᓕᕆᓂᕐᒧᑦ 

ᐊᑐᓐᖏᓗᐊᕐᓚᐅᖅᑐᑦ. 

ᖃᓄᐃᓕᐅᕈᑎᒋᓯᒪᓕᕇᖅᑕᕗᑦ ᒫᓐᓇ ᑖᓐᓇ 

ᐊᐱᖅᑯᑎᒋᔭᖓ ᑭᐅᔪᓐᓇᖏᑦᑕᕋ. ᐃᒻᒪᖄ 

ᓯᕗᓂᒃᓴᑦᑎᖕᓂᑦ ᐊᒥᐊᒃᑯᖃᒃᑲᓐᓂᖅᐸᑦ ᑕᒪᓐᓇ 

ᐅᑎᕐᕕᒋᔪᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ ᕿᔪᒃᑖᖅ. 

 

ᐊᐱᖅᑯᑦ 718 - 4(3): ᕿᑭᖅᑕᕐᔪᐊᒥ 

ᐅᒥᐊᒃᑯᕕᔅᓴᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᒧᑦ. 

 

ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᕋ ᒥᓂᔅᑕ 

ᕿᑭᖅᑕᕐᔪᐊᕐᒧᑦ ᐳᓛᕆᐊᓵᓚᐅᕐᒪᑦ. 

ᕿᑭᖅᑕᕐᔪᐊᓕᐊᕋᒥ ᑲᑎᒪᖃᑎᖃᕈᓐᓇᖅᓯᓚᐅᖅᑐᖅ 

ᓄᓇᓕᖕᓂ ᓯᕗᒃᑲᖅᑕᖅᑎᐅᔪᓂᒃ ᐊᒻᒪ 

ᑕᑯᔪᓐᓇᖅᓯᓚᐅᖅᑐᓂ ᓄᑖᒥᒃ 

ᐄᒐᕐᕕᒃᑖᕆᐊᖃᕐᓂᖏᓐᓂᒃ. 

 

ᒥᓂᔅᑕᕆᔭᐅᔪᖅ ᐃᖅᑲᐅᒪᔪᒃᓴᐅᕗᖅ ᑕᒪᓐᓇ 

ᐊᑕᐅᓯᐊᕐᓇᒍ ᐅᖃᐅᓯᕆᖃᑦᑕᖅᓯᒪᓕᖅᑕᕋ 

ᒪᓕᒐᓕᐅᕐᕕᖕᒥ.  ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐊ ᕼᐋᒻᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᕐᒪᖔᖓ ᓄᑖᖅ ᐄᒐᕐᕕᒃ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍᓗ 

ᓇᖏᖅᓯᑎᑦᑏᓐᓇᕐᖓᑦ ᐅᕙᓐᓂᒃ.  

 

(ᑐᓵᔨᑎᒍᑦ) ᑕᐃᒪ ᐱᓇᓱᐊᕈᓯᒋᓚᐅᖅᑕᑎᓐᓂ 

ᕿᑭᖅᑕᕐᔪᐊᒧᐊᓚᐅᕋᒪ ᓯᕗᓪᓕᐹᒥᓪᓗ ᑕᑯᓪᓗᒋᑦ 

ᓄᓇᓕᐅᔫᑉ ᐸᕐᓇᐅᑎᖏᖅ ᐱᓕᕆᐊᑉ 

ᓴᓇᓯᒪᓂᐊᕐᓂᖏᓐᓄᑦ ᐃᖃᓗᓕᐊᖅᑎᓄᑦ, 

ᕈᓚᕋᑦᑐᓕᕆᓂᕐᒧᑦ ᐊᓯᖏᓐᓄᓪᓗ ᐃᑲᔫᑎᔅᓴᓄᑦ. 

 

ᐅᖃᖅᑏ, ᐅᖃᑦᑎᐊᕈᓐᓇᖅᑐᖓ ᐃᖅᑲᓇᐃᔭᖅᑎᒃᑲ 

ᐅᖃᖃᑎᖃᖁᓯᒪᓕᖅᑕᒃᑲ ᐊᓯᖏᓐᓄᑦ ᐱᓕᕆᕕᓐᓄᑦ 

ᖃᓄᐃᓕᐅᕆᐊᖃᕐᓂᐊᕐᖏᓐᓂᒃ ᓂᕆᐅᒋᓪᓗᒋᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᐃᖃᖅᑎᑦᓯᔨ, ᐅᖃᖅᑲᐅᒐᒪ, 

ᐃᖅᑲᓇᐃᔭᖅᑎᒃᑲ ᑎᓕᓯᒪᓕᖅᑕᒃᑲ 

ᐃᖅᑲᓇᐃᔭᖃᑎᖃᑦᑎᖃᖁᓪᓗᒋᑦ ᕼᐋᒻᓚᒃᑯᖏᓐᓂᒃ 

ᐅᒥᐊᒃᑯᕕᑦᓴᐅᑉ ᓴᓇᔭᑦᓴᐅᓂᖓᓄᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᒫᓐᓇᕈᓘᓚᐅᖅᑐᖅ ᕿᑭᖅᑕᕐᔪᐊᕐᒦᓵᓚᐅᕋᒥ 

ᖃᐅᔨᔪᔅᓴᐅᓚᐅᖅᐳᖅ ᓄᑖᕐᒥᒃ 

ᐄᒐᕐᕕᒃᑖᕆᐊᖃᕐᓂᖏᓐᓂᒃ ᐊᒻᒪ 

ᐃᖃᓗᒐᓱᖃᑦᑕᕐᓂᖏᓐᓄᑦ 

ᐃᑲᔫᑕᐅᓪᓚᕆᓐᓂᐊᕐᓂᖓᓂᒃ.   

 

ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐅᖃᐅᓯᐅᑎᓪᓗᒋᑦ ᐃᒪᐃᓕᖓᔪᖅᑕᖃᓚᐅᖅᑐᖅ,  

“ᐅᑭᐅᖅᑕᖅᑐᒥᐅᑦ ᓄᓇᓕᖁᑎᖏᑦ ᐃᑲᔪᕐᓗᑎᒃᑯᑦ 

ᑕᐅᖅᓰᖃᑎᖃᕈᓐᓇᖅᓯᓂᐊᕐᒪᑕ ᐊᒻᒪ 

ᑮᓇᐅᔭᓕᐅᕋᓱᐊᕐᓂᒃᑯᑦ ᐱᕕᖃᒃᑲᓐᓂᖁᓪᓗᒋᑦ, 

ᑮᓇᐅᔭᓕᖅᓯᓂᐊᕐᒥᔪᒍᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐃᖏᕐᕋᔾᔪᑎᓕᕆᓂᒃᑯᑦ 

ᑭᓐᖒᒪᔭᕐᔪᐊᖏᑦ ᐋᖅᑭᔾᔫᒥᖁᓪᓗᒋᑦ. . .” ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐄᒐᕐᕖᑦ ᑖᒃᑯᓇᓐᖓᑦ 

ᑮᓇᐅᔭᓂᒃ ᐊᑐᕐᓗᑎᒃ ᓴᓇᔭᐅᔪᓐᓇᕐᒪᖔᖏᓐᓂᒃ? 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍᑦᑕᐅᖅ ᑕᓐᓇ 

ᒪᓕᒐᓕᐅᖅᑎ. ᑖᒃᑯᐊᖏᓛᒃ ᐱᓕᕆᐊᖑᔭᕆᐊᓖᑦ 

ᕿᑭᖅᑕᕐᔪᐊᑉ ᐱᓕᕆᐊᕆᔪᒪᔭᖏᑦ ᐊᒻᒪᓗᑦᑕᐅᖅ 

ᓇᓗᓇᐃᖅᑕᐅᕋᑖᓚᐅᖅᑐᐃᑦ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑐᕈᑎᑦᓴᐅᓂᐊᖅᑐᐃᑦ 

ᐃᓗᓕᓪᓚᑦᑕᖁᓗᖏᑦ ᓱᓕ ᕿᒥᕐᕈᓇᒋᐊᖃᕋᑦᑎᒍ 

ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᑦ ᓱᓕ 

ᕿᒥᕐᕈᓇᖕᒪᑕ ᖃᓄᓪᓚᑦᑖᖅ ᖃᓄᖅ 

ᑐᑦᓯᕋᕐᕕᐅᔪᓐᓇᕐᓂᐊᕐᒪᖔᑕ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᒫᓐᓇ 

ᐱᓕᕆᖃᑎᒋᕙᓪᓕᐊᓂᐊᓕᖅᑕᕗᑦ ᑖᒃᑯᓂᖓ 

ᐱᓇᓱᐊᕈᒪᔭᖏᓐᓂᒃ ᖃᐅᔨᒪᓂᐊᖅᑯᕐᓗ 

ᐱᕙᓪᓕᐊᔪᓕᕆᔨᒃᑯᑦ ᑖᑦᓱᒥᖓ 

ᓯᕗᒃᑲᖅᑕᖅᑎᐅᓐᖏᑐᐃᓐᓇᕆᐊᖃᕐᒪᑕ. 

ᐊᕙᑎᓕᕆᔨᒃᑯᓪᓘᓐᓃᑦ ᐊᓯᖏᑦ 

ᐃᖏᕐᕋᔪᓕᕆᔨᒃᑰᖏᑐᐃᓐᓇᕆᐊᖃᕐᓂᖏᓐᓂᒃ. 

ᐃᖃᓗᓕᕆᓂᕐᒧᑦ ᑖᓐᓇ 

ᑐᕌᕐᓂᖅᓴᐅᔭᕆᐊᖃᕐᓂᖏᓐᓄᑦ . 

ᑕᐃᒪᐃᓕᖓᑐᐃᓐᓇᖅᑐᖓ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᔪᒃᑕᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᐊᐱᖅᑯᑎᒋᓂᐊᖅᑲᐅᔭᒪ ᐃᓚᖓ 

ᑭᐅᔭᕇᖅᑕᕋᓗᐊᖓ ᑭᓯᐊᓂ ᐊᐱᕆᒃᑲᓐᓂᕈᒪᓪᓗᖓ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᐱᓕᕆᕕᐊ 

ᖃᓄᐃᓕᐅᓪᓚᑦᑖᖃᑎᖃᕐᓂᐊᕐᒪᖔᖅ ᑖᒃᑯᓇᖓᑦ  



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑕᕐᔪᐊᒥ ᐄᒐᕐᕕᒃ ᐱᔾᔪᑎᒋᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 

ᐊᐱᖅᓲᑎᖃᕐᒪᑦ ᑕᒪᑐᒥᖓ. ᑕᐃᒪ 

ᐱᓇᓱᐊᕈᓯᒋᓚᐅᖅᑕᑎᓐᓂ ᑕᒫᓂ ᓄᓐᖑᐸᓗᐊᓂ 

ᑕᑉᐹᓃᕋᑖᑦᑎᐊᓚᐅᕋᑦᑕ ᑕᑯᑦᑎᐊᖅᑐᒋᓪᓗ 

ᑐᒃᓯᕌᕆᔪᒪᔭᖓᑦ ᐸᕐᓇᐅᑎᖏᓪᓗ. 

ᐅᖃᐅᑎᒍᓐᓇᖅᑕᕋ ᓯᕗᓪᓕᖅᐹᒥ ᓄᓇᓐᖑᐊᖅ, 

ᐃᓛᒃ, ᐊᔾᔨᓐᖑᐊᒥ ᐊᖏᔪᐸᓗᕈᓗᒻᒥᑦ 

ᐊᔾᔭᖅᓯᓚᐅᕋᒪ ᑕᐃᓐᓇ 

ᕿᒥᕐᕈᐊᖅᑕᐅᒍᓐᓇᕐᓂᐊᕐᒪᑦ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐃᓚᖏᓐᓂ 

ᐊᔾᔨᖁᑎᖏᓐᓂᒃ ᐅᕙᖓ ᐊᑭᓐᓇᖓᓃᑦᑐᒥᒃ 

ᐊᓪᓚᕝᕕᓐᓂ ᐲᔭᐃᓗᖓ ᑕᐃᓐᓇ ᐱᒍᒪᔭᓯ ᑕᐃᑯᖓ 

ᐊᑭᓐᓇᕐᒧ ᐋᖅᑭᓐᓂᐊᕋᒃᑯ ᑕᑯᔭᐅᒍᓐᓇᓂᐊᕐᖓᑦ 

ᑕᕝᕙᓂ ᐱᓇᓱᐊᕈᓯᑦᑎᓐᓂ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑕᐃᒫᒃ ᐅᖃᖅᑯᖓ.  

 

ᑖᒃᑯᐊ ᐱᓕᕆᔨᒃᑲ ᑕᐃᒪ ᐅᖃᖅᓯᒪᓕᖅᑐᐃᑦ 

ᐃᖅᑲᓇᐃᔭᖃᑎᖃᕐᓂᐊᓂᕐᒥᓂᒃ ᐊᓯᖏᓐᓂ 

ᐱᓕᕆᕕᐅᔪᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐊᓯᖏᓐᓂᒃ 

ᖃᓄᖅᑑᖃᑎᖃᖅᐸᓪᓕᐊᓂᐊᕐᓂᒥᓂᒃ 

ᕿᒥᕐᕈᓇᓕᕐᓗᑎᑦ ᑕᒪᑦᑐᒥᖓ ᑐᒃᓯᕌᕆᔪᒪᔭᑦᓯᓐᓂᒃ 

ᖃᓄᖅᑑᕈᑎᒃᓴᓂᒃ ᓴᖅᑭᑎᕆᒍᒪᓂᐊᕐᒪᑕ. ᑕᕝᕘᓇ 

ᐃᑲᔪᕈᓐᓇᑎᐊᕐᓂᐊᕐᓂᕆᔭᕗᑦ ᓇᓗᓇᐃᖅᓯᒪᔭᕗᑦ 

ᐊᒻᒪᓗᑦᑕᐅᖅ ᑎᑎᖅᑲᓂᒃ ᐋᖅᑭᓱᐃᖁᔨᓯᒪᓕᖅᑐᖓ 

ᐃᓕᔅᓯ ᒪᐃᔭᖓᓐᓄᑦ ᑲᑎᒪᔨᑦᓯᓂᓪᓗ 

ᑐᓂᔭᐅᓂᐊᖅᑐᒥᒃ ᖃᓄᖅ ᑕᒪᓐᓇ 

ᐳᓚᕋᓐᓂᕆᓚᐅᖅᑕᕗᑦ ᑕᐃᑲᓂ 

ᐃᑲᔪᕐᓂᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 719 - 4(3): ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑎᒧᑦ ᐊᑐᐊᒐᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᓱᖏᑦᑐᑐᐊᕌᓘᔪᒪᕋᑖᓐᖏᓐᓇᒪ. ᐅᓇ 

ᑖᔅᓱᒧᖓ ᑐᕌᖓᓐᖑᓱᑦᑐᖅ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒐᕙᒪᒃᑯᑦ ᓄᓇᕗᒻᒥ 

ᓇᒻᒥᓂᖃᐅᑎᓕᓂ ᐃᑲᔫᑎᖓ ᐊᑐᐊᒐᖅ ᐊᑐᓕᔪᒻᒪᑦ 

ᐊᐃᐳᕈ 1, 2017, ᓈᓴᐅᑎᓕᒃ 9 ᐃᓗᓕᖓᓂ 

ᐊᑐᐊᒐᕐᒥ ᓴᖅᑮᑎᑦᑎᒻᒪᑦ ᓄᓇᕗᒻᒥ 

ᓇᒻᒥᓂᖃᖅᑎᓄᑦ ᑲᑎᒪᔨᐅᒐᔭᖅᑐᓂ. ᑖᓐᓇ 

ᐃᓇᒌᒐᔭᖅᑐᖅ ᐅᓐᓂᓗᒃᓴᕐᕕᐅᖃᑦᑕᖅᑐᓂᒃ 

ᑲᑎᒪᔨᓂᒃ.  

 

ᑖᒃᑯᐊ ᑲᑎᒪᔩᑦ ᑕᓪᓕᒪᓂᒡᒎᖅ ᑲᑎᒪᔨᖃᕋᔭᖅᑐᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᒃᑯᑦ 

ᑎᒃᑯᐊᖅᑕᐅᓯᒪᓕᕐᒪᖔᑕ ᓄᓇᕗᒻᒥ ᓇᒻᒥᓂᖃᖅᑏᑦ 

ᐃᑲᔫᑎᖏᓐᓄᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖁᔭᒋᔭᕋ 

ᐊᐱᕆᒻᒪᑦ ᑖᔅᓱᒥᖓ. ᐅᕙᓐᓂ 

ᐊᐱᖅᓱᑐᐃᓐᓈᓗᖃᑦᑕᕋᑖᕐᖓᑕ ᑖᓐᓇ ᐅᐊᑦᑎᐊᕈ 

ᑭᐅᓛᕐᓗᒍ 

ᑎᒍᑐᐃᓐᓇᕈᒪᓐᖑᐊᑲᐃᓐᓇᕋᑖᖅᑕᕋᓗᐊᕋ, 

ᐋᒡᒐᐃᓛᒃ.  

 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑎᒃᑯᐊᖅᑕᐅᓯᒪᔪᑦ 

ᓄᓇᕗᒻᒥ ᓇᒻᒥᓂᖃᖅᑏᑦ ᐊᑐᐊᒐᖏᓐᓄᑦ ᐃᓛᒃ 

ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᑎᖏᑦᑕ 

ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓯᒪᔪᑦ, 

ᑎᒃᑯᐊᖅᑕᐅᕋᑖᔪᔪᑦ: ᕚᕝᕗᓚ ᑕᖅᑕᖅ, ᐃᐊᓚ 

ᕼᐃᐅ, ᐊᒻᒪ ᓯᐊᕋ ᒪᓐᓂᐊᐱᒃ. ᒫᓐᓇ ᐊᒻᒪᑦᑕᐅᖅ 

ᐊᓯᐊ ᑎᒃᑯᐊᖅᑕᐅᓯᒪᒻᒥᔪᖅ ᑲᓇᑕᒥ ᑲᓇᑕᐅᓪᓗ 

ᓯᓚᑖᓂ ᑕᐅᖅᓯᕋᐅᑎᖃᑦᑕᖅᓯᒪᔪᓄᑦ 

ᐱᓕᕆᖃᑦᑕᖅᓯᒪᔪᖅ ᑎᒃᑯᐊᖅᑕᐅᓐᖑᓱᒻᒥᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᓈᓴᐅᑎᓕᒻᒥ 

ᐃᓗᓕᖏᓐᓂ 12 ᑕᕝᕙᓂ ᓄᓇᕗᒻᒥ ᓇᒻᒥᓂᖃᖅᑏ 

ᐃᑲᔫᑎᖏᑦᑕ ᐊᑐᐊᒐᖓᓂ ᕿᒥᕐᕈᔨᓂᒃ 

ᑲᑎᒪᔨᕋᓛᓂᒡᒎᖅ ᓴᖅᑮᒋᐊᖃᖅᑎᑎᒻᒪᑦ 

ᑖᒃᑯᐊᓗ ᑎᓴᒪᐃᕋᕐᓗᑎᑦ ᐊᕐᕌᒍ 

ᑲᑎᖃᑦᑕᕆᐊᖃᖅᑐᑎᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᒃᑯᑦ 

ᑎᒃᑯᐊᖅᑕᐅᓯᒪᓕᕐᒪᖔᑕ ᑖᒃᑯᓄᖓ ᐊᑐᐊᒐᖏᓐᓂ 

ᕿᒥᕐᕈᔨᐅᒐᔭᖅᑐᐃᑦ ᑲᑎᒪᔨᕋᓛᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑎᓄᑦ ᐃᑲᔫᑎᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᓱᓕ ᑎᒃᑯᐊᖅᑕᐅᓯᒪᓐᖏᑦᑐᐃᑦ ᑖᒃᑯᐊ ᑲᑎᒪᔩᑦ 

ᓴᖅᑭᖅᑕᐅᒐᔭᖅᑐᐃᑦ ᓄᓇᕗᒻᒥ ᓇᒻᒥᓂᖃᖅᑏᑦ 

ᐃᑲᔫᑎᖓᑕ ᐊᑐᐊᒐᖓᑕ ᐃᓗᐊᒍᑦ. 

ᒪᓕᑐᐃᓐᓇᖅᑐᐃᑦ ᐊᑐᐊᒐᐅᕙᓚᐅᖅᑐᒥ 

ᑕᐃᑲᓂᑦᑕᐅᖅ ᕿᒥᕐᕈᔨᓂᑦ 

ᑲᑎᒪᔨᕋᓛᖃᖅᐸᓚᐅᒻᒥᒻᒪᑕ. ᑕᐃᒃᑯᐊᓗ ᕿᒥᕐᕈᔩᑦ 

ᑲᑎᒪᔨᕋᓛᖑᒐᔭᖅᑐᐃᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᓄᓇᕗᒻᒥ ᓇᒻᒥᓂᖃᖅᑐᐃᑦ ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᑐᓐᖓᕕᒃᑯᓃᖔᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᕿᖑᓪᓕᖅᐹᖅ ᐃᓚᒋᐊᕈᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒻᒪᖓ. ᓈᓴᐅᑎᓕᒃ 17 

ᐃᓗᓕᖏᓐᓂᒃ ᑕᕝᕙᓂ ᓄᑖᒥᒃ ᓄᓇᕗᒻᒥᑦ 

ᓇᒻᒥᓂᖃᑏᑦ ᐃᑲᔫᑎᖏᑕ ᐊᑐᐊᒐᖓᓂᒃ 

ᐱᕕᖃᖅᑎᑎᒻᒪᑦ ᒐᕙᒪᒃᑯᓐᓂᑦ 

ᑳᓐᑐᕌᒃᑖᕋᓱᐊᖅᑐᓗᒍ ᐋᖅᑭᒋᐊᕈᑎᒃᓴᓂᒃ. ᓄᑖᓂᑦ 

ᖄᖓᒍᒃᑲᓐᓂᖅ ᐃᓚᒋᐊᕈᑕᐅᒐᔭᖅᑐᓂᒃ ᐃᓄᓐᓄᑦ 

ᓇᒻᒥᓂᖃᐅᑎᒋᔭᐅᔪᓄᑦ. ᓇᓗᓇᐃᕐᓗᒍ ᑕᐃᒫᒃ 100 

ᐳᓴᖏᓐᓄᑦ ᐃᓄᓐᓄᑦ ᓇᒻᒥᓂᕆᔭᓪᓚᕆᐅᑉᐸ ᑕᐃᒫᒃ 

ᐱᒃᑲᓐᓂᖃᑦᑕᕐᓂᐊᖅᑐᑦ 5 ᐳᓴᒥᒃ 

ᐃᑲᔫᓯᐊᒃᑲᓐᓂᖃᑦᑕᕐᓗᑎᒃ 

ᑳᓐᑐᕌᒃᑖᕆᒐᓱᐊᖅᑕᖏᓐᓄᑦ. ᖄᖓᒍᒃᑲᓐᓂᖅ 

ᐃᓄᓐᓄᑦ ᓇᒻᒥᓂᕆᔭᐅᖏᑦᑐᓄᑦ 

ᐱᔭᐅᒍᓐᓇᖏᑦᑐᕐᓕ. 

 

ᑐᓐᖓᕕᒃᑯᒡᒎᖅ ᐱᓕᕆᐊᕆᔭᐅᕆᐊᖃᕐᒪᒍ 

ᓇᓗᓇᐃᖅᓯᔨᐅᓪᓗᑎᒃ ᖃᓄᑎᒋᑦ ᐃᓄᓐᓄ  

ᓇᒻᒥᓂᕆᔭᐅᒻᒪᖔᑕ ᓇᒻᒥᓂᖃᐅᑏᑦ ᑕᕝᕙᓂᒃ 

ᑎᑎᕋᖅᓯᒪᔭᖏᓐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑐᓐᖓᕕᒃᑯᑦ ᐱᑎᑦᑎᓯᒪᓕᕐᒪᖔᑕ ᒐᕙᒪᒃᑯᓐᓂᑦ 

ᑎᑎᕋᕐᒪᔭᖏᓐᓂᒃ ᓇᓗᓇᐃᖅᓯᒪᔭᖏᓐᓂᑦ ᐃᓄᓐᓄᑦ 

ᓇᒻᒥᓂᕆᔭᐅᓂᕋᖅᑕᐅᔪᓂᒃ ᓇᒻᒥᓂᖃᐅᑎᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᐃᓄᓐᓂᑦ ᐃᓄᐃᑦ 

ᓇᒻᒥᓂᖃᐅᑎᖏᑕ ᑎᑎᕋᖅᑕᐅᕕᖓ, ᐃᓄᐃᑦ 

ᑎᒥᖁᑎᖏᓐᓄᑦ ᐋᖅᑭᑕᐅᖃᑦᑕᕐᖓ, ᐃᓄᐃᑦ 

ᓇᒻᒥᓂᖁᑎᖏᑦ ᑕᕝᕗᖓ ᐊᑎᓕᐅᖅᑕᐅᕙᑦᑐᑎᒃ 

ᑐᓐᖓᕕᒃᑯᓐᓂᑦ. ᑕᐃᒃᑯᐊᓕ ᓇᒻᒥᓂᖅ 

ᑎᑎᖅᑐᐃᖃᑦᑕᖅᑐᐃᑦ ᐃᓄᓐᓄᑦ 

ᓇᒻᒥᓂᕆᔭᐅᓱᒋᔭᒥᓂᒃ, ᑐᓴᓚᐅᖏᓐᓇᒪ ᒫᓐᓇᒃᑯᑦ 

ᖃᐃᑦᑎᓯᒪᒻᒪᖔᑕ ᑎᑎᖅᑐᖅᓯᒪᔭᖏᓐᓂᒃ ᑭᓯᐊᓂ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂᒃ 

ᐊᑐᐃᓐᓇᐅᑦᑎᐊᖏᓐᓇᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑎ 

ᔪᐊᓇᓯ. 

 

ᐊᐱᖅᑯᑦ 720 - 4(3): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐱᒋᐊᖅᑎᑕᐃᑦ 

(ᔪᐊᓇᓯ) 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᔅᓴᖃᖅᑐᖓ ᒪᓕᒐᓕᕆᓂᕐᒧᑦ 

ᒥᓂᔅᑕᒧᑦ.  

 

ᐅᖃᖅᑏ, ᓄᓇᓕᓐᓂ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑏᑦ ᑲᒪᒋᐊᖃᓲᖑᒻᒪᑕ 

ᓄᓇᕗᒻᒥᐅᑕᕐᓂᒃ ᑕᒪᒃᑯᐊ ᐱᔪᓐᓇᕋᓗᐊᕐᒪᖔᑕ 

ᐃᑲᔫᑎᒃᓴᐅᔪᓂᑦ ᐃᓚᒌᑦ ᐊᔪᓕᕈᑎᖃᖅᓯᒪᑎᓪᓗᒋᑦ. 

ᑕᒪᒃᑯᐊᓗ ᑐᐊᕕᕐᓇᑐᒃᑯᑦ 

ᓄᖅᑲᑲᓪᓚᑎᑦᑎᒍᑕᐅᓲᓂᑦ ᐱᑯᑦᑐᓗᐊᓕᖅᑐᓂ 

ᓄᓇᖏᓐᓂᑦ. 

 

ᒫᓐᓇ ᐅᑭᐅᒃᑯᑦ ᑲᑎᒪᕐᔪᐊᑎᓪᓗᑕ ᒪᓕᒐᓕᐅᖅᑏᑦ 

ᐅᖃᐅᔾᔭᐅᔪᒻᒪᑕ 

ᒪᓕᒐᓕᕆᔨᒃᑯᒡᒎᖅ ᐊᐅᓪᓛᓯᓂᐅᓴᒻᒪᑕ ᓄᓇᓕᓐᓂ 

ᐃᖅᑲᖅᑐᐃᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ, 

ᕼᐋᒻᓚᒃᑯᓐᓂᑦ ᐃᖅᑲᓇᐃᔭᖅᑎᐅᓚᐅᕋᓗᐊᖅᑐᑎᒃ 

ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᕈᖅᑎᑕᐅᓂᐅᓴᒻᒪᑕ.  

 

ᒥᓂᔅᑕ ᐅᖃᕈᓐᓇᖅᐹ ᖃᑦᑎᑦ ᑕᐃᒪ ᓄᓇᓕᓐᓂ 

ᒪᓕᒐᓕᕆᓂᕐᒧᑦ ᐃᑲᔪᖅᑏᑦ ᐃᖅᑲᓇᐃᔭᖅᑏᓂᓛᑦ, 

ᐊᐅᓪᓛᖅᑕᐅᓯᒪᓕᖅᑳ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᕈᖅᑎᑕᐅᓪᓗᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᓪᓚᕆᑦᑐᖓ ᒫᓂᑲ ᐃᐊᓪ 

ᑕᖃᐃᖅᓯᖅᑎᑲᐃᓐᓇᒐᓛᒍᓐᓇᕐᓂᐊᕋᒃᑯᑦ 

ᐊᐱᖅᓱᖅᑕᐅᑎᓪᓗᒍ. ᑭᐅᔪᓐᓇᕈᒪᑦᑕᕋᓗᐊᖅᑯᖓ 

ᑭᐅᑦᑎᐊᑐᕕᔾᔪᐊᕌᓘᖃᑦᑕᕋᑖᖓᓪᓕ. 

 

ᐸᕐᓇᓯᒪᔪᔪᒍᑦ ᐊᐅᓪᓛᖅᓯᓂᐊᕐᓗᑕ ᑕᓪᓕᒪᓂᒃ 

ᐃᖅᑲᓇᐃᔮᓂᑦ ᑕᕝᕙᓂ ᐊᕐᕌᒍᑦᑎᓐᓂᒃ. ᒪᕐᕉᒃ 

ᐱᔭᕇᖅᓯᒪᓕᖅᑑᒃ ᐊᑕᐅᓯᖅ ᑲᒪᒋᔭᕗᔅᓱᓕ. 

ᒪᕐᕉᒃᑕᐅᖅ ᑲᒪᒋᔭᐅᕙᓪᓕᐊᓕᕐᒥᔫᒃ ᐅᑕᖅᑭᔪᑦ 

ᐊᓪᓚᕕᔅᓴᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒻᒪᖓ. ᒥᓂᔅᑕ 

ᐅᖃᐅᔾᔨᒍᓐᓇᖅᑲ ᖃᓄᖅ ᑖᒃᑯᐊ 

ᐃᑲᔪᕐᓂᖃᕐᓂᐊᕐᒪᖔᑕ ᐊᐅᓪᓛᖅᑕᐅᔪᐃᑦ ᑖᒃᑯᓄᖓ 

ᐃᖅᑲᓇᐃᔭᖅᑎᖏᓐᓄᑦ ᖃᓄᖅ ᐃᑲᔪᕐᓂᖃᕐᓂᐊᖅᑲᑦ 

ᓄᓇᓕᖏᓐᓄᓪᓗ ᑕᒪᓐᓇ ᐊᐅᓪᓛᖅᑕᐅᓂᖓ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕐᓂᕐᒧᑦ, ᒥᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᕆᐅᒃᑐᒍᑦ  ᖃᓂᒌᓐᓂᖅᓴᐅᓗᑎᒃ 

ᐱᓕᕆᖃᑎᖃᕈᓐᓇᕐᓂᐊᓕᕐᖓᑕ ᐊᓯᖏᓐᓂᑦ 

ᒐᕙᒪᒃᑯᑦ ᐱᓕᕆᕕᖏᓐᓂᑦ ᐃᑲᔪᖅᑎᐅᒍᓐᓇᖅᑐᓂᒃ 

ᐱᓕᒻᒪᖅᓴᐃᓂᕐᒧᓪᓗ ᐊᓯᖏᓐᓄᓪᓗ ᐃᑲᔫᑎᐅᓲᓄᑦ 

ᒐᕙᒪᒃᑯᓐᓄᑦ. ᐃᓚᖏᑦ ᓄᓇᓖᑦ 

ᐱᔭᕆᐊᑐᔪᖅᓯᐅᖃᑦᑕᕐᖓᑕ ᐃᖅᑲᓇᐃᔮᒥᓂᒃ 

ᐱᓕᕆᐊᖃᕋᓱᐊᖅᑐᑎᒃ ᐱᒡᒐᓇᖅᑐᖅᓯᐅᖃᑦᑕᕐᖓᑕ 

ᑮᓇᐅᔭᖅᑖᖅᑎᑕᐅᕙᒃᑲᓗᐊᖅᑐᑎᒃ ᕼᐋᒻᒪᓚᒃᑯᖏᑦ 

ᐊᐅᓚᑦᑎᖁᔭᐅᓪᓗᑎᒃ ᒪᑯᓂᖓ ᒪᓕᒐᓕᕆᔨᒃᑯᑦ 

ᐱᓕᕆᐊᔅᓴᖏᓐᓂᑦ ᐱᓕᕆᓕᑐᐃᓐᓇᖃᑦᑕᓲᖑᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᖏᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑲᓂᖅᑲᕋ ᒥᓂᔅᑕ ᑭᐅᒥᒻᒪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᓄᓇᓕᓐᓂ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ 

ᑲᒪᔨᐅᑎᑕᐅᒥᒻᒪᖔᑕᑦᑕᐅᖅ ᐊᓪᓚᕕᒻᒥ 

ᐃᑲᔪᖅᓰᖃᑦᑕᕐᓗᑎᒃ ᓄᓇᓕᓐᓂᑦ 

ᐃᖅᑲᖅᑐᐃᔨᕋᓛᖑᔪᓂᑦ. ᐋᒡᒐᐅᑉᐸᓪᓕ 

ᓇᓗᓇᐃᖅᓯᒍᓐᓇᖅᑳ ᑭᒃᑯᓄᓪᓕ ᐃᑲᔪᖅᑕᐅᕙᑉᐸᑦ 

ᑕᐃᒃᑯᐊ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᑦ ᒐᕙᒪᒃᑯᖏᓂᓛᒃ 

ᖁᔭᒋᔭᖃᐃᓐᓇᓲᑦ ᐃᖅᑲᓇᐃᔭᖅᑎᐅᖃᑦᑕᖅᑐᓂᒃ 

ᑮᓇᐅᔾᔭᔅᓴᒐᑎᓪᓗ ᐃᖅᑲᓇᐃᔭᖃᑦᑕᖅᑐᓂᒃ 

ᐱᓕᕆᖃᑦᑕᖅᑐᓂᒃ 

ᐃᖅᑲᖅᑐᐃᔨᕋᓛᖑᓂᕋᖅᑕᐅᓲᓂᒃ ᓄᓇᓕᓐᓂᑦ. 

ᓄᓇᓕᓐᓂᑦ ᐱᒋᐊᖅᓯᒪᓕᓲᖑᒻᒪᑕᐃᓛᒃ, ᑕᐃᒃᑯᐊᓗ 

ᑮᓇᐅᔾᔭᔅᓴᒐᑎᒃ ᐃᑲᔪᖅᑐᐃᓲᑦ ᐃᑲᕐᕋᒐᓛᓗᓐᓂᑦ 

ᐃᑲᔪᖃᑦᑕᓲᖑᒻᒪᑕ ᐱᔨᑦᓯᕋᖅᑐᑎᒃ ᓄᓇᒥᓂᒃ, 

ᑕᕝᕘᓇ ᒪᓕᒐᓕᕆᔨᒃᑯᑦ ᐃᑲᔪᖅᓰᖃᑦᑕᖅᑐᒍᑦ 

ᓄᓇᓕᓐᓂᑦ ᐃᖅᑲᖅᑐᐃᔨᓕᕆᔨᒃᑯᑦ 

ᑲᑎᒪᔨᕋᓛᖏᓐᓂᑦ. 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂᑦ ᐊᔾᔨᒌᑉᐸᖏᑦᑑᒐᓗᐊᑦ ᐃᑲᔪᕐᓂᕗᑦ 

ᑭᓯᐊᓂ ᐃᑲᔪᓪᓗᐊᑲᓪᓚᑦᑖᓗᒋᖃᑦᑕᖅᑕᕗᑦ 

ᐃᖅᑲᖅᑐᐃᔨᕋᓛᖑᔪᐃᑦ ᓄᓇᓕᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᐊᐱᖅᑯᑦ 721 - 4(3): ᐱᐊᓂᒃ ᐊᐃᓂᓂᓪᓗ 

ᓂᐅᕕᕐᕕᖃᕐᓂᔅᓴᒧᑦ ᓂᕈᐊᕐᓂᐅᓚᐅᖅᑐᐃᑦ 

ᑲᖏᖅᖠᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ.  

 

ᑕᕝᕙᓂ ᑕᖅᑭᑎᓐᓂ ᐃᓱᒪᑖᕋᓱᐊᖅᑐᑎᒃ 

ᓂᕈᐊᖅᑎᑦᑎᔪᖃᓚᐅᕐᖓᑦ ᑲᖏᖅᖠᓂᕐᒥ, 

ᐃᖃᓗᑦᑑᑦᑎᐊᕐᒥᓗ ᑖᒃᑯᐊ ᓄᓇᓕᖏᓐᓂᑦ ᕕᐊᓄᑦ 

ᕙᐃᓂᓄᓪᓗ ᓂᐅᕕᕐᕕᓐᓂᑦ ᒪᑐᐃᖅᑐᖃᖁᔨᒻᒪᖔᑕ 

ᓄᓇᓕᖏᓐᓂᑦ. ᑲᖏᖅᖠᓂᕐᒥ ᑕᒫᓂᐸᓗᒃ 38 ᐳᓴᓐ 

ᓂᕈᐊᕈᓐᓇᖅᑐᐃᑦ ᓂᕈᐊᕆᐊᖅᑐᓚᐅᖅᓯᒪᕗᑦ 372 

ᐊᖏᖅᑐᒥᓃᑦ ᐊᒻᒪᓗ 127 ᐋᒡᒑᖅᑐᒥᓂᐅᓪᓗᑎᒃ 

ᐊᐱᖅᑯᒻᒥᒃ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ 

ᖃᖓᒃᑰᖅᑕᕐᓂᐅᒐᔭᖅᑐᓂᒃ ᒐᕙᒪᒃᑯᑦ ᖃᖓ 

ᐋᖅᑮᒐᔭᕐᒪᖔᑕ ᒪᑐᐃᖅᓯᓂᐊᕐᒪᖔᕐᒥᓂᒃ 

ᕕᐊᑖᕐᕕᔅᓴᒥᑦ ᕙᐃᓂᑖᕐᕕᔅᓴᒥᓪᓘᓐᓃᑦ 

ᑲᖏᖅᖠᓂᕐᒥᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ ᐊᒥᓱᕕᔾᔪᐊᑯᓗᐃᓂᖏᒃᑯᐊ 

ᓂᕈᐊᕆᐊᖅᑐᓚᐅᖅᑐᐃᑦ ᑲᖏᖅᖠᓂᕐᒥ, 

ᐃᖃᓗᑦᑑᑦᑎᐊᕐᒥᓗ. ᐄ, 

ᑐᓴᖅᓴᓪᓚᕆᐊᓘᓚᐅᖅᑐᐃᑦ ᓂᕈᐊᕈᑎᒋᔭᖏᑦ, 

ᓱᒍᒪᒻᒪᖔᑕ ᓇᓗᓇᐃᖅᓯᑦᑎᐊᓚᐅᖅᑐᐃᑦ 

ᕕᐊᑖᕐᕕᔅᓴᒥᑦ ᐃᒥᐊᓗᑦᑖᕐᕕᔅᓴᒥᓪᓗ, ᕙᐃᓂᒥᒃ. 

ᑕᐃᒃᑯᐊ ᓂᕈᐊᕐᓂᐅᓚᐅᖅᑐᐃᑦ 

ᒪᓕᔅᓴᖅᑖᓘᔭᕆᐊᖃᕐᓗᓂᐅᓐᖏᒥᒻᒪᑦ ᒐᕙᒪᒃᑯᓐᓄᑦ  

ᑕᐃᒫᒃ ᐱᖁᔨᓯᒪᒐᓗᐊᖅᑎᓪᓗᒋᑦ, 

ᒪᓕᔅᓴᓪᓚᕆᑦᑖᓘᔭᕆᐊᖃᓐᖏᒥᒻᒪᑦ 

ᐃᓱᒪᖅᓲᑕᐅᒥᒻᒪᑦ ᑕᐃᑲᓂ ᓇᓕᐊᓐᓂᑐᐃᓐᓇᖅ 

ᓄᓇᓕᒻᒥᑦ.  

 

ᖃᐅᔨᒋᐊᖅᑕᐅᒃᑲᓐᓂᕆᐊᖃᕐᓂᐊᖅᑐᖅ ᖃᓄᖅ 

ᐃᓱᒪᒋᔭᐅᒻᒪᖔᖅ ᑕᒪᓐᓇ ᖃᓄᕐᓗ 

ᒪᓕᒐᓕᐅᖅᑕᐅᓂᐊᕐᒪᖔᖅ ᒪᓕᒐᓕᕆᓂᕐᒧᑦ 

ᐱᖁᔭᖓᓂᑦ, ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑐᒍᑦ 

ᓄᓇᓕᖏᓐᓂᑦ ᐅᖃᐅᓯᕆᒃᑲᓂᕐᓗᒍ ᖃᓄᖅ 

ᐊᐅᓚᒐᔭᕐᒪᖔᖅ ᕕᐊᑖᕐᕕᒃ ᕙᐃᓂᑖᕐᕕᓪᓗ. ᒫᓐᓇ 

ᒐᕙᒪᐅᓪᓗᑕ ᓴᖅᑭᔾᔮᓐᖏᑦᑐᖅ. 

 

ᐅᕙᖓᓕ ᐊᑐᖅᓯᒪᔭᒃᑲ ᐃᓱᒪᒋᒋᐊᖅᑐᒋᑦ 

ᐃᖃᓗᓐᓂ ᑕᐃᓐᓇ ᐊᖏᖅᑕᐅᓚᐅᖅᓯᒪᔪᖅ ᐊᐃᐳᕈ 

20, 2015−ᖑᑎᓪᓗᒍ ᑕᐃᒪ ᒫᓐᓇ 

ᐸᕐᓇᓕᑕᐃᓐᓇᖅᑐᑦ, ᒪᑐᐃᖅᓯᑦᑕᐅᑎᒋᔾᔮᓐᖏᑦᑐᑦ 

ᕕᐊᑖᕐᕕᔅᓴᒥᑦ ᕙᐃᓂᑖᕐᕕᔅᓴᒥᓪᓗ ᐃᖃᓗᓐᓂ, 

ᔪᓚᐃᒥ ᑭᓯᐊᓂᖃᐃ ᑕᕝᕙᓂ ᐊᕐᕌᒍᑦᑎᓐᓂ 

ᒪᑐᐃᕈᓐᓇᖅᓯᒐᔭᖅᐸᓪᓚᐃᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᓱᓪᓚᑦᑖᓂᒃ ᐱᔾᔪᑎᖃᖅᑐᑎᖑᑯᐊ ᒐᕙᒪᒃᑯᑦ 

ᐃᓱᒪᔅᓴᖅᓯᐅᕈᑎᖃᖅᑲᑦ ᒪᑐᐃᖅᓯᓂᐊᕐᒪᖔᕐᒥᓂᒃ 

ᐅᕝᕙᓘᓐᓃᑦ ᒪᑐᐃᖅᓯᔮᕐᒪᖔᕐᒥᓂᒃ ᕕᐊᑖᕐᕕᒃᓴᒥᒃ 

ᕙᐃᓂᑖᕐᕕᒃᓴᒥᓪᓘᓐᓃᑦ ᑲᖏᖅᓯᓂᕐᒥᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᒪᓕᒐᓕᕆᓂᕐᒧᑦ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓚᖓ ᑕᕝᕙ 

ᐱᔾᔪᑕᐅᓪᓗᐊᑲᓪᓚᒃᑐᕐᖏᓛᒃ ᑲᖏᖅᓯᓂᕐᒥᑦ ᐃᓛᒃ 

ᓇᒥᑐᐃᓐᓇᐅᒐᔭᖅᑐᖅ ᓄᓇᓕᒻᒥ, ᐊᑐᐃᓐᓇᓂᖓ 

ᐃᓪᓗ, ᓂᐅᕕᕐᕕᒃᓴᖅ. ᑲᖏᖅᓯᓂᒥᑦ ᐃᒥᐊᓗᓐᓄᑦ 

ᐱᒃᑯᕕᑦᑕᓕᐅᒐᓗᐊᖅ. ᐃᖃᓗᑦᑑᑎᐊᒨᕈᕕᓪᓕ 

ᐱᑕᖃᖏᒻᒪᓪᓕ ᑕᐃᒪᐃᑦᑐᒥᒃ 

ᐃᒥᐊᓗᒃᑯᕕᑦᑕᖃᖏᒻᒪᑦ. ᑕᐃᒪᐃᑦᑐᒥᒃ 

ᓴᓇᔪᖃᕆᐊᖃᕋᔭᖅᑐᖅ. ᐃᖃᓗᓐᓂᓕ ᐃᒥᐊᓗᓐᓄᑦ 

ᑐᖅᑯᕐᕕᓕᐊᓘᒻᒪᑦ ᓴᓇᒋᐊᖅᑕᐅᓗᓂ ᑕᐃᓐᓇ, 

ᓂᐅᕕᐊᔅᓴᖃᕐᕕᐅᒍᓐᓇᓛᖓᑦ ᕕᐊᓂᒃ ᕙᐃᓂᓂᓪᓗ. 

 

ᖃᐅᔨᒋᐊᒃᑲᓐᓂᕆᐊᖃᕋᑦᑎᒍᐃᓛᒃ ᑕᒪᓐᓇ ᖃᓄᖅ 

ᐃᓱᒪᒋᔭᐅᓂᐊᕐᒪᖔᖅ ᓄᓇᓕᖏᓐᓂ, 

ᕼᐊᒻᒪᓚᒃᑯᓪᓗᑦ ᑲᑎᒪᔨᖏᓪᓗᑦ ᐅᖃᖃᑎᒋᓗᑎᓗᒍ 

ᐃᑲᕐᕋᒋᔭᖅᑕᖏᓐᓂᑦ 

ᒪᑐᐃᖓᕕᒋᖃᑦᑕᕋᔭᖅᑕᖏᓐᓂᓪᓗ ᐅᓪᓗᖏᓐᓂᑦ, 

ᑕᒪᒃᑯᓂᖓᕈᓘᔭᖅ ᐊᓯᖏᓐᓂᓪᓗ ᐅᕙᑦᑎᓐᓂᑦ 

ᐅᖃᐅᔾᔭᐅᑐᐃᓐᓇᕆᐊᖃᕋᔭᕋᑦᑕ ᕼᐊᒻᒪᓚᒃᑯᓐᓄᑦ. 

ᖃᓄᐃᑦᑑᑦᑕᕋᔭᕐᒪᖔᖅ ᑖᓐᓇ ᕕᐊᑖᕐᕕᒃ 

ᐃᒥᐊᓗᑦᑖᕐᕕᒃ ᖃᓄᕐᓗ ᐊᐅᓚᒐᔭᕐᒪᖔᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖃᓗᓐᓄᑦ ᑎᑭᒃᑲᒪ ᒫᓐᓇ ᑲᑎᒪᕐᔪᐊᖅᑐᓄᑦ 

ᐅᐸᒍᑎᓪᓗᖓ ᑖᒃᑯᐊ ᓴᓇᕙᓪᓕᐊᓕᓚᐅᕐᒪᑕ 

ᓄᑖᕈᕆᐊᖅᑕᐅᓪᓗᓂ ᒐᕙᒪᒃᑯᑦ ᐃᒥᐊᓗᒃᑯᕕᖓ 

ᑖᓐᓇ ᓂᐅᕕᕐᕕᓐᖑᓐᓂᐊᕐᒪᑦ. ᒥᓂᔅᑕ ᖃᐅᔨᒪᒐᒥ 

ᑕᐃᒪᓐᓇᑦᑕᐅᖅ ᓯᕐᓗᐊᖃᕐᒥᖕᒪᑦ ᑲᖏᖅᖠᓂᕐᒥᑦ 

ᐃᒥᐊᓗᖃᕐᕕᖕᒧᑦ, ᑲᖏᖅᖠᓂᕐᒧᑦ ᑕᐃᓐᓇ 

ᐃᒥᐊᓗᖃᕐᕕᖓ ᑖᓐᓇᐅᒃᐹᑦ ᐊᖏᓪᓕᒋᐊᖅᑕᐅᓗᓂ 

ᐅᕝᕙᓘᓐᓃᑦ ᓂᐅᕕᕐᕕᖑᖅᑎᑕᐅᔪᓐᓇᖅᐹ 

ᐃᒥᐊᓗᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖃᓗᖕᓂᓕ ᑕᐃᒃᑯᐊ ᐃᒥᐊᓗᒃᑯᕕᒃ 

ᑕᐃᓐᓇ ᐃᒡᓗ ᓴᓇᔭᐅᓪᓗᓂ ᕕᐊᓄᓪᓗ ᕙᐃᓂᓄᓪᓗ 

ᓂᐅᕕᕐᕕᒃᓴᒍᓐᓂᐊᕐᒪᑦ. 

ᐃᒥᐊᓗᓐᓂᒃ ᓂᐅᕐᕈᑎᖃᖏᑦᑐᒍᑦ ᑕᐃᑲᓂ ᕕᐊᓂᒃ 

ᐊᒻᒪᓗ ᕙᐃᓂᓂᒃ.  

 

ᑭᓯᐊᓂ ᑕᐃᒃᑯᐊ ᑲᖏᖅᖠᓂᕐᒥᑦ 

ᑕᑯᔭᖅᑐᓚᐅᖅᓯᒪᖕᒪᒐᒃᑯ ᐃᒥᐊᓗᓐᓂᒃ 

ᓯᕐᓗᐊᖃᕐᕕᒃ. ᐃᓪᓗᓕᐅᕐᓂᕐᒧᑦ ᑲᒪᔨᐅᖏᓐᓇᒪ 

ᑕᒪᐃᑦᑐᓕᕆᖃᑦᑕᖏᓐᓇᒪ ᑭᓯᐊᓂ 

ᑕᑯᓇᑐᐃᓐᓇᕐᓗᒍ, ᐄ, ᐅᖃᕈᓐᓇᖅᑐᖓ ᑕᐃᓐᓇ 

ᓄᑖᕈᕆᐊᖅᑕᐅᔪᓐᓇᖅᑐᖅ 

ᓂᐅᕐᕈᑎᖃᕈᓐᓇᕐᓂᐊᕐᒪᑕ ᕕᐊᓂᒃ ᕙᐃᓂᒥᒡᓘᓐᓃᑦ, 

ᑭᓯᐊᓂ ᖃᐅᔨᒪᓗᐊᕌᓗᖏᓐᓇᒪ.  

 

ᑕᒪᑐᒥᖓ ᑭᓯᐊᓂ ᑕᐃᒃᑯᐊ ᕕᐊᓂᒃ ᕙᐃᓂᓂᒡᓗ 

ᓂᐅᕕᕐᕖᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑕᒃᑯᐊ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐅᑎᖅᑕᖅᐸᓪᓕᐊᒻᒪᑕ 

ᑲᐃᕙᓪᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓂᒃ 

ᑐᒃᓯᕋᐅᑎᖃᕐᓗᑕ ᐱᔪᒪᖏᓐᓇᑕ 

ᓄᑖᕈᕆᐊᕈᑕᐅᓂᐊᖅᑐᓂᒃ.  

 

ᑖᒃᑯᐊ ᐱᓕᕆᕝᕕᒃᑕᖃᖅᐸᑦ ᐃᒡᓗᕐᔪᐊᖅᑕᖃᖅᐸᑦ 

ᑕᐃᓐᓇ ᐊᑐᖅᑕᐅᑲᐅᑎᒋᔪᓐᓇᖅᑐᖅ 

ᐃᑲᔪᕈᓐᓇᕐᓂᐊᕐᒪᑕ ᒪᑐᐃᖅᓯᓇᓱᒃᑎᒡᓗᑕ ᕕᐊᓂᒃ 

ᕙᐃᓂᓂᒡᓗ ᓂᐅᕕᕐᕕᖕᒥ 

ᐊᑭᑐᓗᐊᕌᓗᖏᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑦ ᐱᕕᖃᕈᓐᓃᕐᒪᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᓪᓗᒋᑦ ᑕᒡᕗᖓ 

ᑲᑎᒪᔾᔪᑎᑦᑎᓄᑦ ᑕᓪᓕᒪᖓᓐᓄᑦ ᐅᑎᕈᓐᓇᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐃᕕᓕᖕᒧᑦ ᐊᐱᕆᔪᖅ 

ᓈᓴᐅᑎᖃᖅᑐᒧᑦ 5-ᒧᑦ ᐅᑎᕈᓐᓇᕐᒪᖔᖅ. 

ᐋᒃᑳᖅᑕᐅᕚ? ᐋᒃᑳᒃᑐᒥᒃ ᑐᓴᓐᖏᓐᓇᒪ, ᒥᔅᑕ 

ᒪᑉᓴᓚᒃ ᑲᔪᓯᒋᑦ. 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᒐᔪᖏᒃᑲᒪ ᑕᒡᕙᓂ ᐃᓪᓘᑉ ᐃᓗᐊᓂ, 

ᓇᐅᔮᕐᒥᐅᑕᖅ ᖃᐅᔨᒪᓪᓗᖓᓗ 

ᐃᓕᑕᕆᔭᐅᓗᒃᑖᖅᑐᖅ ᑕᒡᕙᓂ ᐃᒡᓗᕐᔪᐊᖅ 

ᐃᓗᐊᓂ ᑲᑎᒪᔨᐅᖃᑦᑕᖅᓯᒪᒻᒪ ᐊᒥᓱᓄᑦ ᐊᒻᒪᓗ 

ᑕᐃᒃᑯᐊ ᐊᖏᖃᑎᒋᓐᖏᒐᓱᒃᑎᓪᓗᒋᑦ ᐃᓚᖏᑦ 

ᐊᖏᖃᑎᒌᒐᓱᒃᑎᓪᓗᒋᑦ ᓄᓇᕗᑖᕋᓱᒃᑎᓪᓗᒋᑦ 

ᐃᒃᓯᕙᐅᑕᕆᔭᐅᓚᐅᖅᓯᒪᖕᒪᑦ ᐊᑯᓂ. 

ᐱᓕᕆᖃᑦᑕᓪᓚᕆᖕᓂᒃᑯᑦ ᓄᓇᕗᒻᒥ 

ᐃᓕᓴᕆᔪᒪᓪᓗᒍ ᓇᐅᔮᕐᒥᐅᑕᖅ, ᑑᓇᑦ ᒥᓗᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ, ᒥᔅᑕ ᔪᐊᔾ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑕᕋ ᑖᓐᓇ 

ᐅᑎᒃᑲᓐᓂᕈᒪᕋᑖᕐᒪᑦ ᑲᑎᒪᔾᔪᑎᒃᓴᑦᑎᓐᓂ 

ᑕᓪᓕᒪᖓᓐᓄᑦ.  

 

ᐅᖃᖅᑏ, ᒫᓐᓇ ᐃᓕᓴᖅᓯᔪᒪᔪᖓ ᒥᔅᑕ ᓵᑦ ᓯᐊᓚ 

ᑖᓐᓇ ᑎᑎᖅᑲᕐᓂᐊᕐᕕᓕᕆᔨᒃᑯᓐᓂ ᑲᓇᑕᒥ 

ᐃᖅᑲᓇᐃᔭᖅᑎ ᐊᒻᒪ ᒪᓕᒐᓕᐅᕐᕕᖕᒥ 

ᐃᓕᓴᕆᔭᐅᑦᑎᐊᖃᑦᑕᖅᑐᖅ.  

 

ᖃᐅᔨᒪᔭᑦᑎᐊᖅᖢᓂᓗ 

ᒪᓕᒐᓕᐅᖅᑎᐅᖃᑦᑕᖅᓯᒪᓪᓗᓂ 

ᐱᖁᔭᓕᐅᖅᑎᕐᔪᐊᖑᔪᖅ ᑲᓇᑕᒥ ᓄᓇᕗᒻᒧᑦ 

ᑭᒡᒐᖅᑐᐃᓪᓗᓂ ᒥᔅᑕ ᕼᐊᓐᑐ ᑐᑐ, 

ᑐᓐᖓᓱᒃᑎᑕᐅᖁᓪᓗᒍ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

7. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. 

ᑭᐅᔾᔪᑏᑦ ᐊᐱᖅᑯᑎᓂᑦ ᐊᐱᖅᑯᑕᐅᓚᐅᖅᑐᓄᑦ 

ᑎᑎᖅᑲᑎᒍᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 022 - 

4(3): ᐊᕐᕌᒍᑕᒫᑦ ᐅᖅᓱᐊᓗᒃᑖᕈᑕᐅᓚᐅᖅᑐᑦ 

ᓄᓇᕗᑦ ᒐᕙᒪᒃᑯᖓᓐᓄᑦ ᐊᒻᒪᓗ 

ᐅᖅᓱᐊᓗᓕᕆᓂᕐᒧᑦ ᑳᓐᑐᕌᖑᔪᐃᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 023 - 

4(3): ᖁᕝᕙᓯᒋᐊᕆᓂᕐᒧᑦ ᐋᖅᑭᑦᑕᐅᔪᑦ 

ᒪᓕᑦᑐᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᑕ 

ᐃᓚᖓᓃᑦᑐᖅ 15 (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 024 - 

4(3): ᐱᓕᕆᐊᖃᕐᓂᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖓᓂ 

ᑎᓕᐅᕈᑎᒃ 206: 

ᐃᓚᐃᓐᓈᖅᑎᑦᑎᖃᑦᑕᕐᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 025 - 

4(3): ᑮᓇᐅᔭᖃᖅᑎᑦᑎᒍᑎᓪᓗᐊᑕᐃᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 026 - 

4(3): ᓯᐊᒻᒪᖅᑎᕆᓂᐅᑉ ᖃᓄᐃᓕᖓᓂᖓ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᓂᐊᕋᒪ ᑮᒡᒍᓰᓐᓂᒃ 22−4(3), 23−4(3), 

24−4(3), 25−4(3), 26−4(3)-ᓗ. ᑖᒃᑯᐊ ᐅᑭᐅᒃᑯᑦ 

2017-ᖑᑎᓪᓗᒍ ᐊᐱᖅᑯᑎᐅᓚᐅᖅᑐᓂᑦ ᑭᒡᒍᓰᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 9. ᑭᐅᔾᔪᑏᑦ 

ᒪᑐᐃᖅᓯᕐᖓᐅᑎᓄᑦ ᐅᖃᐅᓯᐅᕐᖓᐅᑎᐅᓚᐅᖅᑐᓄᑦ.  

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᒡᒍᓰᑦ 

ᐊᑎᓕᐅᓯᕐᒪᔪᑎᒍᑦ ᑐᒃᓯᕋᐅᑎᐅᓚᐅᖅᑐᓄᑦ. 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᓕᐊᖏᑦ ᐱᖁᔭᒃᓴᓂᑦ ᕿᒥᕐᕈᓚᐅᖅᑎᓪᓗᒋᑦ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ, 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᑕᑉᑑᓇ.  

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 310 - 4(3): ᑭᐅᔾᔪᑎᒃ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ, 

ᐃᓛᒃᑰᖓᔪᑦ ᐱᓕᕆᔩᑦ ᐊᓯᖏᓪᓗ ᑎᒥᐅᔪᑦ 

ᐅᓂᒃᑳᖓᓄᑦ ᕿᒥᕐᕈᓇᒃᑕᐅᓂᖓᓄᑦ 2015-

2016 ᐊᕐᕌᒍᑕᒫᑦ ᐅᓂᒃᑳᓕᐊᒥᒃ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓴᖅᑭᑦᑎᔪᒪᔪᖓ ᐅᑯᓂᖓ: 

 

 ᓄᓇᕗᑦ ᒐᕙᒪᒃᑯᖏᑕ ᑮᒡᒍᓯᖏᓐᓂ 

ᑲᑎᒪᔨᕋᓛᖏᓐᓂ ᑮᓇᐅᔭᓕᕆᑐᓕᕆᓂᕐᒧᑦ 

ᐃᒻᒥᒃᑰᖅᑐᓄᑦ ᐃᖅᑲᓇᐃᔭᖅᑎᓄᑦ ᐊᓯᖏᓪᓗ 

ᑎᒥᐅᔪᑦ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 2015-

2016 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇᖓᑦᑕ ᓄᓇᕗᒻᒥ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒥᔅ ᐹᑦ ᐊᕐᓇᒃᑲᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 311 - 4(3): 

ᑎᑎᖅᑲᐅᓯᐊᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ 

ᐱᔾᔪᑎᓕᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᕐᒥ ᑎᓕᐅᕈᑎᒃ 511 - 

ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᖃᐅᔨᓴᕐᓃᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᕗᖓ ᐊᔾᔨᖏᓐᓂᖅ ᑎᑎᖅᑲ 

ᒫᓐᓇᕋᑖᖑᓚᐅᖅᑐᖅ ᑎᑎᕋᐅᓯᐊᕆᓚᐅᖅᑕᓄᑦ 

ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ ᐱᔾᔪᑎᒋᓪᓗᒍ 

ᒐᕙᒪᒃᑯᑦ ᐊᑐᐊᒐᖏᑦ ᑕᐃᒃᑯᓂᖓ 

ᖃᐅᔨᓴᐃᖃᑦᑕᖅᑐᑦ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ. 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᑭᒡᒍᓯᐅᓚᐅᖅᑐᖅ 

ᑕᒪᓐᓇ ᕿᒥᕐᕈᓇᒃᑕᐅᑦᑎᐊᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ 

ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 312 - 4(3): 

ᑎᑎᖅᑲᐅᓯᐊᑦ ᐃᓄᓕᕆᔨᑐᖃᒃᑯᓐ 

ᒥᓂᔅᑕᖓᓐᓂᒃ ᐱᔾᔪᑎᓕᒃ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᐃᑲᔫᑎᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᒪᔨᐅᖃᑎᒃᑲ 

ᐅᔾᔨᕈᓱᒃᑲᔅᓯ ᕕᕗᐊᕆ 21, 2017-ᒥ 

ᑲᑎᒪᓂᖃᖅᑎᓪᓗᑕ ᑎᑎᖅᑲᓂᒃ 

ᓴᖅᑭᑦᑎᓚᐅᖅᓯᒪᒐᒪ ᑎᑎᕋᖅᑕᕕᓂᓐᓂᑦ ᑖᔅᓱᒧᖓ 

ᑲᓇᑕᒥ ᒥᓂᔅᑕᖑᔪᒧᑦ ᓄᓇᖃᖅᑳᖅᑐᓕᕆᓂᕐᒧᑦ 

ᐅᑭᐅᖅᑕᖅᑐᓕᕆᓂᕐᒧᑦ ᐱᔾᔪᑎᖃᖅᑐᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᓂᕿᑦᑎᐊᕙᓕᕆᓂᕐᒧᑦ.  

 

ᐅᓪᓗᒥ, ᐅᖃᖅᑏ, ᖁᕕᐊᓱᒃᑐᖓ ᑖᔅᓱᒪ ᒥᓂᔅᑕᐅᑉ 

ᑭᐅᔾᔪᑎᖏᓐᓂᒃ ᓴᖅᑭᑦᑎᔪᓐᓇᕋᒪ. ᑖᓐᓇ 

ᑭᐅᔾᔪᑕᐅᔪᖅ ᑲᑎᒪᔨᓄᑦ 

ᑕᑯᓇᒃᑕᐅᑦᑎᐊᖁᒐᓗᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 313 - 4(3): 

ᓇᕿᑦᑕᖅᑕᐅᓯᒪᔪᒦᖔᖅᑐᖅ ᒪᐃ 18, 

2017-ᒥ ᐱᖁᔭᓕᐅᕐᕕᔾᔪᐊᒥ ᑲᑎᒪᔨᕋᓛᓄᑦ 

ᐃᖏᕐᕋᔪᓕᕆᓂᕐᒧᑦ, ᐱᖁᑎᕐᔪᐊᓕᕆᓂᕐᒧᑦ 

ᓄᓇᓕᓐᓄᓪᓗ ᑲᑎᒪᐅᑎᒥᓂᖏᓐᓂᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᑎᑎᖅᑲᓂᒃ ᓴᖅᑮᒍᒪᒻᒥᔪᖓ ᑲᑎᒪᔾᔪᑎᒋᔭᐅᓚᐅᖅᑐᑦ 

ᐃᓚᖓᓂ ᒪᐃ 18, 2017-ᖑᑎᓪᓗᒍ 

ᒪᓕᒐᓕᐅᖅᑎᕐᔪᐊᒥ ᑲᓇᑕᐅᑉ 

ᑲᑎᒪᔨᕋᓛᖁᑎᖏᓐᓂᒃ ᑐᕌᖓᓯᑎᓪᓗᒋᑦ 

ᐃᖏᕐᕋᔪᓕᕆᓂᕐᒧᑦ ᐊᑭᑐᔪᖅᑐᓕᕆᓂᕐᒧᑦ ᐊᒻᒪᓗ 

ᓄᓇᓕᓐᓂ ᐱᔾᔪᑎᓕᓐᓂᒃ.  

 

ᑲᑎᒪᔨᐅᖃᑎᒃᑲ ᐅᔾᔨᕈᓱᑦᑐᑦᓴᐅᕗᑦ ᑖᓐᓇ ᓄᓇᕗᑦ 

ᒥᑦᑕᕐᕕᖏᑦ ᓅᑕᐅᔭᕆᐊᖃᕐᓂᖏᓐᓂᑦ ᐊᒻᒪᓗ 

ᐊᓯᒋᔭᖏᓐᓂᑦ ᐊᑦᑕᓇᖅᑐᒦᖃᑦᑕᖅᑎᓪᓗᒋᑦ 

ᐅᖃᐅᓯᕆᔭᐅᓚᐅᖅᓯᒪᓐᓂᕐᒪᑦ ᑭᓪᓕᓯᓂᐊᖅᑎᕐᔪᐊᖅ  

ᑲᓇᑕᒥ 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᓵᖓᓃᑦᑎᓪᓗᒍ ᐅᓂᒃᑳᖃᖅᑎᓪᓗᒍ 

ᒥᑦᑕᕐᕕᓕᕆᓂᐅᑉ ᒥᑦᓵᓄᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ. 

 

ᐅᖃᖅᑏ, ᑖᓐᓇ ᐅᔾᔨᕆᔭᐅᑦᓯᐊᖁᔭᕋ ᐊᒻᒪᓗ 

ᐅᖃᓕᒫᖅᑕᐅᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲᓄᑦ 

ᐊᒻᒪᓗ ᐱᓗᐊᖅᑐᒥᑦ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 314 - 4(3): 

ᑎᑎᖅᑲᐅᓯᐊᑦ ᑲᖏᖅᑐᒑᐱᐅᒃ ᒪᐃᔭᖓᓐᓂᒃ 

ᑲᓇᐃᑎᐊᓐ ᓄᐊᒃᑯᓐᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᖃᖓᑕᓲᓄᑦ 

ᐱᔨᑦᑎᕋᖅᑕᐅᓂᕆᔭᖏᑦ ᒥᑭᓂᖅᓴᐃᑦ ᓄᓇᓕᐅᔪᑦ 

ᐊᔅᓱᐊᓗᒃ ᐃᓱᒫᓘᑎᖃᕐᖓᑕ ᓂᕈᐊᖅᑎᒋᓯᒪᔭᓐᓄᑦ. 

 

ᐅᓪᓗᒥ ᓴᖅᑭᑦᑎᔪᒪᓪᓗᖓ ᐊᔾᔨᖏᓐᓂᑦ ᒪᐃᔭᖓᑕ 

ᑲᖏᖅᑐᒑᐱᐅᑉ ᑎᑎᕋᖅᑕᒥᓂᖏᑦ ᑲᓇᐃᑎᐊᓐ 

ᓄᐊᑦᑯᑦ ᖃᖓᑕᓲᖁᑎᖏᓐᓄᑦ ᐱᔾᔪᑎᖃᖅᑐᑦ 

ᑖᒃᑯᐊ ᖃᖓᑕᓲᓕᕆᔨᒃᑯᑦ, ᖃᖓᑕᓲᓕᕆᔩᑦ 

ᐃᓱᒫᓗᒋᓚᐅᖅᑕᖏᓐᓂᑦ ᑲᖏᖅᑐᒑᐱᒻᒧᑦ 

ᑎᑭᖃᑦᑕᕐᓂᐊᕈᓐᓃᕐᓂᖏᓐᓂᑦ. ᖁᔭᒋᔪᒪᕙᕋ 

ᒪᐃᔭᖓᑦ ᑲᖏᖅᑐᒑᐱᒻᒥᐅᑦ ᑕᒪᑐᒧᖓ 

ᐃᓱᒫᓘᑕᐅᔪᒧᑦ ᑎᑎᕋᓚᐅᕐᒪᑦ ᐊᒻᒪᓗ ᑎᓕᐅᖅᐸᒃᑲ 

ᑲᑎᒪᔨᐅᖃᑎᒃᑲ ᑖᒃᑯᓂᖓ ᕿᒥᕐᕈᑦᑎᐊᖁᓪᓗᒋᑦ 

ᑎᑎᖅᑲᖅᑕᐅᓯᒪᔪᓂᒃ ᒪᐃᔭᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 315 - 4(3): 

ᑲᖏᖅᖠᓂᕐᒥ ᑲᑎᓯᒪᔪᒥᒃ 

ᓄᓇᓕᑦᑕᖃᐃᓐᓇᕈᓐᓇᓂᕐᒧᑦ ᐸᕐᓇᐅᑎᖓᑦ 

(ᓴᒻᒧᖅᑐᖅ, ᐋ) 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓴᖅᑭᖅᑎᔪᒪᔪᖓ 

ᑎᑎᖅᑲᓂᒃ ᒫᓐᓇᕐᓂᓴᐅᓂᖅᐹᓂᒃ ᑲᖏᖅᖠᕐᓂᕐᒥᑦ 

ᓄᓇᓕᖕᓂᑦ ᓄᐊᑕᐅᓯᒪᔪᑦ 

ᓄᖑᑦᑐᖅᐸᓪᓕᐊᓂᖏᓐᓄᑦ ᐸᕐᓇᐅᑎᒃᓴᖏᓐᓂᑦ.  

ᑖᒃᑯᐊ, ᐅᖃᕈᒪᓪᓗᖓ ᓯᕕᑭᑦᑐᒧᑦ 

ᐊᑯᓐᓂᖅᓱᖅᑐᒃᑯᓪᓗ ᓯᕕᑐᔪᒧᓪᓗ ᑐᕌᒐᒃᓴᕆᔭᖓ 

ᐊᔾᔨᑦᑎᐊᑲᓴᒋᔭᖓ ᑭᖑᓂᑦᑎᓐᓂᑦ 

ᐱᔭᐅᔪᒪᓗᐊᖅᑐᑦ. ᐱᓗᐊᖅᑐᒥᑦ ᓄᓇᓖᑦ ᓱᓕ 

ᓴᓐᖏᔪᒥᑦ ᐃᑲᔪᖅᑐᐃᔪᑦ ᓴᓇᖁᔨᔪᑦ ᐃᓐᓇᒃᑯᕕᖕᒥᑦ 

24−ᓄᑦ ᐃᑲᕐᕋᓄᑦ ᐸᖅᑭᔭᐅᔪᓐᓇᖃᑦᑕᕐᓂᐊᕐᒪᑕ 

ᐃᓐᓇᑐᖃᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ 

ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 316 - 4(3): 

ᐅᓂᒃᑳᓕᐊᑦ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ ᒪᓕᒐᒃᓴᖅ 37−ᒧᑦ, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓᓂᒃ ᓴᐳᒻᑦᑎᓂᕐᒧᑦ 

ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ 

ᓴᖅᑭᑦᑎᔪᒪᔪᖓ ᐊᔾᔨᖏᓐᓂᑦ ᑎᑎᖅᑲᑦ 

ᑐᓂᔭᐅᖃᑦᑕᓚᐅᖅᑐᑦ. ᑲᑎᒪᔨᕋᓛᓄᑦ 

ᑐᓂᔭᐅᖃᑦᑕᓚᐅᖅᑐᑦ ᒪᓕᒐᒃᓴᖅ 37, ᐱᔾᔪᑎᒋᓪᓗᒍ 

ᐋᖅᑭᒋᐊᕈᑕᐅᓂᐊᖅᑐᖅ ᒪᓕᒐᖓᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓄᑦ ᐊᒻᒪᓗ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᐅᓯᖅᑕᐅᓯᒪᓂᖓᑕ 

ᒪᓕᒐᖏᓐᓂᑦ.  

 

ᐅᖃᖅᑏ, ᑖᒃᑯᐊ ᑐᓂᔭᐅᓚᐅᖅᑐᑦ ᑎᑎᖅᑲᑦ 

ᐅᓄᖅᑐᒻᒪᕆᐊᓗᐃᑦ ᐃᑲᔪᖅᑐᐃᓐᖏᒻᒪᑕ ᒪᓕᒐᒃᓴᖅ 

37−ᒥᒃ. ᐊᒻᒪᓗ ᑎᓕᐅᖅᐸᒃᑲ ᐃᓘᓐᓇᖏᑦ 

ᒪᓕᒐᓕᐅᖅᑏᑦ ᕿᒥᕐᕈᓇᑦᑎᐊᖁᓪᓗᒋᑦ ᑖᒃᑯᓂᖓ 

ᑎᑎᖅᑲᓂᒃ ᑐᓂᔭᐅᓚᐅᖅᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᐱᖃᖅᑐᖓ.  



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4231 

 

ᓴᖅᑭᑕᐅᔪᖅ ᑎᑎᖅᑲᒃ 317 - 4(3): 2015-

2016 ᑳᓪᑐᕌᓕᕆᓂᕐᒧᑦ ᐅᓂᒃᑳᓕᐊᖅ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓂᒃ ᐊᒻᒪᓗ 

ᐃᓛᒃᑰᖓᔪᑦ ᐱᓕᕆᔨᒋᔭᐅᔪᑦ 

ᑎᑎᕋᕐᕕᖏᓐᓂᒃ ᒪᓕᒐᓕᐅᕐᕕᒻᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 318 - 4(3): 

2015−2016−ᒥ ᐊᕐᕌᒍᑕᒫᑦ ᐅᓂᒃᑳᖅ 

ᑭᒡᒐᑐᖅᑎᒥᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 

(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᕐᕉᖕᓂᒃ 

ᓴᖅᑭᑦᑎᔪᒪᒐᒪ ᐅᓪᓗᒥ. ᓯᕗᓪᓕᖅᐹᖅ ᑖᓐᓇ 2016-

17 ᑳᓐᑐᕌᒃᑕᐅᓯᒪᔪᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ. 

ᑳᓐᑐᕌᒃᑕᐅᓯᒪᔪᑦ ᐊᒻᒪᓗ ᑎᑎᕋᕐᕕᖏᑦ ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᐅᑉ.  

 

ᑐᒡᓕᐊ ᑖᓐᓇ ᑎᑎᕋᖅᓯᒪᔪᖅ 2015-16 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕆᖃᑦᑕᖅᑕᖓ 

ᑭᒡᒐᖅᑐᖅᑎᖓᑕ ᓱᕈᓰᑦ ᒪᒃᑯᒃᑐᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

(ᑐᓵᔨᑎᒍᑦ) 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ. ᑲᑎᒪᔨ ᖃᒪᓂᑦᑐᐊᕐᒧᑦ, ᒥᔅᑕ 

ᓯᒥᐅᓐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 047 - 4(3): ᐃᓚᔭᐅᓂᖏᑦ 

ᑲᑎᒪᓃᑦ ᐃᒃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᕿᑎᖅᑰᒥ ᔫᓂ 1−ᖑᓕᖅᐸᑦ 

ᐅᑯᓂᖓ ᐱᖁᔨᕗᖔᓛᕋᒪ;  

 

ᓅᑦᑎᒋᐊᖅᐳᖓ ᑐᒡᓕᖅᑕᐅᓪᓗᖓ ᒪᓕᒐᖅᑎᖓᓄᑦ 

ᐊᒡᒍᒧᑦ. ᐅᖃᖅᑏ, ᑐᓂᔭᐅᓪᓗᓂ ᐱᔪᓐᓇᕐᓂᕐᒥᑦ 

ᐋᖅᑭᒃᓯᔪᓐᓇᕐᓂᐊᕐᒪᑦ ᑲᑎᒪᕐᔪᐊᕐᓇᐅᑉ 

ᐃᑲᕐᕋᖏᓐᓂᑦ ᐅᓪᓗᖏᓐᓂᒡᓗ ᒪᓕᒡᓗᒋᑦ ᑖᒃᑯᐊ 

ᐃᖅᑲᓇᐃᔮᒃᓴᖏᑦ ᑲᑎᒪᔾᔪᑎᒃᓴᐅᑉ 

ᐃᖅᑲᓇᐃᖅᑕᐅᖁᓪᓗᒋᑦ ᑲᑎᒪᓐᓇᐅᑉ ᓯᓚᑖᒍᑦ 

ᑲᑎᒪᔪᓐᓇᖃᑦᑕᕐᓂᐊᕐᒪᑕ ᐅᐱᕐᖔᒃᑯᑦ 

ᑲᑎᒪᕐᔪᐊᕐᓂᖏᓐᓂᑦ.  

 

ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐅᓪᓗᒥ ᐱᖁᔨᕗᖔᕈᑎᖓ 

ᑲᒪᒋᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ, ᖃᐃᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ, 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒥᔅᑐ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2017-2018 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖃᐅᔨᒃᑲᐃᕗᖓ ᐱᖓᔪᐊᓐᓂᒃ ᒪᐃ 31-ᖑᓕᖅᐸ 

2017, ᒪᓕᒐᒃᓴᖅ 44, ᐃᓚᒋᐊᕈᑎ 

ᑮᓇᔭᖅᑐᕈᑎᒃᓴᓄᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑎᖓ 1, 
2017-18,  ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᓱᓕ ᐱᑕᖃᒃᑲᓐᓂᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓂᑦ. ᑮᓇᔭᓕᕆᔨᒃᑯᑦ ᒥᓂᔅᑕᖓ, 

ᒥᔅᑐ ᐲᑐᓴᓐ. 

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ.  

 

ᐅᖃᖅᑏ, ᖃᐅᔨᒃᑲᐃᕗᖓ ᒪᐃ 31-ᖑᓕᖅᐸᑦ 2017, 

ᒪᓕᒐᒃᓴᖅ 45, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ 

(ᐊᑭᑐᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 2017-18,  
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᑦᑎᓐᓂ 16. ᐱᖁᔨᕈᖔᕈᑏᑦ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒥᐅᓂ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᖏᖅᑕᐅᔪᒪᕗᖓ ᑖᓐᓇ ᐱᖁᔨᕈᖔᕈᑎᒐ 

ᑲᒪᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᑲᒪᒋᔪᒪᓪᓗᓂᐅᒃ 

ᐱᖁᔨᕗᖔᕈᑎᓂᒃ. ᐋᒃᑳᑐᖃᖅᐹ? ᐱᑕᖃᓐᖏᒻᒪᑦ. 

ᒥᔅᑕ ᒥᑭᓐᖑᐊᖅ ᑲᔪᓯᑐᐃᓐᓇᕆᑦ. 

 

ᐱᒋᐊᖅᑎᑕᖅ 047 - 4(3): ᐃᓚᔭᐅᓂᖏᑦ 

ᑲᑎᒪᓃᑦ ᐃᒃᑲᕐᕋᖏᑦ ᐅᓪᓗᖏᓪᓗ 

(ᒥᑭᓐᖑᐊᖅ)  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ ᑖᓐᓇ ᐅᖃᖅᑏ, 

ᐱᔪᓐᓇᖅᑎᑕᐅᖁᓪᓗᒍ ᑲᑎᒪᕕᒃᓴᓂᒃ ᐃᑲᕐᕋᖏᓐᓂᒃ 

ᐅᓪᓗᖏᓐᓄᓪᓗ ᐅᖃᖅᑎᐅᑉ ᓈᒻᒪᒋᔭᖏᓐᓂᑦ 

ᐃᑲᔪᖁᑎᖃᖁᓪᓗᒍ ᑖᒃᑯᐊ ᐱᔭᒃᓴᐃᑦ 

ᒪᓕᒐᓕᐅᕐᕕᖕᒥᑦ ᑕᕝᕙᓂ ᐅᐱᕐᖔᖅ 2017 

ᑲᑎᒪᕐᔪᐊᕐᓂᖏᓐᓂᑦ ᒪᓕᒐᓕᐅᖅᑏᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕈᖔᕈᒻᒧᑦ. ᓈᖕᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᖕᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 

 

 

 

 

 

 

 

 

 

 

 

 

 

 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐊᖏᖅᑕᐅᔪᒪᕗᖓ ᐅᓪᓗᒥ ᐊᑕᐅᓯᕐᒥᑦ 

ᑐᓴᐅᒪᑎᑕᐅᔪᖓ ᓴᓂᕐᕙᒃᑕᐅᖁᓪᓗᒍ ᒪᓕᒐᒃᓴᖅ 44-

ᒧᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᖅᑕᐅᔪᒪᖕᒪᑦ ᑖᓐᓇ ᒪᓕᒐᒃᓴᖅ 44 ᐅᓪᓗᒥ 

ᐅᖃᓕᒫᖅᑕᐅᖁᓪᓗᒍ. ᐊᒡᒑᖅᑐᖃᖅᑳ? 

ᐋᒡᒑᖅᑐᖃᖏᒻᒪᑦ, ᒥᔅᑕ ᐲᑕᓴᓐ ᑲᔪᓯᒋᑦ. 

 

ᒪᓕᒐᒃᓴᖅ 44 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2017-2018 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑕᐅᓪᓗᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ. ᑖᓐᓇ 

ᒪᓕᒐᒃᓴᖅ 44, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 1, 2017-

18,  ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. 

ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᑦ 

ᒪᓕᒐᒃᓴᐃᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᑐᒃᓯᕋᖅᐳᖓ ᐅᓪᓗᒥᒃ ᐊᑕᐅᓯᕐᒥᑦ 

ᑐᓴᐅᒪᔾᔪᑕᐅᔭᕆᐊᖃᕐᓂᖓ ᓴᓂᕐᕙᒃᑕᐅᖁᓪᓗᒍ 

ᒪᓕᒐᒃᓴᖅ 45-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᖅᑕᐅᔪᒪᖕᒪᑦ ᑖᓐᓇ ᒪᓕᒐᒃᓴᖅ 45  



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐊᒡᒑᖅᑐᖃᖅᐹ? 

ᐱᑕᖃᖏᒻᒪᑦ. ᒥᓂᔅᑕ ᐲᑕᓴᓐ ᑲᔪᓯᑐᐃᓐᓇᕆᑦ. 

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ ᑖᓐᓇ ᒪᓕᒐᒃᓴᖅ 

45, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑖ 2, 2017-18, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 44, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑕ 1, 2017-

18, ᐅᖃᓕᒫᖅᑕᐅᓂᖃᖁᓪᓗᒍ ᑐᓪᓕᐊᓂᒃ. 

 

ᐅᖃᖅᑏ, ᑖᓐᓇ ᑮᓇᐅᔭᓂᒃ ᐊᑐᖅᑐᔅᓴᓕᐊᖑᔪᖅ 

ᐊᑭᓕᖅᑕᐅᔪᓐᓇᖁᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑭᓕᕆᐊᓕᖏᓐᓂᒃ 

ᑮᓇᐅᔭᑐᕐᓇᐅᑉ ᐊᕐᕌᒍᖓᒥ ᐃᓱᓕᓐᓂᐊᖅᑐᖅ ᒫᑦᓯ 

31, 2018−ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ. 

ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪ ᒪᓕᒐᒃᓴᖅ 44 ᑐᓐᓂᕆᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ. 

 

ᑐᓪᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᑮᑦ ᐲᑕᓴᓐ. 

 

ᒪᓕᒐᒃᓴᖅ 45 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 45, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑕ 2, 2017-18, 

ᐅᖃᓕᒫᖅᑕᐅᓂᖃᖁᓪᓗᒍ ᑐᓪᓕᐊᓂᒃ. 

 

ᐅᖃᖅᑏ, ᑖᓐᓇ ᑮᓇᐅᔭᓂᒃ ᐊᑐᖅᑐᔅᓴᓕᐊᖑᔪᖅ 

ᐊᑭᓕᖅᑕᐅᔪᓐᓇᖁᓪᓗᒋᑦ ᐊᑭᑐᔪᖅᑐᕈᑎᓄᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᕆᐊᓕᖏᓐᓂᒃ 

ᑮᓇᐅᔭᑐᕐᓇᐅᑉ ᐊᕐᕌᒍᖓᒥ ᐃᓱᓕᓐᓂᐊᖅᑐᖅ ᒫᑦᓯ 

31, 2018−ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᓪᓗᐊᑕᖓᓄᑦ. 

ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪ ᒪᓕᒐᒃᓴᖅ 45 ᑐᓐᓂᕆᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ. 

 

19. ᑲᑎᒪᑐᐃᓐᓇᕐᓂᕐᒧᑦ ᒪᓕᒐᔅᓴᓄᑦ ᐊᓯᖏᓐᓄᓪᓗ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒥᐊᓐ 

ᒥᑭᓐᖑᐊᖅ. 



ᐊᐃᑉᐱᖅ, ᒪᐃ 30, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4234 

 

ᐱᒋᐊᖅᑎᑕᖅ 048 - 4(3): ᐅᓪᓗᕐᒧᑦ 

ᓄᖅᑲᕐᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᓪᓗᒍ ᒪᓕᒋᐊᓕᒃ 46, ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᕐᕕᒃ 

ᓄᖅᑲᑲᐃᓐᓇᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ ᐊᒻᒪ ᐋᔩᕈᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᑲᔪᓯᑐᐃᓐᓇᕐᓂᐊᖅᐳᒍᑦ ᑲᑎᒪᔾᔪᑎᔅᓴᖅ 22−ᒧᑦ. 

 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᒪᐃ 31-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 44 

 ᒪᓕᒐᒃᓴᖅ 45 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐃᓚᒋᓂᐊᖅᐸᒻᒪ ᐹᒥ 4:00−ᒧᐊᖅᐸᑦ ᐅᓐᓄᓴᒃᑯᑦ 

ᑎᑎᖅᑲᓂᐊᖅᑎᒃᑯᑦ ᐱᓕᕆᓂᐊᖅᑎᓪᓗᒋᑦ.  

 

ᓄᖅᑲᖓᓂᐊᓕᕐᒥᔪᒍᑦ ᐱᖓᑦᑎᓐᖑᕋᓱᓐᓂᖓᓂ, 

ᒪᐃ 31, 2017-ᒥ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:39ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 30, 2017

ᑐᔅᓯᕋᐅᑎᓕᐅᕈ ᓄᓇᓕᒃ ᑐᔅᓯᕋᐅᑎᓂᑦ ᑐᓂᓯᓯᒪᔪᑦ ᑐᔅᓯᕋᐅᑏᑦ ᖃᓄᐃᓕ ᐱᒋᐊᕐᓂᖓ ᐃᓱᓕᕕᔅᓴᖓ 
 

2014-93 - ᐃᒃᐱᐊᕐᔪᒃ ᑕᖅᑯᑦ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᐊᕐᕙᖅᑑᖅ ᐱᔨᑦᑎᕋᖅᑏᑦ ᑲᔪᓯᓐᖏᑦᑐᖅ 
 

2014-94 - ᑭᓐᖓᐃᑦ ᕿᑭᖅᑖᓘᑉ ᐱᖓᓐᓇᖓᓂ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-95 - ᑲᖏᖅᑐᒑᐱᒃ ᓖᓕ ᓇᒻᒥᓂᖁᑖ (Leelie Enterprises) ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᕿᒥᖅᐱᒃ ᓂᐅᕕᕐᕕᒃ ᑲᔪᓯᓐᖏᑦᑐᖅ 
 

2014-97 - ᓴᓂᕋᔭᒃ ᓴᓂᕋᔭᒻᒥᑦ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-98 - ᐃᒡᓗᓕᒃ ᐃᒡᓗᓕᒻᒥᑦ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᓴᕕᒃ ᑲᔪᓯᓐᖏᑦᑐᖅ 
 

2014-99 - ᑭᒻᒥᕈᑦ ᑭᒻᒥᕈᑦ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-100 - ᐸᓐᓂᖅᑑᖅ ᔭᐃ ᐋ ᓇᒻᒥᖁᑖ (J.R. Enterprises) ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᐸᓐᓂᖅᑑᖅ ᐃᓄᐃᑦ ᑯᐊᐸᖓ ᑲᔪᓯᓐᖏᑦᑐᖅ 
 

2014-101 - ᒥᑦᑎᒪᑕᓕᒃ ᑐᓄᓂᖅ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-102 - ᕿᑭᖅᑕᕐᔪᐊᖅ ᑐᓗᒐᖅ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

  ᓖᓕ ᓇᒻᒥᓂᖁᑖ (Leelie Enterprises)  ᑲᔪᓯᓐᖏᑦᑐᖅ   

ᑐᔅᓯᕋᐅᑎᓕᐅᕈ ᓄᓇᓕᒃ ᑐᔅᓯᕋᐅᑎᓂᑦ ᑐᓂᓯᓯᒪᔪᑦ ᑐᔅᓯᕋᐅᑏᑦ ᖃᓄᐃᓕ ᐱᒋᐊᕐᓂᖓ ᐃᓱᓕᕕᔅᓴᖓ 
 

 2014-85  -  ᐊᕐᕕᐊᑦ  ᐹᑦᓕᕐᒥᑦ ᑯᐊᐸᖓ  ᓇᒻᒥᓂᖅᓱᖅᑐᑦ  ᓄᕕᐱᕆ 1, 2016  ᐅᑐᐱᕆ 31, 2026   
 

2014-86 - ᖃᒪᓂ’ᑐᐊᖅ 946557 ᓄᓇᑦᓯᐊᖅ (ᐅᑭᐅᖅᑕᖅᑐᒥᑦ ᐅᕐᓱᓕᕆᓂᖅ) ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᓴᓇᕕᒃ ᑯᐊᐸᖓ ᑲᔪᓯᓐᖏᑦᑐᖅ 
 

2014-87 - ᐃᓪᓗᓕᒑᕐᔪᒃ ᐱᑦᓯᐅᐊᓕᒃ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

 

2014-88 - ᓴᓪᓕᖅ ᓴᓪᓕᕐᒥᑦ ᐱᕙᓪᓕᐊᔪᓕᕆᔩᑦ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

ᑲᑐᔾᔨᕕᒃ ᑯᐊᐸᖓ ᑲᔪᓯᓐᖏᑦᑐᖅ 
 

2011-43 - ᑲᖏᖅᖠᓂᖅ M & T Enterprises ᓇᒻᒥᓂᖅᓱᖅᑐᑦ ᓄᕕᐱᕆ 1, 2011 ᐅᑐᐱᕆ 31, 2017 
 

2014-90 - ᓇᐅᔮᑦ ᓇᐅᔮᑦ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-92 - ᓴᓂᑭᓗᐊᖅ ᒥᑎᖅ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

 

2014-91 - ᑎᑭᕋᕐᔪᐊᖅ ᐃᔅᓴᑎᒃ ᑯᐊᐸᖓ ᓇᒻᒥᓂᖅᓱᖅᑐᑦ ᓄᕕᐱᕆ 1, 2016 ᐅᑐᐱᕆ 31, 2026 

ᑐᔅᓯᕋᐅᑎᓕᐅᕈ ᓄᓇᓕᒃ ᑐᔅᓯᕋᐅᑎᓂᑦ ᑐᓂᓯᓯᒪᔪᑦ ᑐᔅᓯᕋᐅᑏᑦ ᖃᓄᐃᓕ ᐱᒋᐊᕐᓂᖓ ᐃᓱᓕᕕᔅᓴᖓ 

 

2014-73 - ᐅᖅᓱᖅᑑᖅ ᕿᑭᖅᑕᖅ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

  ᓵᓕ ᑲᕼᐃᐅ/5186 ᓄᓇᕗᐊᑦ  ᑲᔪᓯᓐᖏᑦᑐᖅ   
 

2014-75 - ᑰᒑᕐᔪᒃ ᑰᒻᒥᐅᑦ ᑯᐊᐸᖓ ᑲᔪᓯᓯᒪᔪᖅ ᓄᕕᐱᕆ 1, 2016 ᐅᑐᐱᕆ 31, 2026 

  ᓵᓕ ᑲᕼᐃᐅ/5186 ᓄᓇᕗᐊᑦ  ᑲᔪᓯᓐᖏᑦᑐᖅ   
 

 2014-74  -  ᖁᕐᓗᖅᑑᖅ  ᖁᕐᓗᖅᑑᖅ ᑯᐊᐸᖓ  ᓇᒻᒥᓂᖅᓱᖅᑐᑦ  ᓄᕕᐱᕆ 1, 2016  ᐅᑐᐱᕆ 31, 2026   
 

 2014-76  -  ᑕᓗᕐᔪᐊᖅ  ᐸᓕᐊᔫᒃ ᐃᓄᐃᑦ ᑯᐊᐸᖓ  ᓇᒻᒥᓂᖅᓱᖅᑐᑦ  ᓄᕕᐱᕆ 1, 2016  ᐅᑐᐱᕆ 31, 2026   

Assemblée législative du Nunavut 

 

 

ᐊᐱᖅᑯᑎ ᑭᐅᔭᑎᓪᓗᒍ  

ᐊᐱᕆᔪᖅ:  ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ)  

ᐊᐱᕆᔭᖓ:  ᒥᓂᔅᑕ ᐹᓪ ᖁᐊᓵᖅ, ᒪᓕᒐᓕᐅᖅᑎ 

  ᐃᓕᓐᓂᐊᖅᑐᓕᕆᔨᒃᑯᑦ  

ᓈᓴᐅᑕ: 023 - 4(3) 

ᐅᓪᓗᖓ: ᒫᔾᔨ 14, 2017 

ᐱᔾᔪᑎᐊ : ᖁᑦᑎᖕᓂᖅᓴᒨᖅᑎᑦᑎᓂᖅ ᐃᓱᒪᓕᐅᖅᑕᐅᓯᒪᔪᑦ ᑕᐃᑲᓂ ᐃᓚᖓ 15-

ᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂ.  

 

 

ᐊᐱᖅᑯᑎ 1: 

 

ᓄᓇᓕᖕᓂᑦ ᐃᓕᓐᓂᐊᕐᕕᖕᓂᒡᓗ ᐊᕕᒃᑐᖅᑕᐅᓯᒪᔪᓂ, ᖃᓄᑎᒋᑦ ᐃᓕᓐᓂᐊᖅᑎᖃᕐᒪᖔᑕ 

ᖁᑦᑎᖕᓂᓖᑦ 9−ᒥᑦ 12−ᒧᑦ ᖁᑦᑎᖕᓂᓴᒨᖅᑕᐅᓚᐅᖅᑐᑦ ᑕᐃᑲᓂ ᐃᓚᖓ 15-ᒥᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂ ᐊᕐᕌᒍᑕᒫᖅ ᐃᓕᓐᓂᐊᕐᓂᐅᔪᓂ:  

 

a. 2014-2015 

b. 2013-2014 

c. 2012-2013 

 

ᑭᐅᔭᐅᔪᖅ: 

 

ᖃᐅᔨᒪᒋᑦ ᑭᐅᔭᐅᔪᑦ ᐊᐱᖅᑯᑎ 1−ᒥᑦ ᐱᖃᓯᐅᔨᕗᖅ ᑭᐅᔭᐅᔪᒥᑦ ᐊᐱᖅᑯᑎ 2−ᒥᑦ.  

 

ᐊᐱᖅᑯᑎ 2: 

ᓄᓇᓕᖕᓂᑦ ᐃᓕᓐᓂᐊᕐᕕᖕᓂᒡᓗ ᐊᕕᒃᑐᖅᑕᐅᓯᒪᔪᑦ, ᖃᓄᑎᒋᑦ ᐃᓕᓐᓂᐊᖅᑎᖃᕐᒪᖔᑕ 

ᖁᑦᑎᖕᓂᓖᑦ 9−ᒥᑦ 12−ᒧᑦ ᖁᑦᑎᖕᓂᓴᒨᖅᑕᐅᓚᐅᖅᑐᑦ ᑕᐃᑲᓂ ᐃᓚᖓ 15-ᒥᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂ ᐊᕐᕌᒍᑕᒫᖅ ᐃᓕᓐᓂᐊᕐᓂᐅᔪᓂ:  

 

a. 2014-2015 

b. 2013-2014 

c. 2012-2013 

 

 

ᑭᐅᔭᐅᔪᖅ: 

ᖃᐅᔨᒪᔭᕆᐊᖃᓪᓚᕆᒃᐳᑎᑦ ᒥᑭᓛᓄᑦ ᖁᑦᑎᖕᓂᓖᑦ 9−ᒧᑦ, ᐃᓕᓐᓂᐊᖅᑎ 

ᖁᕝᕙᕆᐊᖅᑕᐅᖃᑦᑕᖅᐳᖅ ᐃᓕᓐᓂᐊᖅᑕᒥᓂ ᐅᕝᕙᓘᓐᓃᑦ ᖁᑦᑎᖕᓂᖓᓃᖏᓐᓇᖅᖢᓂ. 

ᑭᓯᐊᓂᑦᑕᐅᖅ, ᐱᔾᔪᑎᖏᑦ ᐊᑖᓂ ᓇᓗᓇᐃᖅᓯᒪᕗᑦ ᐊᖓᔪᒃᓯᐅᓂᖅᓴᑦ 

ᖁᑦᑎᖕᓂᓖᖕᓄᖃᑦᑕᖅᑐᑦ ᐊᒻᒪ ᐊᔾᔨᒌᖏᖢᓂᐅᒃ ᐃᓕᓐᓂᐊᖅᑎᑦ ᑲᔪᓯᑎᓪᓗᒋᑦ 

ᖁᑦᑎᖕᓂᖏᑦ, ᖁᑦᑎᖕᓂᓖᑦ 9−ᒥᑦ ᑭᖑᓪᓕᖅᐹᖑᕗᖅ ᖁᑦᑎᖕᓂᖅᓴᖓᓄᐊᖅᑕᐅᑎᓪᓗᒍ, 

ᐅᕝᕙᓘᓐᓃᑦ ᖁᑦᑎᖕᓂᖓᓃᖏᓐᓇᖅᑎᓪᓗᒍ, ᑐᑭᓯᓇᑦᑎᐊᖃᑦᑕᖅᐳᖅ.  

 

ᓇᓗᓇᐃᖅᓯᒪᔮᓂ ᐅᓪᓗᒥᒨᖓᔪᖅ ᑭᒡᓕᓯᐊᖅᑕᐅᓚᐅᖅᑐᑦ, ᓄᓇᕗᒻᒥᖔᖅᑐᒥᑦ, 

ᖁᑦᑎᖕᓂᖅᓴᒧᐊᖅᑎᓪᓗᒋᑦ ᖁᑦᑎᖕᓂᖓᓃᖏᓐᓇᖅᑎᓪᓗᒋᓪᓗ ᐃᓕᓐᓂᐊᖅᑎᑦ ᐃᓱᐊᓂ 

ᖁᑦᑎᖕᓂᓖᑦ 9−ᒥᑦ ᑐᒃᓯᕋᖅᑕᐅᓯᒪᔪᖅ ᐃᓕᓐᓂᐊᕐᓂᐅᓛᖅᑐᓂᑦ ᐊᕐᕌᒍᖏᓐᓂᑦ. ᑖᒃᑯᐊ 

ᓇᓗᓇᐃᖅᓯᒪᔪᖅ ᐊᕕᒃᑐᖅᓯᒪᖏᑦᑐᑦ ᐃᓕᓐᓂᐊᕐᕕᖕᒥᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᓴᖅᑭᑎᑦᑎᔪᓐᓇᖏᒻᒪᑕ ᑎᑎᖅᑲᓂ ᒪᓕᒡᓗᒍ ᐃᓚᖓ 23−ᒥᒃ ᑐᓴᒐᒃᓴᖅᑖᓂᕐᒧᑦ 

ᓴᐳᒻᒥᔭᐅᓂᕐᒧᓪᓗ ᑲᓐᖑᓇᖅᑐᓂᑦ ᑎᒍᓯᓂᕐᒧᑦ ᐱᖁᔮᓂ ᖃᔅᓰᓇᐅᓯᒪᕗᑦ ᐃᓕᓐᓂᐊᖅᑎᑦ 

ᓇᓗᓇᐃᖅᑕᐅᒋᐊᖃᕐᓂᕈᓂ.   

 

ᓈᓴᖅᑕᐅᓯᒪᔪᑦ ᖁᑦᑎᖕᓂᓖᑦ 9−ᒥᑦ ᐃᓕᓐᓂᐊᖅᑎᑦ 

ᖁᑦᑎᖕᓂᖅᓴᖓᓄᐊᖅᑕᐅᑎᓪᓗᒋᑦ/ᖁᑦᑎᖕᓂᖓᓃᖏᓐᓇᖅᑎᓪᓗᒋᑦ ᑎᑎᖅᑲᑦ  

ᖁᑦ ᑎ ᖕ ᓂ ᖅ ᓴ ᖓᓄᐊ ᖅ
ᑐ ᑦ  

ᖁᑦ ᑎ ᖕ ᓂᖓᓃᖏᓐ ᓇᖅ
ᑐ ᑦ  ᓄᖃᖅ ᑐ ᑦ /ᓄ ᒃ ᑎ ᖅ ᑕᐅ ᔪ ᑦ            ᑲ ᑎᖢ ᒋ ᑦ   

ᓄᓇᕗᑦ  618 22 8 648 

ᕿᑎᕐᒥᐅ

ᑦ 89 14 3 106 

ᑭᕙᓪᓕᖅ

* 265   265 

ᕿᑭᖅᑕ 264 8 5 277 

ᓂ 

 

 

 

ᓇᓗᓇᐃᖅᑕᐅᔪᑦ:  

 * ᑎᑎᖅᑲᑦ ᑭᕙᓪᓕᐊᕐᒥᑦ ᐊᒃᑐᖅᑕᐅᑐᐃᓐᓇᕆᐊᓖᑦ ᐊᓯᐊᓅᖅᑕᐅᓚᐅᖅᑎᓪᓗᒋᑦ 

2012−ᒥᑦ 2013-ᒧᑦ ᐃᓕᓐᓂᐊᕐᓂᐅᒃ ᐊᕐᕌᒍᖓᓂ ᐃᓕᓐᓂᐊᖅᑎᑦ 

ᑎᑎᖅᑲᖁᑎᖏᑦ ᐃᓕᓐᓂᐊᖅᑐᓄᑦ ᑐᓴᒐᒃᓴᓕᕆᓂᕐᒧᑦ 

 2012-13−ᒥᑦ ᐃᓕᓐᓂᐊᕐᓂᐅᑉ ᐊᕐᕌᒍᐊᓂ, ᒪᕐᕉᖕᓂᑦ ᖁᑦᑎᖕᓂᓖᑦ 9-ᓂᑦ 

ᐃᓕᓐᓂᐊᖅᑎᖃᖅᐳᑦ ᓄᓇᕗᑦ ᒐᕙᒪᖓᓂ ᓇᓗᓇᐃᒃᑯᑕᖃᖅᑐᓂ. ᑐᓴᒐᒃᓴᖏᑦ 

ᐊᓯᐅᔨᔭᐅᓂᕐᒪᑕ ᖁᓛᓂ ᓇᓗᓇᐃᖅᓯᒪᔮᓂ.  

 ᓈᒻᒪᖏᑦᑑᓚᐅᖅᓯᒪᕗᑦ ᖁᑦᑎᖕᓂᓴᖓᓄᐊᖅᑕᐅᔪᑦ/ᖁᑦᑎᖕᓂᓴᖓᓃᖏᓐᓇᖅᑐᑦ 

ᑎᑎᖅᑲᑦ ᓄᓇᕘᓕᒫᒥᑦ ᑲᑎᓪᓗᒋᑦ 18 ᐃᓕᓐᓂᐊᖅᑎᑦ. ᑐᓴᒐᒃᓴᖏᑦ ᐱᑕᖃᖏᓚᑦ 

ᖁᓛᓂ ᓇᓗᓇᐃᖅᓯᒪᔭᖓᓂ.  

 ᓄᖃᖅᑐᑦ/ᓄᒃᑎᖅᑕᐅᔪᑦ ᑐᕌᖓᕗᑦ ᐃᓕᓐᓂᐊᖅᑎᓂ ᓄᖃᖅᑐᕕᓂᕐᓂᑦ 

ᐃᓕᓐᓂᐊᕐᕕᖕᒥᑦ ᐅᕝᕙᓘᓐᓃᑦ ᓄᒃᑎᖅᑕᐅᔪᖅ ᐊᓯᐊᓄᑦ ᐃᓕᓐᓂᐊᕐᕕᖕᒥᑦ.  

ᖁᑦ ᑎ ᖕ ᓂ ᖅ ᓴ ᖓᓄᐊ ᖅ
ᑐ ᑦ  

ᖁᑦ ᑎ ᖕ ᓂᖓᓃᖏᓐ ᓇᖅ
ᑐ ᑦ  ᓄᖃᖅ ᑐ ᑦ /ᓄ ᒃ ᑎ ᖅ ᑕᐅ ᔪ ᑦ            ᑲ ᑎᖢ ᒋ ᑦ   

ᓄᓇᕗᒻᒥᑦ 587 8 21 616 

ᕿᑎᕐᒥᐅ

ᑦ  75 7 1 83 

ᑭᕙᓪᓕᐊ

ᖅ 183 1 5 189 

ᕿᑭᖅᑕ

ᓂ 329   15 344 

 

ᓇᓗᓇᐃᖅᑕᐅᔪᑦ:  

 2013-14−ᒥᑦ ᐃᓕᓐᓂᐊᕐᓂᐅᑉ ᐊᕐᕌᒍᖓᓂ, ᐱᖓᓱᓂ ᖁᑦᑎᖕᓂᓖᑦ 9−ᓂᑦ 

ᐃᓕᓐᓂᐊᖅᑎᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᖓᓂ ᓇᓗᓇᐃᒃᑯᑕᖃᖏᑦᑐᓂ. 

ᑐᓴᒐᒃᓴᖏᑦ ᐃᓚᔭᐅᖏᑦᑐᑦ ᖁᓛᓂ ᓇᓗᓇᐃᖅᓯᒪᔮᓂ.  

 ᓈᒻᒪᖏᑦᑐᓂ ᖁᑦᑎᖕᓂᓴᒨᐊᖅᑕᐅᓚᐅᖅᑐᑦ/ᖁᑦᑎᖕᓂᒨᖏᑦᑐᑦ ᑎᑎᖅᑲᖏᑦ 

ᓄᓇᕘᒥᓕᒫᖅ ᑲᑎᓪᖢᒋᑦ 24 ᐃᓕᓐᓂᐊᖅᑎᑦ. ᑐᓴᒐᒃᓴᖏᑦ ᐱᑕᖃᖏᑦᑐᑦ ᖁᓛᓂ 

ᓇᓗᓇᐃᖅᓯᒪᔮᓂ.  

 ᓄᖃᖅᑐᑦ/ᓄᒃᑎᑕᐅᔪᑦ ᑐᕌᖓᕗᑦ ᐃᓕᓐᓂᐊᖅᑎᓂᑦ ᓄᖃᖅᑐᕖᑦ ᐃᓕᓐᓂᐊᕐᕕᖕᒥᑦ 

ᐅᕝᕙᓘᓐᓃᑦ ᓄᒃᑎᑕᐅᔪᕕᓃᑦ ᐊᓯᐊᓄᑦ ᐃᓕᓐᓂᐊᕐᕕᖕᒥᑦ.  

ᖁᑦ ᑎ ᖕ ᓂ ᖅ ᓴ ᖓᓄᐊ ᖅ
ᑐ ᑦ  

ᖁᑦ ᑎ ᖕ ᓂᖓᓃᖏᓐ ᓇᖅ
ᑐ ᑦ  ᓄᖃᖅ ᑐ ᑦ /ᓄ ᒃ ᑎ ᖅ ᑕᐅ ᔪ ᑦ            ᑲ ᑎᖢ ᒋ ᑦ   

ᓄᓇᕗᒻᒥᑦ 511 22 8 541 

ᕿᑎᕐᒥᐅ

ᑦ  89 11 2 102 

ᑭᕙᓪᓕᐊ

ᖅ 183 5  188 

ᕿᑭᖅᑕ

ᓂ 239 6 6 251 

 

ᓇᓗᓇᐃᖅᑕᐅᔪᑦ:  

 2014-15-ᒥᑦ ᐃᓕᓐᓂᐊᕐᓂᐅᑉ ᐊᕐᕌᒍᐊᓂ ᐱᖓᓱᑦ ᖁᑦᑎᖕᓂᓖᑦ 9−ᓂᑦ 

ᐃᓕᓐᓂᐊᖅᑎᑦ ᓄᓇᕗᑦ ᒐᕙᒪᖓᓂ ᓈᓴᐅᑎᖃᖏᑦᑐᑦ. ᑐᓴᒐᒃᓴᖏᑦ ᐱᑕᖃᖏᓚᑦ 

ᖁᓪᓛᓂ ᓇᓗᓇᐃᖅᑕᐅᓯᒪᔪᒥᑦ.  

 ᓈᒻᒪᖏᑦᑐᓂ ᖁᑦᑎᖕᓂᓴᒨᐊᖅᑕᐅᓚᐅᖅᑐᑦ/ᖁᑦᑎᖕᓂᒨᖏᑦᑐᑦ ᑎᑎᖅᑲᖏᑦ 

ᓄᓇᕘᒥᓕᒫᖅ ᑲᑎᓪᖢᒋᑦ 97 ᐃᓕᓐᓂᐊᖅᑎᑦ. ᑐᓴᒐᒃᓴᖏᑦ ᐱᑕᖃᖏᑦᑐᑦ ᖁᓛᓂ 

ᓇᓗᓇᐃᖅᓯᒪᔮᓂ.  

 ᓄᖃᖅᑐᑦ/ᓄᒃᑎᑕᐅᔪᑦ ᑐᕌᖓᕗᑦ ᐃᓕᓐᓂᐊᖅᑎᓂᑦ ᓄᖃᖅᑐᕖᑦ ᐃᓕᓐᓂᐊᕐᕕᖕᒥᑦ 

ᐅᕝᕙᓘᓐᓃᑦ ᓄᒃᑎᑕᐅᔪᕕᓃᑦ ᐊᓯᐊᓄᑦ ᐃᓕᓐᓂᐊᕐᕕᖕᒥᑦ.  
 

 

ᖁᑦᑎᖕᓂᓖᑦ 10-ᒥᑦ 12−ᒧᑦ 

 
ᖁ ᒃ ᑎ ᖕ ᓂᓖ ᑦ  10 ᐃ ᓕ ᓐ ᓂᐊ ᕈ ᑎ ᒃ ᓴ ᓂ ᑦ  ᐊ ᔾ ᔨ ᒌ ᖏᑦ ᑐᓂ ᑦ  

ᐃ ᓱ ᒪ ᒃ ᓴ ᖅ ᓯ ᐅ ᕐ ᓇ ᖅ ᐳ ᑦ  ᐃ ᓕ ᓐ ᓂᐊ ᖅ ᑎ ᐅ ᑉ  ᐱ ᔪ ᒪ ᔭ ᖓᓂ  ᐊ ᒻ ᒪ  

ᐃ ᖅ ᑲ ᓇᐃ ᔭ ᕈ ᒪ ᔭ ᖓᓂ  ᐱ ᔭ ᕆᐊᖃᖅ ᑐᓂ .   

 

ᒪ ᓕ ᒡ ᓗ ᒍ  ᐅ ᓪ ᓗ ᒥ ᑦ  ᐱ ᓕᕆᐊᖑᕙ ᒃ ᑐ ᑦ , ᐃ ᓕ ᓐ ᓂᐊ ᖅ ᑎ  ᓯ ᕗ ᓪ ᓕ ᒥ ᑦ  

ᐊ ᑎ ᓕᐅ ᖅ ᑎ ᓪ ᓗ ᒍ  ᖁᑦ ᑎ ᖕ ᓂ ᓴ ᓂ  ᐃ ᓕ ᓐ ᓂᐊ ᕋ ᓱ ᒃ ᑎ ᓪ ᓗ ᒍ , 

ᐃ ᓕ ᓐ ᓂᐊ ᖅ ᑎ ᑦ  ᓂᕈ ᐊ ᖅ ᑕᐅ ᒐ ᔭ ᖅ ᑐ ᑦ  ᖁᑦ ᑎ ᖕ ᓂᓖ ᑦ        10-ᒥ ᑦ .   

ᓇᖕ ᒥ ᓂ ᖅ  ᐃ ᓕ ᓐ ᓂᐊ ᖅ ᑕᐅ ᔪ ᑦ  ᐊ ᔾ ᔨ ᒌ ᖏᓚ ᑦ . ᐃ ᓕ ᓐ ᓂᐊ ᖅ ᑎ  

ᐱ ᔭ ᕆᐊᖃᖅ ᑕᖏᓐ ᓄ ᑦ  ᐃ ᓕ ᔭ ᐅ ᖃ ᑦ ᑕ ᖅ ᐳ ᑦ  ᐃ ᓕ ᓐ ᓂᐊ ᕈ ᑎ ᖏᓐ ᓄ ᑦ . 

ᓄ ᑦ ᑎ ᖃ ᑦ ᑕ ᕐ ᒪ ᑕ  ᐃ ᓕ ᓐ ᓂᐊ ᕈ ᑎ ᕕ ᓂᖏᑦ  ᑲ ᔪ ᓯ ᑦ ᑎ ᐊ ᕈ ᓐ ᓇᖁᓗ ᒋ ᑦ  

ᖁᑦ ᑎ ᖕ ᓂ ᖅ ᓴ ᓂ  ᐃ ᓕ ᓐ ᓂᐊ ᕌ ᖓᒥ  − ᒪ ᓕ ᒡ ᓗ ᒍ  ᖃᓄᖅ  

ᐊᐅᓚᑕᐅᓂᐊ ᕐ ᒪ ᖔᑕ  ᖁᑦ ᑎ ᖕ ᓂᓖ ᑦ  10−ᒥ ᑦ  ᓲ ᕐ ᓗ , 

ᐃ ᓕ ᓐ ᓂᐊ ᖅ ᑕᖓᒍ ᑦ , ᐃ ᓕ ᓐ ᓂᐊ ᕈ ᑕᐅ ᒐ ᔪ ᒃ ᑐ ᖅ  ᐅ ᕝ ᕙᓘ ᓐ ᓃ ᑦ  

ᖃᐅ ᔨ ᒪ ᓂ ᒃ ᑯ ᑦ  ᐊ ᒻ ᒪ  ᐃ ᖅ ᑲ ᓇᐃ ᔭ ᓕ ᒫ ᒃ ᓴ ᖃ ᑦ ᑕ ᖅ ᑎ ᓪ ᓗ ᒋ ᑦ  

ᐃ ᓕ ᓐ ᓂᐊ ᖅ ᑕ ᒥ ᖕ ᓂ ᑦ .  

ᐃ ᓕ ᓐ ᓂᐊ ᖅ ᑎ ᑦ  ᐱ ᔭ ᕇ ᖅ ᓯ ᔪ ᑦ  ᐃ ᓕ ᓐ ᓂᐊ ᕈ ᑎ ᖓᓂ  ᒥ ᑭ ᓛᖓᓂ  35−ᓂ ᒃ  

ᓂᕈ ᐊ ᖅ ᑕᐅᖃᑦ ᑕ ᖅ ᐳ ᑦ  ᖁᑦ ᑎ ᖕ ᓂᓖ ᑦ  11−ᒥ ᑦ  ᐊ ᑎ ᓕᐅ ᕌ ᖓᒥ ᑦ  

ᓇᓕᐊ ᖕ ᓂᑐᐃ ᓐ ᓇ ᖅ  ᐃ ᓕ ᓐ ᓂᐊ ᕈ ᑎ ᓂ , ᐃ ᓕ ᓐ ᓂᐊ ᖅ ᑎ ᓪ ᓗ  ᐃ ᓱ ᓕ ᑦ ᑎ ᔪ ᑦ  

ᒥ ᑭ ᓛᖓᓂ  70 ᐃ ᓕ ᓐ ᓂᐊ ᕈ ᑎ ᖏᓐ ᓂ ᑦ  ᓂᕈ ᐊ ᖅ ᑕᐅᖃᑦ ᑕ ᖅ ᐳ ᖅ  

ᖁᑦ ᑎ ᖕ ᓂᓖ ᑦ  12−ᒥ ᑦ  ᐊ ᑎ ᓕᐅ ᕌ ᖓᒥ  ᓇᓕᐊ ᖕ ᓂᑐᐃ ᓐ ᓇ ᖅ  

ᐃ ᓕ ᓐ ᓂᐊ ᕈ ᒪ ᔭ ᖏᓐ ᓂ ᑦ .  

ᓲ ᕐ ᓗ , ᐃ ᓕ ᓐ ᓂᐊᑐᐃ ᓐ ᓇᕆᐊᖃᖅ ᑐᓂ , ᐃ ᓕ ᓐ ᓂᐊ ᖅ ᑎ ᓂ ᑦ  

ᐃ ᓱ ᒪ ᒋ ᔭ ᐅ ᑐᐃ ᓐ ᓇᕆᐊᓕ ᒃ  ᖁᑦ ᑎ ᖕ ᓂᓖ ᑦ  11−ᒥ ᑦ  ᒪ ᓕ ᒡ ᓗ ᒍ  

ᐃ ᓕ ᓐ ᓂᐊ ᕈ ᑎ ᒋ ᔭ ᒥ ᓂ  ᑭ ᓯ ᐊ ᓂ  ᐃ ᓕ ᓐ ᓂᐊ ᖅ ᑎ ᑕᐅ ᔪ ᓐ ᓇ ᖅ ᑐ ᑦ  

ᖁᑦ ᑎ ᖕ ᓂᓖ ᑦ  10−ᒥ ᑦ  ᐃ ᓕ ᓐ ᓂᐊ ᕈ ᑎ ᓂ . ᑕᐃ ᒪ ᐃ ᒐ ᔪ ᒃ ᑐ ᑦ  ᐊ ᒻ ᒪ  

ᖃᓄᐃ ᑦ ᑐᖃᕌ ᖓᒥ ᑦ .  

ᓇᐃ ᓈ ᕐ ᓗ ᒍ , ᖁᑦ ᑎ ᖕ ᓂ ᖅ ᓴ ᒨ ᖅ ᑕᐅᖏᑦ ᑐ ᑦ  ᐊᑐᖅ ᑕᐅᖃᑦ ᑕᖏᓪ ᓚ ᑦ  

ᐊᖓᔪ ᒃ ᓯ ᐅ ᓂ ᖅ ᓴ ᓂ  ᖁᑦ ᑎ ᖕ ᓂᖏᓐ ᓂ ᑦ  ᐊ ᔾ ᔨ ᒌ ᖏᑕᖏᑦ  ᒥ ᑭ ᓛᓄ ᑦ  

ᖁᑦ ᑎ ᖕ ᓂᓖ ᑦ  9−ᒥ ᑦ .  

ᑖ ᒃ ᑯ ᐊ  ᐱ ᔾ ᔪ ᑎ ᖏᓐ ᓂ ᑦ , ᑲ ᑎ ᖅ ᓱ ᖅ ᑕᐅ ᔪ ᓐ ᓇᖏᓚ ᑦ  ᐅ ᕝ ᕙᓘ ᓐ ᓃ ᑦ  

ᐅ ᓪ ᓗ ᒥ ᒨ ᖓᔪ ᑦ  ᑕ ᒻ ᒪ ᖏᑦ ᑐᓂ ᑦ  ᓇᓗᓇᐃ ᖅ ᓯ ᔾ ᔪ ᑎ ᖏᓐ ᓂ ᑦ  

ᑕ ᑯ ᓴ ᐅ ᔪ ᓂ ᑦ  ᖁᑦ ᑎ ᖕ ᓂ ᖅ ᓴ ᒨ ᖅ ᑎ ᑦ ᑎ ᓂ ᖅ  ᑎ ᑎ ᖅ ᑲ ᖁᑎ ᖏᓐ ᓂ ᑦ  

ᑐ ᑭ ᖏᓐ ᓂ  ᐃ ᓚᖓ 15−ᒥ ᑦ  ᐃ ᓕ ᓐ ᓂᐊ ᖅ ᑐᓕᕆᓂ ᕐ ᒧ ᑦ  ᐱ ᖁᔭ ᖓᓂ  ᑖ ᒃ ᑯ ᓂᖓ 

ᐊ ᕐ ᕌ ᒍ ᒋ ᖁ ᔭ ᐅ ᔪ ᓂ ᑦ  ᐃ ᓕ ᓐ ᓂᐊ ᖅ ᑎ ᓄ ᑦ  ᐃ ᓕ ᓐ ᓂᐊ ᖅ ᑐᓂ  ᖁᑦ ᑎ ᖕ ᓂᓖ ᑦ  

10−ᒥ ᑦ  12−ᒧ ᑦ . ᒪ ᓕ ᒡ ᓗ ᒋ ᑦ  ᖁᑦ ᑎ ᖕ ᓂ ᖅ ᓴ ᓂ  ᐃ ᓕ ᓐ ᓂᐊ ᖅ ᑐᓂ  

ᐃ ᓕ ᓐ ᓂᐊ ᕈ ᑎ ᖏᑦ  ᐱ ᓕᕆᐊᕆ ᒋ ᐊ ᒃ ᓴ ᖏᓐ ᓂ ᑦ , ᑖ ᒃ ᑯ ᓅᓇ  

ᓇᓗᓇᐃ ᖅ ᓯ ᒪ ᔭ ᖏᓐ ᓂ ᑦ  ᒫ ᓐ ᓇᐅ ᔪ ᖅ  ᐃ ᓕ ᓐ ᓂᐊ ᖅ ᑎ ᑦ  ᐱ ᕙ ᓪ ᓕᐊ ᔭ ᖏᑦ  

ᐱ ᖃᓯ ᐅ ᔾ ᔨ ᓯ ᐅ ᖑᕗ ᑦ  ᐅᐸᖃᑦ ᑕ ᕐ ᓂᖏᓐ ᓄ ᑦ  ᐊ ᒻ ᒪ  

ᐃ ᓱ ᓕ ᑦ ᑎ ᖃ ᑦ ᑕ ᖅ ᑐ ᑦ  ᖃ ᔅ ᓯ ᐅ ᓂᖏᑦ .   

 

ᐊ ᐱ ᖅ ᑯ ᑎ  3: 

 

ᐊ ᕕ ᒃ ᑐ ᖅ ᓯ ᒪ ᔪ ᑦ  ᓄᓇᓕᖕ ᓂ ᑦ  ᐃ ᓕ ᓐ ᓂᐊ ᕐ ᕕ ᓂ ᒡ ᓗ , ᐅᓄᖅ ᑐ ᑦ  

ᐃ ᓕ ᓐ ᓂᐊ ᖅ ᑎ ᑦ  ᖁᑦ ᑎ ᖕ ᓂᓖ ᑦ  9−ᒥ ᑦ  12−ᒧ ᑦ  ᐊᖏᓯ ᒪ ᖏᑦ ᑐ ᑦ  

ᖁᑦ ᑎ ᖕ ᓂ ᓴ ᒨ ᖅ ᑎ ᑦ ᑎ ᒋ ᐊ ᒃ ᓴ ᖅ  ᒪ ᓕ ᒡ ᓗ ᒍ  ᐃ ᓚᖓ 15-ᒥ ᑦ  

ᐃ ᓕ ᓐ ᓂᐊ ᖅ ᑐᓕᕆᓂ ᕐ ᒧ ᑦ  ᐱ ᖁᔭ ᖓᓂ  ᐱ ᔾ ᔪ ᑎ ᐊ ᓂ  ᐃ ᓕ ᓐ ᓂᐊ ᕈ ᑎ ᓴ ᕐ ᓂ ᑦ  

ᐊ ᔪ ᕈ ᓐ ᓃ ᖅ ᐸ ᓪ ᓕ ᕐ ᓂ ᕐ ᒧ ᑦ  ᐅ ᑯ ᓂᖓ ᐃ ᓕ ᓐ ᓂᐊ ᕐ ᓂᐅ ᑉ  ᐊ ᕐ ᕌ ᒍ ᖏᓐ ᓂ ᑦ :  

a. 2014-2015 

b. 2013-2014 

c. 2012-2013 

 

ᑭ ᐅ ᔭ ᐅ ᔪ ᑦ : 

ᖃ ᔅ ᓯ ᒐ ᓚ ᑦ  ᐃ ᓕ ᓐ ᓂᐊ ᖅ ᑎ ᑦ  ᖁᑦ ᑎ ᖕ ᓂ ᓴ ᖅ ᒨ ᑕᐅ ᓐ ᓂᖏᑦ ᑐ ᑦ  

ᖁᕙᕆᐊᖃᖅ ᑕᐅ ᑎ ᓪ ᓗ ᒋ ᑦ  ᐅᖓᑖᓂ  ᖁᑦ ᑎ ᖕ ᓂᓖ ᑦ  9−ᒥ ᑦ , ᑕᒪ ᕐ ᒥ ᑦ  

ᐊ ᕕ ᒃ ᑐ ᖅ ᓯ ᒪ ᔪ ᑦ  ᐊ ᒻ ᒪ  ᑕ ᒪ ᕐ ᒥ ᑦ  ᑐ ᒃ ᓯ ᕋ ᖅ ᑕᐅ ᓯ ᒪ ᔪ ᑦ  ᐊ ᕐ ᕌ ᒍ ᑦ  

ᐱ ᖃᓯ ᐅ ᔾ ᔨ ᕗ ᑦ  ᑭ ᐅ ᔭ ᐅ ᔪ ᓂ  ᐊ ᐱ ᖅ ᑯ ᑎ  2-ᒥ ᑦ . ᐊ ᔾ ᔨ ᖃ ᒃ ᑲ ᓐ ᓂᖏᓚ ᑦ  

ᐅᖓᑖᓂᓗᐊ ᖅ  ᐱ ᖃᓯ ᐅ ᔾ ᔨ ᕗ ᖅ  ᖁᓛᓂ ᑦ ᑐᓂ ᑦ .  

 

ᖁᓛᓂ  ᓇᓗᓇᐃ ᖅ ᓯ ᒪ ᔮ ᓂ , ᐃ ᓕ ᓐ ᓂᐊ ᖅ ᑎ  ᐃ ᓕ ᓐ ᓂᐊ ᕈ ᑎ ᒃ ᓴ ᖏᓐ ᓂ ᑦ  

ᐃ ᓕ ᓐ ᓂᐊ ᖅ ᓯ ᒪ ᑎ ᓪ ᓗ ᒋ ᑦ  ᖁᑦ ᑎ ᖕ ᓂᓖ ᑦ  10−ᒥ ᑦ  12−ᒧ ᑦ  

ᑲ ᔪ ᓯ ᖃ ᑦ ᑕ ᖅ ᐳ ᑦ  ᐊ ᐃ ᐸᖏᓐ ᓂ ᑦ  ᐊ ᕐ ᕌ ᒍ ᓂ  ᒪ ᓕ ᒡ ᓗ ᒍ  

ᐃ ᓕ ᓐ ᓂᐊ ᕈ ᑎ ᒋ ᓚᐅ ᖅ ᑕᖏᓐ ᓂ ᑦ . ᐱ ᓕᕆᐊ ᒃ ᓴ ᑦ  ᓈ ᒻ ᒪ ᒋ ᔭ ᖏᓂ ᑦ  

ᐱ ᔭ ᕆᐊᖃᖅ ᑐᓂ  ᐃ ᖅ ᑲ ᓇᐃ ᔮ ᕆ ᔪ ᒪ ᒐ ᔭ ᖅ ᑕᖏᓐ ᓂ ᑦ  ᐊ ᒻ ᒪ  

ᐱ ᓕᕆᐊ ᒃ ᓴ ᖏᓐ ᓄ ᑦ  ᐱ ᕙ ᒌ ᔭ ᐅ ᑕᐅᓗᑎ ᒃ . ᐃ ᓕ ᓐ ᓂᐊ ᖅ ᑎ ᑦ  ᐃ ᓚᖏᑦ  

ᐊ ᔾ ᔨ ᒌ ᖏᒐ ᓚ ᒃ ᑐᓂ ᑦ  ᖁᑦ ᑎ ᖕ ᓂᖃᐅ ᕈ ᓐ ᓇ ᖅ ᐳ ᑦ  ᒪ ᓕ ᒡ ᓗ ᒋ ᑦ  

ᐃ ᓕ ᓐ ᓂᐊ ᕈ ᑎ ᒃ ᓴ ᖏᓐ ᓂ ᑦ  ᓈ ᓴ ᖅ ᑕᐅ ᓯ ᒪ ᔪ ᓂ ᑦ  ᐊ ᒻ ᒪ  

ᐃ ᓕ ᓐ ᓂᐊ ᕈ ᑎ ᖏᓐ ᓂ ᑦ  ᓇ ᒧ ᓐ ᖓᐅᓂᕆ ᔭ ᖏᓐ ᓂ ᑦ .  

 

(ᑐ ᓴ ᒃ ᑲ ᓐ ᓂ ᕈ ᒪ ᓐ ᓂ ᕈ 6ᕕ ᑦ  ᐱ ᓪ ᓗ ᒍ  ᐃ ᓚᖓ 15−ᒥ ᑦ  

ᐃ ᓕ ᓐ ᓂᐊ ᖅ ᑐᓕᕆᓂ ᕐ ᒧ ᑦ  ᐱ ᖁᔭ ᖓᓂ ,) ᑕᑯ ᓗᒍ  ᐊᑕ ᓯ ᒪ ᔪ ᖅ  

ᐊ ᒡ ᒍ ᖅ ᓯ ᒪ ᔪ ᓂ ᑦ )

ᐊᒡᒍᖅᓯᒪᔪᖅ ᐊᐱᖅᑯᑎᑦ ᑎᑎᕋᖅᓯᒪᔪᑦ ᑭᐅᔭᑎᓪᓗᒋᑦ: 023-4(3)* 

 

 

ᐱᔾᔪᑎᐊ  

 

ᐃᓚᖓ 15 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᑦ ᓇᓗᓇᐃᖅᓯᓯᒪᕗᖅ ᐃᒪᓐᓇ:  

 

15. ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑐᑦ, ᒪᓕᒡᓗᒍ ᑐᑭᒧᐊᒃᑎᑦᑎᔨᖓ ᒥᓂᔅᑕ, ᐱᔭᒃᓴᖃᖅᐳᖅ 

ᐃᓱᒪᖃᑦᑕᕐᓗᑎ ᖁᑦᑎᖕᓂᓴᓐᖓᓐᓅᕆᐊᒃᓴᖏᓐᓄᑦ ᐃᓕᓐᓂᐊᖅᑎᑦ.  

 

ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑐᑦ  

ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑐᑦ ᐃᓱᒪᒃᓴᖅᓯᐅᕆᐊᖃᖅᐳᑦ ᖁᑦᑎᖕᓂᖅᓴᖓᓄᐊᖅᓯᒋᐊᒃᓴᖅ 

ᐃᓕᓐᓂᐊᖅᑎᒥᑦ ᐊᒻᒪ ᐊᖏᖏᒡᓗᑎᒡᓗ ᖁᑦᑎᖕᓂᖅᓴᒨᖅᑎᑦᑎᖏᓪᓗᑎᑦ ᑕᐃᒪᐃᒐᔪᖏᑦᑐᖅ ᐊᒻᒪ 

ᐱᖁᔨᖏᓐᓂᖏᑦ ᐊᖓᔪᖅᑳᖑᔪᒧᑦ ᐅᕝᕙᓘᓐᓃᑦ ᐸᖅᑭᔨᒥ.  

ᖁᑦᑎᖕᓂᖅᓴᒨᖅᑎᑦᑎᖏᓐᓇᓕᕌᖓᒥᑦ ᐃᓕᓐᓂᐊᖅᑎᒥᑦ, ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑐᑦ 

ᐃᓱᒪᒋᔭᐅᔭᕆᐊᖃᕐᒪᑕ ᓇᓗᓇᐃᖅᓯᒪᔮᓂ ᐃᓄᒡᓗᒋᔭᐃᑦᑐᖅ: ᐊᑐᖅᑕᐅᓯᐅᖑᔪᖅ ᐃᓕᓐᓂᐊᖅᑐᓕᒫᓂ 

ᓄᓇᕗᒻᒥᑦ ᐃᓕᓐᓂᐊᕐᕕᖏᓐᓂ. ᐃᓱᒪᒋᔭᐅᑎᓪᓗᒍ ᖁᑦᑎᖕᓂᖅᓴᒨᖅᑕᐅᓗᓂ ᐃᓕᓐᓂᐊᖅᑎ, 

ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑐᑦ ᐃᓱᒪᑦᑎᐊᕆᐊᓖᑦ ᐊᑯᓂᖓ ᐊᑐᖅᑕᐅᓯᐅᓂᒃ:  

 

• ᓄᓇᕗᑦ ᐃᓕᓐᓂᐊᕐᕕᖏᓐᓂᑦ ᐱᓕᕆᐊᖃᖅᑐᑦ ᑐᑭᓯᐅᒪᒋᐊᓖᑦ ᐱᔾᔪᑎᐊᓂ ᒪᕐᕉᖕᓂᑦ 

ᐅᖃᐅᓯᖃᕐᓂᕐᒧᑦ.  

 ᐃᓕᓐᓂᐊᖅᑐᓕᕆᔨ ᐊᐱᕇᓐᓇᖃᑦᑕᕐᓂᐊᖅᐳᑦ ᕿᑐᕐᖓᕆᔭᐅᔪᖅ ᐊᒃᓱᕈᖕᓂᖃᕐᒪᖔᑦ 

ᐃᓕᓐᓂᐊᖅᑕᒥᖕᓂᑦ ᐱᓪᓗᒋᑦ ᐃᓕᓐᓂᐊᖅᑎᓪᓗᒋᑦ ᒪᕐᕉᖕᓂᑦ ᐅᖃᐅᓯᖃᖅᑎᓪᓗᒋᑦ 

ᐊᓯᖏᓂᒡᓘᓐᓃᑦ ᐱᔾᔪᑎᓂ.  

• ᐱᓕᕆᐊᖑᔪᓕᒫᑦ ᐊᑐᖅᑕᐅᖃᑦᑕᖅᑐᓪᓗ ᐃᑲᔫᑎᐅᓇᓱᒃᑐᑦ ᐃᓕᓐᓂᐊᖅᑎᑦ ᐃᓕᓐᓂᐊᕈᓐᓇᖁᓗᒋᑦ 

ᐃᓱᒪᒋᔭᐅᑎᓪᓗᒋᑦ ᐊᑕᐅᓯᕐᒥᑦ ᒪᕐᕉᖕᓂᕐᓗ ᐅᖃᐅᖃᓯᖃᖅᑐᓂᑦ ᐊᒻᒪ ᐱᔪᓐᓇᕐᓂᖏᑦ 

ᐃᓕᓐᓂᐊᖅᑎᑦ.  

• ᐅᖃᐅᓯᑦ ᖃᓄᐃᑦᑑᓂᖏᑦ ᐊᒃᑐᐃᓂᖃᖃᑦᑕᖅᐳᑦ ᑕᒪᒃᑭᑦ ᐱᔾᔪᑎᐊᓂ ᐊᒻᒪ ᐃᓕᓐᓂᐊᕈᑎᐅᓂᖓ; 

ᐃᓕᓐᓂᐊᖅᑐᓕᕆᔨᑦ ᐊᔾᔨᒌᖏᑕᖓᓂ ᐃᓕᓐᓂᐊᖅᑎᐅᓗᑎᑦ ᐊᔾᔨᒌᖏᑦᑐᓂᑦ ᐃᓕᓐᓂᐊᖅᑎᓂ 

ᐃᓕᓐᓂᐊᖃᑦᑕᖅᑎᓪᓗᒋᑦ ᐊᒻᒪ ᐅᖃᐅᓯᕐᒥᑦ ᐱᔪᓐᓇᕐᓂᖏᓐᓂᒃ,   

 ᑭᐅᔾᔪ ᑎ  ᑎᑎᖅᑲᑎᒍᑦ  ᐊᐱᖅᑯᑎᒧᑦ  
 
ᐆᒪ ᐊᐱᖅᑯᑎᒋᔮ: ᐹᓪ ᐅᑲᓕᖅ, ᒪᓕᒐᓕᐅᖅᑎ ᐃᖃᓗᐃᑦ−ᓯᓈ 

 

ᐊᐱᕆᔭᐅᔪᖅ: ᑮᑦ ᐲᑕᓴᓐ, ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᓈᓴᐅᑖ: WQ 24-4(3) 

ᐅᓪᓗᖓ: ᒫᔾᔨ 14, 2017 
 

ᐱᔾᔪᑕᐅᔪᖅ: ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᒃ (HRM) ᑎᓕᓯᔾᔪᑎ 206−ᒥ ᐊᐅᓚᑦᑎᓂᖅ: 

ᐱᔪᒥᒋᔭᐅᓂᖅᓴᐅᕙᒃᑐᑦ ᐊᓯᖏᓐᓂᒃ 
 

ᐊᐱᖅᑯᑦ 1: 

ᐊᕕᒃᑐᖅᓯᒪᔪᑦ ᐱᓕᕆᕝᕕᑎᒍᑦ, ᓄᓇᕗᒻᒥ ᑯᐊᐳᕇᓴᒃᑯᓐᓂ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂ, ᖃᔅᓯᓂᒃ ᐊᖏᕈᑎᓂᒃ 

ᑐᓂᔭᐅᓚᐅᖅᐸᑦ ᑐᑭᓕᐅᖅᓯᒪᔪᖅ ᒪᓕᒃᖢᒍ ᐃᓚᖓᓂ ᓈᓴᐅᑎᓕᒃ 6 ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᒃ ᑎᓕᓯᔾᔪᑎ 

206: ᐱᔪᒥᒋᔭᐅᓂᖅᓴᐅᕙᒃᑐᑦ ᐊᓯᖏᓐᓂᒃ 2014-2015, 2015-2016, 2016-2017 ᐊᑐᖅᑎᓪᓗᒋᑦ (ᒫᓐᓇᒧᑦ ᑎᑭᖦᖢᒍ) 

ᑮᓇᐅᔭᓕᕆᓐᓇᓂ ᐊᕐᕌᒍᓂ? 

 
ᑭᐅᔾᔪᑦ: 

ᑲᒪᔨᐅᓂᐊᖅᑐᖅ ᐊᑐᓕᖅᑎᑕᐅᓂᖓᓄᑦ ᐃᓚᖓᓂ ᓈᓴᐅᑎᓕᒃ 6 ᑎᒍᒥᐊᖅᑕᐅᕗᖅ ᒥᓂᔅᑕᐅᑉ ᑐᒡᓕᐊᓄᑦ ᐊᑐᓂ 

ᐱᓕᕆᕝᕕᖏᓐᓂᒃ ᐅᕝᕙᓘᓐᓃᑦ ᑎᒥᖁᑎᖏᓐᓂᒃ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑐᒡᓕᐊᓂᒃ ᐅᖃᖃᑎᒋᓪᓗᒍ. ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᖃᐅᔨᒪᔭᐅᖃᑦᑕᓐᖏᑦᑐᑦ ᓄᓇᕗᑦ ᒐᕙᒪᖓᓂ. 

 
ᐱᓕᕆᕝᕕᖏᑎᒍᑦ, ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ 206−ᒥ ᐊᒃᑐᐊᓂᖃᖅᑐᑦ 

ᐃᖅᑲᓇᐃᔭᖅᑎᐅᑉ ᑐᖅᑯᖅᓯᒪᕝᕕᐊᓃᖃᑕᐅᓕᖃᑦᑕᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐱᓕᕆᕝᕕᒋᔭᐅᔪᑦ ᑐᑭᓯᒋᐊᕈᑎᒃᓴᓂᒃ 

ᑲᑎᑦᑎᖃᑦᑕᓐᖏᑉᐳᑦ ᐱᓪᓗᐊᑕᕐᓂᒃ ᐊᑐᐃᓐᓇᐅᑎᑦᑎᓯᑲᐅᑎᒋᔪᓐᓇᓐᖏᖦᖢᑎᒡᓗ ᑲᑎᖅᓱᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ. 

 
ᐊᐱᖅᑯᑦ 2: 

ᐊᕕᒃᑐᖅᓯᒪᔪᑦ ᐱᓕᕆᕝᕕᑎᒍᑦ, ᓄᓇᕗᒻᒥ ᑯᐊᐳᕇᓴᒃᑯᓐᓂ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂ, ᖃᔅᓯᓂᒃ ᐊᖏᕈᑎᓂᒃ 

ᑐᓂᔭᐅᓚᐅᖅᐸᑦ ᑐᑭᓕᐅᖅᓯᒪᔪᖅ ᒪᓕᒃᖢᒍ ᐃᓚᖓᓂ ᓈᓴᐅᑎᓕᒃ 7 ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᒃ ᑎᓕᓯᔾᔪᑎ 

206: ᐱᔪᒥᒋᔭᐅᓂᖅᓴᐅᕙᒃᑐᑦ ᐊᓯᖏᓐᓂᒃ 2014-2015, 2015-2016, 2016-2017 ᐊᑐᖅᑎᓪᓗᒋᑦ (ᒫᓐᓇᒧᑦ ᑎᑭᖦᖢᒍ) 

ᑮᓇᐅᔭᓕᕆᓐᓇᓂ ᐊᕐᕌᒍᓂ? 

 
ᑭᐅᔾᔪᑦ: 

ᑲᒪᔨᐅᓂᐊᖅᑐᖅ ᐊᑐᓕᖅᑎᑕᐅᓂᖓᓄᑦ ᐃᓚᖓᓂ ᓈᓴᐅᑎᓕᒃ 7 ᑎᒍᒥᐊᖅᑕᐅᕗᖅ ᒥᓂᔅᑕᐅᑉ ᑐᒡᓕᐊᓄᑦ ᐊᑐᓂ 

ᐱᓕᕆᕝᕕᖏᓐᓂᒃ ᐅᕝᕙᓘᓐᓃᑦ ᑎᒥᖁᑎᖏᓐᓂᒃ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑐᒡᓕᐊᓂᒃ ᐅᖃᖃᑎᒋᓪᓗᒍ. ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᖃᐅᔨᒪᔭᐅᖃᑦᑕᓐᖏᑦᑐᑦ ᓄᓇᕗᑦ ᒐᕙᒪᖓᓂ. 

 
ᐱᓕᕆᕝᕕᖏᑎᒍᑦ, ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ 206−ᒥ ᐊᒃᑐᐊᓂᖃᖅᑐᑦ 

ᐃᖅᑲᓇᐃᔭᖅᑎᐅᑉ ᑐᖅᑯᖅᓯᒪᕝᕕᐊᓃᖃᑕᐅᓕᖃᑦᑕᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐱᓕᕆᕝᕕᒋᔭᐅᔪᑦ ᑐᑭᓯᒋᐊᕈᑎᒃᓴᓂᒃ 

ᑲᑎᑦᑎᖃᑦᑕᓐᖏᑉᐳᑦ ᐊᒻᒪ ᐊᑐᐃᓐᓇᐅᑎᑦᑎᓯᑲᐅᑎᒋᔪᓐᓇᓐᖏᖦᖢᑎᒃ ᑲᑎᖅᓱᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ. 



 

 

ᐊᐱᖅᑯᑦ 3: 

ᐊᕕᒃᑐᖅᓯᒪᔪᑦ ᐱᓕᕆᕝᕕᑎᒍᑦ, ᓄᓇᕗᒻᒥ ᑯᐊᐳᕇᓴᒃᑯᓐᓂ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂ, ᖃᔅᓯᓂᒃ ᐊᖏᕈᑎᓂᒃ 

ᑐᓂᔭᐅᓚᐅᖅᐸᑦ ᑐᑭᓕᐅᖅᓯᒪᔪᖅ ᒪᓕᒃᖢᒍ ᐃᓚᖓᓂ ᓈᓴᐅᑎᓕᒃ 8 ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᒃ ᑎᓕᓯᔾᔪᑎ 

206: ᐱᔪᒥᒋᔭᐅᓂᖅᓴᐅᕙᒃᑐᑦ ᐊᓯᖏᓐᓂᒃ 2014-2015, 2015-2016, 2016-2017 ᐊᑐᖅᑎᓪᓗᒋᑦ (ᒫᓐᓇᒧᑦ ᑎᑭᖦᖢᒍ) 

ᑮᓇᐅᔭᓕᕆᓐᓇᓂ ᐊᕐᕌᒍᓂ? 

 
ᑭᐅᔾᔪᑦ: 

ᑲᒪᔨᐅᓂᐊᖅᑐᖅ ᐊᑐᓕᖅᑎᑕᐅᓂᖓᓄᑦ ᐃᓚᖓᓂ ᓈᓴᐅᑎᓕᒃ 8 ᑎᒍᒥᐊᖅᑕᐅᕗᖅ ᒥᓂᔅᑕᐅᑉ ᑐᒡᓕᐊᓄᑦ ᐊᑐᓂ 

ᐱᓕᕆᕝᕕᖏᓐᓂᒃ ᐅᕝᕙᓘᓐᓃᑦ ᑎᒥᖁᑎᖏᓐᓂᒃ. ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ 

206−ᒥ ᐊᒃᑐᐊᓂᖃᖅᑐᑦ ᐃᖅᑲᓇᐃᔭᖅᑎᐅᑉ ᑐᖅᑯᖅᓯᒪᕝᕕᐊᓃᖃᑕᐅᓕᖃᑦᑕᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 

ᐱᓕᕆᕝᕕᒋᔭᐅᔪᑦ ᑐᑭᓯᒋᐊᕈᑎᒃᓴᓂᒃ ᑲᑎᑦᑎᖃᑦᑕᓐᖏᑉᐳᑦ ᐊᒻᒪ ᐊᑐᐃᓐᓇᐅᑎᑦᑎᓯᑲᐅᑎᒋᔪᓐᓇᓐᖏᖦᖢᑎᒃ 

ᑲᑎᖅᓱᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ. 
 

 
 

ᖃᐅᔨᒪᓂᐊᖅᐳᑎᑦ ᓇᓗᓇᐃᖅᑕᐅᓯᒪᔪᖅ ᓈᓴᐅᑎ ᓴᖅᑭᑎᑕᐅᔪᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 206 ᒪᓕᒃᖢᒍ 

ᖃᐅᔨᒪᔭᐅᓇᓱᓪᓗᐊᑕᓐᖏᓚᑦ, ᑮᓇᐅᔭᓕᕆᔨᒃᑯᑦ ᐊᑐᖃᑦᑕᖅᐳᑦ ᖃᔅᓯᑲᓪᓚᖕᓂᒃ ᐊᑐᐊᒐᒃᓴᓂᒃ ᒐᕙᒪᒃᑯᑦ ᒪᓕᒐᖏᑦ ᐊᒻᒪ 

ᐊᑐᐊᒐᖏᑦ ᐊᑐᓕᖅᑎᑕᐅᖁᓪᓗᒋᑦ ᐱᔪᒥᒋᔭᐅᓂᖅᓴᐅᕙᒃᑐᑦ ᐊᓯᖏᓐᓂᒃ ᐱᔾᔪᑎᒋᓪᓗᒋᑦ. 

 
ᓇᓗᓇᐃᒃᑯᑕᖅ ᐅᒃᐱᕆᔭᐅᔪᓂᑦ ᐊᒻᒪᓗ ᐃᓕᖅᑯᓯᐅᔭᕆᐊᖃᖅᑐᓄᑦ 

ᑲᒪᒋᔭᐅᓂᐊᖅᑐᖅ ᓇᓗᓇᐃᖅᓯᓂᕐᒧᑦ ᐃᒻᒥᒧᑦ ᐱᕙᓪᓕᐊᔾᔪᑎᒋᓇᓱᒡᓗᒍ ᐊᑐᕐᓂᕐᓘᑎᖃᕐᓂᕐᒥᒃ, ᐅᑯᐊᓗ 

ᐱᔪᒥᒋᔭᐅᓂᖅᓴᐅᑐᐃᓐᓇᕆᐊᓖᑦ ᐊᓯᖏᓐᓂᒃ, ᑎᒍᒥᐊᖅᑕᐅᕗᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᖅᑕᐅᓯᒪᔪᒥᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᒐᖓᓂᒃ ᐱᒻᒪᕆᐅᑎᑕᐅᔪᓂᒃ ᐃᓕᖅᑯᓯᖃᑦᑎᐊᕋᓱᐊᕐᓂᕐᒥᓪᓗ. ᐃᖅᑲᓇᐃᔭᖅᑏᑦ 

ᒪᓕᒐᖏᓐᓂᒃ ᕿᒥᕐᕈᖃᑦᑕᕆᐊᖃᖅᐳᑦ ᐃᖅᑲᓇᐃᔭᓯᒋᐊᖅᑎᓪᓗᒋᑦ, ᐊᒻᒪ ᐃᓛᓐᓂᒃᑯᑦ ᑐᓴᐅᒪᔭᐅᔭᕆᐊᓕᖕᓂᒃ ᐅᖃᓕᒫᒐᒃᓴᓂᒃ 

ᓇᒃᓯᐅᔾᔨᕙᒃᖢᑎᒃ ᐃᖅᑲᓇᐃᔭᖅᑎᓄᑦ ᐱᓕᕆᐊᒃᓴᒥᓂᒃ ᐃᖅᑲᐃᓯᔭᐅᓪᓗᑎᒃ. ᐃᖅᑲᓇᐃᔭᖅᑎ ᓇᓕᐊᖕᓂᑐᐃᓐᓇᖅ ᒪᓕᒐᕐᒥᒃ 

ᓯᖁᒥᑦᑎᔪᖅ ᖃᐅᔨᔭᐅᒍᓂ ᐃᓂᖅᑎᖅᑕᐅᑲᑕᐃᓐᓇᕆᐊᖃᓕᕋᔭᖅᐳᖅ, ᑎᑭᐅᑎᓪᓗᒍ ᐊᒻᒪ ᓄᖅᑲᖅᑎᑕᐅᔪᓐᓇᕆᓪᓗᓂ. 

 
ᐱᓕᕆᕝᕕᒋᔭᖓᓂ ᐃᓂᑖᖅᑎᑦᑎᓂᖅ 

ᐱᓕᕆᕝᕕᒋᔭᖓᓂ ᐊᑐᐊᒐᒃᓴᓂᒃ ᐱᑕᖃᖅᐳᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐃᖅᑲᓇᐃᔭᖅᑎᓂᒃ ᐃᓂᑖᖅᑎᑦᑎᓇᓱᖕᓂᕐᒧᑦ ᐃᒻᒥᒧᑦ 

ᐱᕙᓪᓕᐊᔾᔪᑎᒋᓇᓱᒡᓗᒍ ᐊᑐᕐᓂᕐᓘᑎᖃᕐᓂᖓᓂᒃ ᓇᓗᓇᐃᖅᑕᐅᔾᔪᑎᒥᒃ ᐱᓚᐅᖅᑎᓪᓗᒋᑦ. ᐃᓂᑖᖅᑎᑦᑎᓇᓱᒃᐸᒃᑐᑦ 

ᓴᖅᑭᑎᑕᐅᖃᑦᑕᖅᐳᑦ ᐃᓛᒃᑰᖅᑕᖅᖢᒋᑦ ᐃᓄᖕᒥᑦ ᐅᖃᐅᓯᐅᔪᒥᑦ ᐱᓕᕆᖃᑎᖃᑦᑎᐊᕈᓐᓇᖅᑐᑦ ᐊᒻᒪ ᖃᓂᒃᓴᕐᓂᖏᑦ ᒪᓕᒃᖢᒋᑦ. 

ᐅᑯᐊ ᐱᖃᓯᐅᔾᔭᐅᔪᓐᓇᖅᑐᑦ ᐃᓄᒃ ᐊᑲᐅᓐᖏᓕᐅᖅᑐᖅ ᐃᓇᖏᖅᑕᐅᓗᓂ ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ, ᐃᖅᑲᓇᐃᔭᖅᑎ 

ᐊᓯᐊᓄᐊᖅᑕᐅᓗᓂ, ᐊᓯᐊᓂᒃ ᐊᖓᔪᖅᑳᓕᖕᒧᑦ, ᐅᕝᕙᓘᓐᓃᑦ ᐊᔾᔨᑲᓴᖓᓂᒃ ᐃᓂᑖᖅᑎᑕᐅᓗᓂ. ᐃᖅᑲᓇᐃᔭᖅᑎᒃᓴᖅᓯᐅᖅᑎᓕᒫᑦ 

ᐃᒻᒥᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᖃᐅᔨᒃᑲᐃᔨᖃᖅᐳᑦ ᑮᓇᐅᔭᓕᕆᔨᒃᑯᓐᓂᓐᖔᖅᑐᒥᒃ, ᐊᔾᔨᒌᒃᑎᑦᑎᑦᑎᐊᖁᓪᓗᒋᑦ 

ᒪᓕᒡᔫᒥᓗᑎᒡᓗ ᐊᒻᒪ ᐊᓯᖏᓐᓂᒃ ᐱᔪᒥᒋᔭᐅᓂᖅᓴᐅᑎᑦᑎᑦᑕᐃᓕᓗᑎᒃ. 

 
ᐅᓂᒃᑳᓕᐅᕐᓂᕐᒧᑦ ᐊᑐᐊᒐᒃᓴᖏᑦ 

ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᒥᒃ ᐃᓱᒫᓘᑎᖃᖅᑐᖃᖅᐸᑦ ᐱᑦᑎᐊᓐᖏᓴᒃᑐᖃᕐᓂᖓᓂᒃ ᐅᕝᕙᓘᓐᓃᑦ ᐱᕋᔭᒃᑐᖃᕐᓂᖓᓂᒃ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ, ᐅᑯᓂᖓᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᓐᓂᒃ 206−ᒥ ᓱᕋᐃᔪᖃᕐᓗᓂ, ᐅᓂᒃᑳᓕᐅᕐᓂᕐᒧᑦ 

ᐊᑐᐊᒐᒃᓴᖏᓐᓂᒃ ᐱᑕᖃᖅᐳᖅ ᑖᒃᑯᓂᖓ ᐃᓱᒫᓘᑎᓕᖕᓂᑦ. 
 

ᐃᓚᖓᓂ 6−ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ (PSA) ᐱᓕᕆᐊᖑᔭᕆᐊᖃᖅᑐᓂᒃ ᓴᖅᑭᑎᑦᑎᕗᖅ ᐃᖅᑲᓇᐃᔭᖅᑏᑦ 

ᐱᕋᔭᒃᑐᒥᒃ ᐅᖃᐅᓯᖃᕈᒪᑎᓪᓗᒋᑦ ᑲᒪᔨᒥᓄᑦ ᐊᒻᒪ ᐃᓛᒃᑯᑦ ᐋᖅᑭᐅᒪᑎᑦᑎᔨᒧᑦ ᐊᑭᒋᐊᖅᑕᐅᓂᐊᕐᓂᕐᒥᓂᒃ ᐃᓱᒫᓗᓐᖏᓪᓗᓂ. 

ᐃᖅᑲᓇᐃᔭᖅᑎ ᑲᒪᔨᒥᓄᑦ ᐅᖃᐅᓯᖃᕐᓗᓂ ᐱᕋᔭᒐᓱᒋᔭᐅᔪᒥᒃ, ᐊᒻᒪ ᖃᓄᐃᓕᐅᖅᑐᖃᓐᖏᓪᓗᓂ ᐱᕋᔭᒃᑐᒥᒃ 

ᐅᖃᐅᓯᖃᒃᑲᓐᓂᕈᓐᓇᖅᐳᑦ ᐊᖓᔪᖅᑳᕆᔭᐅᔪᒧᑦ. ᐊᖓᔪᖅᑳᖅ ᖃᓄᐃᓕᐅᓐᖏᑉᐸᑦ, ᑕᐃᒪᓕ ᐃᖅᑲᓇᐃᔭᖅᑎ ᐱᕋᔭᒃᑐᒥᒃ 

ᐅᖃᐅᓯᖃᓕᕋᔭᖅᐳᖅ ᐊᓯᖏᓐᓄᑦ ᐊᖓᔪᖅᑳᕆᔭᐅᔪᓄᑦ, ᒥᓂᔅᑕᐅᑉ ᑐᒡᓕᐊᓄᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ 

ᑲᒪᒋᔭᓕᖕᒧᑦ. ᐊᖓᔪᖅᑳᕆᔭᐅᔪᑦ ᐱᓕᕆᐊᒃᓴᖃᖅᑎᑕᐅᕗᑦ ᐅᖃᐅᓯᐅᔪᖃᖅᐸᑦ ᖃᓄᐃᓕᐅᕈᓐᓇᖅᖢᑎᒃ. ᐃᖅᑲᓇᐃᔭᖅᑏᑦ 

ᐅᖃᖃᑎᖃᕈᓐᓇᕐᒥᔪᑦ ᐋᖅᑭᐅᒪᑎᑦᑎᔨᒧᑦ ᓴᖅᑭᑎᑦᑎᓚᐅᓐᖏᑎᓪᓗᒍ ᐱᖁᔭᖅ ᒪᓕᒃᖢᒍ. 
 

ᐃᖅᑲᓇᐃᔭᖅᑎ ᓈᒻᒪᒃᓴᓐᖏᑉᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓂᒃ ᐱᔪᓐᓇᐅᑎᖃᖅᑎᑕᐅᔪᒥᑦ ᐊᑲᐅᔪᒃᑯᑦ ᖃᐅᔨᓴᖅᑎᑦᑎᓯᒋᐊᕐᓂᕐᒥᒃ 

ᐊᒻᒪ ᐱᕋᔭᖕᓂᖕᒥᒃ ᐋᖅᑭᒋᐊᖅᓯᓂᕐᒥᒃ, ᑕᐃᒪᓕ ᐱᕋᔭᒃᑐᒥᒃ ᐅᖃᐅᓯᖃᕈᓐᓇᖅᓯᓇᔭᖅᐳᑦ ᐋᖅᑭᐅᒪᑎᑦᑎᔨᒧᑦ ᖃᐅᔨᓴᖁᓗᓂᐅᒃ.

Nunavut Maligaliurvia 

Legislative Assembly of Nunavut 
Assemblée législative du Nunavut 

 

ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 

ᐊᐱᕆᔪᖅ: ᑑᓂ ᐋᖁᐊᖅ, ᒪᓕᒐᓕᐅᖅᑎ ᐅᖅᓱᖅᑑᒧᑦ 

ᐊᐱᕆᔭᖅ: ᒫᓂᑲ ᐃᐅᓪ-ᑲᓇᔪᖅ 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᓈᓴᐅᑖ: 25 – 4 (3) 

ᐅᓪᓗᖓ: ᒫᑦᓯ 14, 2017 

ᐱᔾᔪᑎᓕᒃ: ᖃᓄᖅᑑᕈᑕᐅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᖅ 

 

 

ᐊᐱᖅᑯᑦ: 

ᓇᓗᓇᐃᔭᕐᓗᒋᑦ ᑐᑭᓯᒋᐊᕈᑏᑦ ᐊᔾᔨᒌᓐᖏᓐᓂᖏᑦ ᒪᓕᓪᓗᒋᑦ ᑐᓂᔭᐅᓚᐅᖅᑐᑦ ᑭᐅᔾᔪᑦ 

ᑎᑎᖅᑲᑎᒍᑦ ᐊᐱᖅᑯᒻᒧᑦ 13-4(3), ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᖃᓄᐃᓕᐅᕈᑎᖃᓚᐅᖅᑲᑦ ᑮᓇᐅᔭᖅᑐᕈᑎᖃᓚᐅᖅᑲᓪᓗ ᐊᑐᖅᑐᒍ ᖃᓄᖅᑑᕈᑕᐅᓯᒪᔪᓂᒃ 

ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᑎᒍᑦ 2015-2016-ᒥ ᐊᒻᒪᓗ 2016-2017-ᒥ 

(ᐅᓪᓗᒥᒧᑦ)? 
 

ᑭᐅᔾᔪᑦ: 

ᑮᓇᐅᔭᖅᑎᒍᑦ ᐃᑲᔫᑎᖃᕐᓂᕐᒧᑦ ᐊᖏᕈᑏᑦ (ᑮᓇᐅᔭᖅᑐᕈᑎᒥᓃᑦ) 

ᖃᓄᖅᑑᕈᑕᐅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᖅ 

ᐊᕐᕌᒍᖓᓂ 2015-16 

ᓄᓇᓖᑦ ᐱᓕᕆᐊᑉ ᓇᓗᓇᐃᔭᕈᑎᖏᑦ ᖃᑦᓯᐅᓂᖏᑦ 

ᓄᓇᕗᓕᒫᒥ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᑦ 

ᐅᐃᓂᐱᒡ ᑕᑯᔭᒐᖃᕐᕕᒃ ᑲᑐᔾᔨᖃᑕᐅᓂᖓᓄᑦ. 
$50,000  

ᓄᓇᕗᓕᒫᒥ ᓄᓇᑦᓯᐊᕐᒥ ᓄᓇᕗᒻᒥᓗ ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᓄᓇᕗᒻᒥ ᐊᓪᓚᕝᕕᖓᓂ ᐊᐅᓚᑕᖓᓄᑦ. 
$125,000  

ᓄᓇᕗᓕᒫᒥ ᓄᓇᕗᒻᒥ ᐱᕙᓪᓕᐊᔪᓕᕆᔩᑦ ᑲᑐᔾᔨᖃᑎᒌᑦ 

ᐱᕙᓪᓕᐊᔪᓕᕆᔩᑦ ᐃᓕᓐᓂᐊᕈᑎᖓᓄᑦ. 
$125,000  

ᓄᓇᕗᓕᒫᒥ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔩᑦ 

ᓄᑖᕐᖑᕆᐊᖅᑕᐅᓂᖓ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎ 

2024. 
$44,796  

ᑭᕙᓪᓕᓕᒫᒥ 
Arctic Haven ᐊᐅᓪᓛᖅᓯᒪᕕᒃ ᐃᓪᓗᕋᓛᖅ 

ᐊᖏᓪᓕᒋᐊᖅᑕᐅᓂᖓ ᐃᓪᓗᕋᓛᖃᕐᕕᖓᑦ. $250,000  

ᑭᕙᓪᓕᓕᒫᒥ 

ᑭᕙᓪᓕᕐᒥ ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᑎᒥᐅᔪᑦ 

ᐋᖅᑭᑦᓱᖅᑕᐅᓂᖓ ᐊᑐᓕᖅᑎᑕᐅᓂᖓᓗ 

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᐱᓕᕆᐊᑦ 

ᑭᕙᓪᓕᕐᒥ ᓄᓇᓕᓕᒫᖏᓐᓂ. 

$590,000  

ᕿᑭᖅᑖᓗᓕᒫᒥ 
ᐅᑭᐅᖅᑕᖅᑐᒥ ᐃᖃᓪᓕᕿᓂᕐᒧᑦ ᑲᑐᔾᔨᖃᑎᒌᑦ 

ᐃᒪᕐᒥᐅᑕᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖅ. $117,000  

ᕿᑭᖅᑖᓗᓕᒫᒥ 
ᕿᑭᖅᑖᓗᒻᒥ ᓇᒻᒥᓂᖃᖅᑎᐅᔪᓄᑦ ᐱᕙᓪᓕᐊᔪᓕᕆᔩᑦ ᐊᐅᓪᓚᕈᑎᖏᑦ 

ᓄᓇᓕᓐᓂ ᐅᐸᓗᖓᐃᔭᖅᑎᑦᓯᓂᕐᒧᑦ. 
$35,000  

ᐃᖃᓗᐃᑦ 
ᕿᑭᖅᑖᓗᒻᒥ ᓇᒻᒥᓂᖃᖅᑎᐅᔪᑦ ᑲᑐᔾᔨᖃᑎᒌᖏᑦ 

ᐊᖅᓴᕐᓂᖅ ᓇᒻᒥᓂᓖᑦ ᓴᖅᑭᔮᖅᑎᑦᓯᓂᖏᑦ. $84,750  

ᐃᖃᓗᐃᑦ Arctic UAV Inc. 

ᓂᐅᕕᕐᓂᕐᒧᑦ ᐊᐅᓚᑦᓯᓂᕐᒧᓪᓗ ᖁᓛᒎᓕᓐᖑᐊᓂᒃ 

ᐊᔾᔨᓕᐅᕈᑎᓂᒃ. 

$250,000  

ᐃᖃᓗᐃᑦ ᐃᓄᐃᑦ ᑕᑯᓐᓇᕋᑦᓴᓕᕆᔨᒃᑯᖏᑦ 

ᑕᕐᕆᔮᑦᓴᓕᐅᕈᑏᑦ ᓱᓇᒃᑯᑖᑦ ᓄᑖᒥ 

ᐱᕙᓪᓕᐊᔪᓕᕆᕕᖓᓂ. 
$250,000  

ᐃᖃᓗᐃᑦ ᓄᓇᕗᒻᒥ ᓄᓇᓕᓐᓂ ᓯᕗᓂᑦᓴᓕᕆᔩᑦ 

ᐱᖓᓱᑦ ᑲᑎᒪᔩᑦ ᐅᐸᒍᓐᓇᖁᓪᓗᒋᑦ 2015 ᑲᓇᑕᒥ ᓄᓇᓕᓐᓂ 

ᓯᕗᓂᑦᓴᓕᕆᓂᕐᒧᑦ ᑲᑎᒪᔪᓄᑦ. 
$50,000  

ᐃᒃᐱᐊᕐᔪᒃ 
ᐊᕐᕙᖅᑑᖅ ᐱᔨᑦᓯᕋᖅᑏᑦ Arqvartuuq Services Ltd. 

ᓂᐅᕕᕐᓂᕐᒧᑦ ᑐᐊᐸᑦᑕᐅᑎᒥᒃ. $54,000  

ᐃᒃᐱᐊᕐᔪᒃ 
ᐃᒃᐱᐊᕐᔪᒻᒥ ᕼ ᐊᒻᓚᒃᑯᑦ 

ᐃᒃᐱᐊᕐᔪᒻᒥ ᐊᐅᓚᖃᑦᑕᖅᑎᑦᓯᓂᕐᒧᑦ ᓱᓇᒃᑯᑖᑦ. $250,000  

ᑲᖏᖅᖠᓂᖅ 
ᓄᓇᕗᒻᒥ ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ 

ᑲᖏᖅᖠᓂᕐᒥ ᓴᓇᓐᖑᐊᖅᑏᑦ ᖁᕕᐊᓲᑎᖃᕐᓂᖏᑦ. $70,900  

ᐃᖃᓗᑦᑑᑦᑎᐊᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 

Grays Bay ᐊᑐᕆᐊᓕᐅᕐᓂᕐᒧᑦ ᑐᓚᑦᑕᕐᕕᓕᐅᕐᓂᕐᒧᓪᓗ 

ᐱᓕᕆᐊᖅ. 
$55,000  

ᐃᖃᓗᑦᑑᑦᑎᐊᖅ 
ᓄᓇᕗᒻᒥ ᐱᕙᓪᓕᐊᔪᓕᕆᔩᑦ ᑲᑐᔾᔨᖃᑎᒌᖏᑦ 

ᑲᔪᖏᖅᓴᐃᓂᕐᒧᑦ ᐱᓕᕆᐊᖅ ᐃᖃᓗᑦᑑᑦᑎᐊᕐᒥ. $19,454  

ᑮᓇᐅᔭᖅᑎᒍᑦ ᐃᑲᔫᑎᖃᕐᓂᕐᒧᑦ ᐊᖏᕈᑏᑦ (ᐊᖏᕈᑕᐅᓯᒪᔪᑦ) 

ᖃᓄᖅᑑᕈᑕᐅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᖅ 

ᐊᕐᕌᒍᖓᓂ 2016-17 

3*ᑮᓇᐅᔭᖅᑐᕈᑎᓪᓚᑦᑖᒥᓃᑦ ᐊᔾᔨᒋᔾᔮᓐᖏᑦᑕᖏᑦ  

ᓄᓇᓖᑦ ᐱᓕᕆᐊᑉ ᓇᓗᓇᐃᔭᕈᑎᖏᑦ ᖃᑦᓯᐅᓂᖏᑦ 

ᓄᓇᕗᓕᒫᒥ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓇᒻᒥᓂᖃᖅᑎᐅᔪᓂᒃ ᑲᔪᖏᖅᓴᐃᓂᕐᒧᑦ ᐱᓕᕆᐊᖅ. 
$50,473 

ᓄᓇᕗᓕᒫᒥ ᕿᑭᖅᑖᓗᒻᒥ ᓇᒻᒥᓂᖃᖅᑏᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒦᖔᖅᑐᑦ 2017 ᐅᑭᐅᖅᑕᖅᑐᒦᖔᖅᑐᑦ 

ᓴᖅᑭᔮᖅᑎᑦᓯᑎᓪᓗᒋᑦ ᐅᐃᓂᐱᒡᒥ 2017. 

$153,349 

ᓄᓇᕗᓕᒫᒥ ᕿᑭᖅᑖᓗᒻᒥ ᓇᒻᒥᓂᖃᖅᑏᑦ ᑲᑐᔾᔨᖃᑎᒌᖏᑦ 

ᐊᑭᓕᖅᑕᐅᓯᒪᓂᖏᑦ ᐅᑭᐅᖅᑕᖅᑐᒦᖔᖅᑐᑦ 

ᓴᖅᑭᔮᖅᑎᑦᓯᑎᓪᓗᒋᑦ ᐅᐃᓂᐱᒡᒥ, ᕕᕝᕗᐊᓕ 1-4 2017. 

$20,000 

ᓄᓇᕗᓕᒫᒥ ᓄᓇᑦᓯᐊᖅ ᓄᓇᕗᒻᒥᓗ ᐅᔭᕋᕐᓂᐊᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ 

ᓄᓇᕗᒻᒥ ᐊᓪᓚᕝᕕᖓᑦ ᐸᕐᓇᐅᑕᐅᓂᖓ 2014-2018. 

$125,000 

ᓄᓇᕗᓕᒫᒥ ᕿᑭᖅᑖᓗᒻᒥ ᓇᒻᒥᓂᖃᖅᑏᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒥ ᓴᖅᑭᔮᖅᑎᑦᓯᓂᖅ ᑲᑎᒪᕐᔪᐊᕐᓂᕐᓗ. 
$53,000 

ᓄᓇᕗᓕᒫᒥ ᓄᓇᕗᒻᒥ ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ 

ᓄᓇᓕᓐᓄᑦ ᐳᓚᕋᕐᓂᖅ ᓴᖅᑭᔮᖅᑎᑦᓯᓂᕐᒧᓪᓗ. 
$40,000 

ᓄᓇᕗᓕᒫᒥ ᑕᓚᕖᓴ ᓄᓇᕗᑦ 

ᓴᖅᑭᖅᓯᕙᓪᓕᐊᓂᕐᒧᑦ ᐃᓄᒃᑎᑐᑦ, ᐃᓕᓐᓂᐊᕈᑎᐅᓯᓐᓈᖅᑐᓂᒃ 

ᑕᓚᕖᓴᒃᑰᖅᑐᑦᓴᓂᒃ. 

$53,500 

ᓄᓇᕗᓕᒫᒥ ᓄᓇᕗᒻᒥ ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ 

ᐃᑲᔪᕐᓂᕐᒧᑦ ᐃᖃᓗᑦᑑᑦᑎᐊᕐᒥ ᓴᓇᓐᖑᐊᖅᑏᑦ 

ᖁᕕᐊᓲᑕᐅᑎᓪᓗᒋᑦ ᐃᓚᐅᖃᑕᐅᖁᓪᓗᒋᑦ. 

$70,000 

ᕿᑎᕐᒥᐅᓕᒫᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 

Grays Bay ᐊᑐᕆᐊᓕᐅᕐᓂᕐᒧᑦ ᑐᓚᑦᑕᕐᕕᓕᐅᕐᓂᕐᒧᓪᓗ 

ᐱᓕᕆᐊᖅ. 

$550,000 

ᑭᕙᓪᓕᓕᒫᓂ 

ᑭᕙᓪᓕᕐᒥ ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᑎᒥᖓᑦ 

ᐸᕐᓇᐃᓂᕐᒧᑦ, ᑐᑭᒧᐊᖅᑎᑦᓯᓂᕐᒧᑦ ᐊᐅᓚᑦᓯᓂᕐᒧᓪᓗ 

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᐱᓕᕆᐊᓂᒃ 

ᑭᕙᓪᓕᕐᒥ ᓄᓇᓕᖏᓐᓂ. 

$500,000 

ᑭᕙᓪᓕᓕᒫᓂ 

ᑭ ᕙ ᓪ ᓕ ᕐ ᒥ ᒃ  ᓇ ᒻ ᒥ ᓂᖃᖅ ᑏ ᑦ  

ᓴ ᖅ ᑭ ᔮ ᖅ ᑎ ᑦ ᓯ ᓂ ᕐ ᒧ ᑦ  ᑎ ᒥ ᖓᑦ  

ᐃ ᑲ ᔪ ᖅ ᑕᐅ ᓂᖓᓄ ᑦ  ᓄᓇᕗ ᒻ ᒥ  ᓇ ᒻ ᒥ ᓂᖃᖅ ᑏ ᑦ  

2016 
Centrallia ᓄᓇ ᕐ ᔪ ᐊ ᒥ  ᓇ ᒻ ᒥ ᓂᖃᖅ ᑏ ᑦ  

ᐱ ᕙ ᓪ ᓕᐊ ᔪ ᓕᕆᓂ ᕐ ᒧ ᑦ  ᑲ ᑎ ᒪ ᕐ ᔪ ᐊ ᖅ ᑐᓄ ᑦ  

ᐅ ᐃ ᓂᐱ ᒡ ᒥ . 

$65,473 

ᕿᑭᖅᑖᓗᓕᒫᒥ 

ᕿᑭ ᖅ ᑖᓗ ᒻ ᒥ  ᓇ ᒻ ᒥ ᓂᖃᖅ ᑏ ᑦ  

ᑲ ᑐ ᔾ ᔨ ᖃᑎ ᒌ ᖏᑦ  

ᕼ ᐊ ᓕᕚ ᒃ 4444ᔅ  ᑕᐅ ᖅ ᓰ ᓂ ᕐ ᒧ ᑦ  ᐊᐅ ᓪ ᓚ ᕐ ᓂᖏᑦ . 
$78,400 

ᐃᖃᓗᑦᑑᑦᑎᐊᖅ 

ᐅᕙ ᒍ ᑦ  Uvagut Inc.  

ᑳ ᐱ ᕐ ᕕ ᒻ ᒥ ᒃ  ᓇ ᒻ ᒥ ᓂᖁᑎ ᒋ ᔭ ᐅ ᔪ ᒥ ᒃ  

ᐱ ᒋ ᐊ ᖅ ᑎ ᑦ ᓯ ᓂ ᕐ ᒧ ᑦ . 
$100,000 

ᐃᖃᓗᑦᑑᑦᑎᐊᖅ CHOU Consulting & Development Inc. 

ᐊ ᑭ ᑐ ᔫ ᑎ ᓂ ᒃ  - ᐃ ᓪ ᓗ ᕐ ᔪ ᐊ ᓕᐅ ᕐ ᓂᖅ  

ᐊ ᓪ ᓚ ᕝ ᕕ ᓕ ᒻ ᒥ ᒃ  ᓇ ᒻ ᒥ ᓂᖁᑎ ᒋ ᔭ ᐅ ᔪ ᒥ ᓪ ᓗ  

ᑰ ᖃ ᕐ ᕕ ᒻ ᒥ ᒃ  ᐊᑐᖅ ᑐᐊ ᖅ ᑕᐅ ᔪ ᑦ ᓴ ᒥ ᒃ , 

ᑳ ᐱ ᕐ ᕕ ᒻ ᒥ ᒃ  ᑐ ᔪ ᕐ ᒥ ᕕ ᒻ ᒥ ᓪ ᓗ . 

$125,000 

ᐃᖃᓗᑦᑑᑦᑎᐊᖅ ᐃ ᖃᓗ ᑦ ᑑ ᑦ ᑎ ᐊ ᕐ ᒥ  ᕼ ᐊ ᒻ ᓚ ᒃ ᑯ ᖏᑦ  

ᐊᐅ ᖅ ᑭ ᑦ ᓯ ᓂ ᕐ ᒧ ᑦ  ᓴ ᓇᐅ ᒐ ᕐ ᓂ ᒃ  

ᐱ ᓕ ᒻ ᒪ ᑦ ᓴ ᐃ ᓂ ᖅ  ᓴ ᓇᓂᐊ ᖅ ᑐᓂ ᒃ  

ᒥ ᕐ ᖑᐃ ᖅ ᓯ ᕐ ᕕ ᒻ ᒧ ᑦ . 

$50,000 

ᖁᕐᓗᖅᑑᖅ 

ᖁ ᕐ ᓗ ᖅ ᑑ ᒥ  ᕼ ᐊ ᒻ ᓚ ᒃ ᑯ ᑦ  

ᐃ ᑲ ᔪ ᕈ ᑎ  ᐱᖓᓲ ᔪ ᖅ ᑐᓂ ᒃ  ᒪ ᑐᓕ ᒻ ᒥ ᒃ  

ᓄᓇ ᓯ ᐅ ᑎ ᒃ ᑯ ᕕ ᒻ ᒥ ᒃ . 
$63,759 

ᐃᖃᓗᐃᑦ 

Carrefour Nunavut 

ᐱ ᓕ ᒻ ᒪ ᑦ ᓴ ᐃ ᓂ ᕐ ᒧ ᑦ  ᐃ ᓚ ᒋ ᔭ ᐅ ᔪ ᓂ ᒃ  

ᐱ ᔪ ᓐ ᓇ ᕐ ᓂ ᖅ ᑖᖁ ᓪ ᓗ ᒋ ᑦ  

ᐃ ᖅ ᑲ ᓇᐃ ᔭ ᖅ ᑐᓕᕆᓂ ᕐ ᒧ ᑦ , 

ᓂᐅ ᕐ ᕈ ᑎ ᖃ ᕐ ᓂ ᕐ ᒧ ᑦ , ᑮ ᓇᐅ ᔭ ᓕᕆᓂ ᕐ ᒧ ᓪ ᓗ . 

$81,035 

ᐃᖃᓗᐃᑦ ᓖ ᔾ ᔭ ᒃ ᑯ ᑦ  

ᐅᓇᓕ ᑦ ᓴ ᔭ ᕋ ᓛ ᑦ  #795 ᓂᐅ ᕕ ᕐ ᓂ ᕐ ᒧ ᑦ  ᐱᖓᓱ ᓂ ᒃ  

ᖃᖓᑕᔫ ᖑᐊ ᕈ ᑎ ᓂ ᒃ . 
$17,500 

ᐃᖃᓗᐃᑦ ᓄᓇᕗ ᒻ ᒥ  ᖃᐅ ᔨ ᓴ ᖅ ᑎ ᒃ ᑯ ᑦ  

ᑲ ᑐ ᔾ ᔨ ᖃᑎ ᖃ ᕐ ᓂ ᕐ ᒧ ᑦ  ᓂᐅᕗ ᓐ ᓛ ᓐ ᒥ  

ᑐ ᓐ ᖓᓱ ᑦ ᑎ ᑦ ᓯ ᖃᑎ ᒌ ᓐ ᓂ ᒧ ᓪ ᓗ  ᐃ ᒪ ᕕ ᒻ ᒥ  

ᖃᐅ ᔨ ᓴ ᖅ ᑐᓕᕆᓂ ᕐ ᒧ ᑦ  2016: ᐃ ᒪ ᕕ ᓕᕆᓂᖅ  

ᐃ ᖃᓗ ᓐ ᓂ  ᐋ ᒃ ᑐᐸ  4-5, 2016. 

$50,000 

ᐃᖃᓗᐃᑦ ᐃ ᓄᐃ ᑦ  ᑕ ᑯ ᓐ ᓇ ᕋ ᑦ ᓴ ᓕᕆ ᔨ ᒃ ᑯ ᖏᑦ  

ᐃ ᖅ ᑲ ᓇᐃ ᔭ ᖅ ᑎ ᓂ ᒃ  ᐃ ᓕ ᓐ ᓂᐊ ᖅ ᑎ ᑦ ᓯ ᓂ ᕐ ᒧ ᑦ . $69,024 

ᐃᖃᓗᐃᑦ Arctic UAV Inc 

ᓂᐅ ᕕ ᕐ ᓂ ᕐ ᒧ ᑦ  ᖁᓛᒎ ᓕ ᓐ ᖑᐊᓂ ᒃ  

ᐊ ᔾ ᔨ ᓕᐅ ᕈ ᑎ ᓂ ᒃ , ᓯ ᑯ ᒥ ᒃ  ᖃᐅ ᔨ ᓴ ᕐ ᓂ ᕐ ᒧ ᑦ , 

ᕿᓂ ᕐ ᓂ ᕐ ᒧ ᑦ  ᐸ ᖅ ᓴ ᐃ ᓂ ᕐ ᒧ ᑦ , ᓂ ᕐ ᔪ ᑎ ᓂ ᒃ  

ᖃᐅ ᔨ ᓴ ᕐ ᓂ ᕐ ᒧ ᑦ  ᓇᔪ ᖅ ᐸ ᑦ ᑕᖏᓐ ᓂ ᓪ ᓗ  

ᖃᐅ ᔨ ᓴ ᕐ ᓂ ᕐ ᒧ ᑦ . 

$250,000 

ᐃᖃᓗᐃᑦ ᐅ ᑭ ᐅ ᖅ ᑕ ᖅ ᑐ ᒥ  ᐱ ᔨ ᑦ ᓯ ᕋ ᖅ ᑏ ᑦ  Northern Frontier 

Services 

ᓇ ᒻ ᒥ ᓂᖁᑎ ᖓ ᖃᐅ ᔨ ᓴ ᖅ ᑕᐅ ᓂᖓᓄ ᑦ . 
$10,996 

ᐃᖃᓗᐃᑦ ᓄᓇᕗᒻᒥ ᐃᒥᐊᓗᓕᐅᖅᑏᑦ Nunavut Brewing 

Company Limited 

ᐊᑭᑐᔫᑎᓂᒃ ᐱᖁᑎᓂᒃ ᓂᐅᕕᕐᓂᕐᒧᑦ ᓇᒻᒥᓂᖓᓗ 

ᐱᒋᐊᖅᑕᐅᓂᖓᓄᑦ. 

$250,000 

ᐃᖃᓗᐃᑦ ᐸᐃᒑᓚᖃᐅᑏᑦ ᓇᒻᒥᓂᖁᑎᖓᑦ The Jerry Cans 

Incorporated 

ᓂᐅᕐᕈᑎᖃᕐᓂᕐᒧᑦ ᐳᓚᕋᕐᓂᖏᑦ ᐸᐃᒑᓚᖃᐅᑏᑦ ᐋᔅᑐᕋᐃᓕᐊᒥ 

ᓴᖅᑭᖅᑕᐅᑎᓪᓗᒍ ᓂᔾᔭᐅᑎᖓᑦ ᐃᓅᓯᖅ. 

$45,000 

ᑭᓐᖓᐃᑦ 

ᑭᓐᖓᕐᓂ ᓄᓇᓕᓐᓂ ᒐᕙᒪᖏᑦ 

ᓴᓇᔭᐅᓂᖓᓄᑦ ᑲᑎᑕᐅᓯᒪᔪᑦ ᐃᓕᖅᑯᓯᓕᕆᕕᒃ 

ᑎᑎᖅᑐᒐᕐᕕᓪᓗ. 

$350,000 

ᓴᓂᑭᓗᐊᖅ 

ᓴᓂᑭᓗᐊᕐᒥ ᓄᓇᓕᓐᓂ ᒐᕙᒪᖏᑦ 

ᑲᒪᒋᔭᐅᓂᖓ ᐊᒥᒐᕐᓂᖏᑦ ᐅᖁᒪᐃᑦᑐᕐᓂᐅᑎᓂᒃ ᐊᖁᑎᓂᒃ 

ᖁᑦᑎᓐᓂᓕᓐᓂᓪᓗ 3 ᐊᖁᑦᑐᖅᓯᐅᑎᓖᑦ.  

$88,129 

ᑲᖏᖅᑐᒑᐱᒃ 

ᑲᖏᖅᑐᒑᐱᒻᒥ ᓄᓇᓕᓐᓂ ᒐᕙᒪᖏᑦ 

ᐋᖅᑭᑦᓱᐃᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ 2017-2021 ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓᓂᒃ. 

$55,000 

ᐊᐅᓱᐃᑦᑐᖅ 
ᓯᑯ ᐱᔨᑦᓯᕋᖅᑏᑦ Siku Services Inc 

ᐃᑲᔪᖅᑕᐅᓂᖓ ᓇᒻᒥᓂᕆᔭᐅᔪᖅ ᐊᖏᓪᓕᒋᐊᖅᑕᐅᖁᓪᓗᒍ. 
$75,000 

 

2015-2016 ᐊᕐᕌᒍᖓᓂ, 17-ᓂᒃ ᑐᑦᓯᕋᐅᑎᓂᒃ ᐊᖏᖅᑕᐅᔪᖃᓚᐅᖅᑐᖅ 

ᑮᓇᐅᔭᖅᑖᖅᑎᑕᐅᓪᓗᑎᒃ ᖃᓄᖅᑑᕈᑕᐅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᑎᒍᑦ. 

 

2016-2017 ᐊᕐᕌᒍᖓᓂ 28-ᓂᒃ ᑐᑦᓯᕋᐅᑎᓂᒃ ᐊᖏᖅᑕᐅᔪᖃᓚᐅᖅᑐᖅ 

ᑮᓇᐅᔭᖃᖅᑎᑕᐅᓪᓗᑎᓪᓗ. 

 

ᖃᑦᓯᐅᓪᓚᑦᑖᕐᓂᖏᑦ ᑐᑦᓯᕋᐅᑏᑦ ᐱᔭᐅᓚᐅᖅᑐᑦ ᐊᖏᖅᑕᐅᒐᑎᓪᓗ 

ᓇᓗᓇᐃᔭᖅᑕᐅᖃᑦᑕᓐᖏᑦᑐᑦ. ᐅᐱᓐᓇᕋᓂ ᐊᑐᓂᑦ ᓯᑕᒪᐃᑦ ᐊᓪᓚᕝᕕᕗᑦ 

ᐊᐅᓚᑦᓯᖃᑕᐅᔪᑦ ᐱᓕᕆᐊᒥᒃ ᑎᑎᖅᓯᖃᑦᑕᖅᓯᒪᔪᑦ ᑐᑦᓯᕋᐅᑎᓂᒃ ᐊᔾᔨᒌᓐᖏᑦᑐᒃᑯᑦ 

ᓇᓗᓇᐃᖅᓯᖃᑦᑕᕋᑎᓪᓗ ᑐᑦᓯᕋᐅᑎᓂᒃ ᐊᖏᖅᑕᐅᓐᓂᖏᑦᑐᓂᒃ ᐱᔪᓐᓇᖃᑕᐅᓂᖏᑦᑐᓂᒃ, 

ᖁᔭᓈᖅᑕᐅᓯᒪᔪᓂᒃ, ᐊᖏᖅᑕᐅᓯᒪᓐᖏᑦᑐᓂᒃ ᐱᔾᔪᑎᑦᓴᖃᑦᓯᐊᓐᖏᓗᐊᕐᓂᖏᓐᓄᑦ 

ᐅᕝᕙᓘᓐᓃᑦ ᐊᑕᖏᓐᖏᓗᐊᕐᓂᖏᓐᓂᒃ ᑐᑦᓯᕋᐅᑎᒥᓂᖏᑦ. ᐱᓕᕆᕕᑦᑎᓐᓂ ᐋᖅᑭᑦᓱᐃᔪᑦ 

ᑐᑭᓯᓇᑦᓯᐊᖅᑐᓂᒃ ᐊᑐᐊᒐᕐᓂᒃ ᑐᑭᓯᒋᐊᕈᑏᑦ ᓇᓗᓇᐃᖅᑕᐅᓯᒪᖃᑦᑕᕐᓂᐊᕐᖓᑕ 

ᐊᔾᔨᒌᑦᑐᒥᒃ ᓯᕗᓂᑦᓴᑎᓐᓂ. 

 

ᑐᑦᓯᕋᐅᑎᓕᐅᕐᓂᕐᒧᑦ ᒪᓕᑦᑕᐅᒋᐊᓖᑦ ᖃᓄᖅᑑᕈᑕᐅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ 

ᐱᓕᕆᐊᑎᒍᑦ ᓇᓗᓇᐃᖅᑕᐅᓯᒪᔪᑦ ᐊᑐᐊᒐᖏᓐᓂ: 
 

ᐃ ᓚ ᒍ ᑕᖓᓄ ᑦ  A: ᓄᓇᕗ ᒻ ᒥ  ᓇ ᒻ ᒥ ᓂᖃᖅ ᑎ ᐅ ᔪ ᓂ ᒃ  

ᑮ ᓇᐅ ᔭ ᖃᖅ ᑎ ᑦ ᓯ ᓂ ᖅ , ᑐ ᑦ ᓯ ᕋ ᖅ ᑐ ᑦ  ᑐᓂ ᓯ ᒋ ᐊ ᓖ ᑦ  

ᑎ ᑎ ᕋ ᖅ ᓯ ᒪ ᔪ ᓂ ᒃ  ᐊ ᑎ ᓕᐅ ᖅ ᑕᐅ ᓯ ᒪ ᔪ ᒥ ᓪ ᓗ  ᑐ ᑦ ᓯ ᕋ ᐅ ᑎ ᒥ ᒃ  

ᑕᑕᑎ ᕆᐊᓕ ᒻ ᒥ ᒃ . ᐃ ᓚ ᒋ ᓕᐅ ᔾ ᔨ ᓯ ᒪ ᓗᓂ  ᐅ ᑯ ᓂᖓ: 

 ᑮ ᓇᐅ ᔭ ᖃᖅ ᑎ ᑦ ᓯ ᓂ ᕐ ᒧ ᑦ  ᑲ ᑎ ᖅ ᓱ ᖅ ᑕᐅ ᓯ ᒪ ᔪ ᑦ  

ᐃ ᓚ ᒋ ᓕᐅ ᔾ ᔨ ᓯ ᒪ ᓗᑎ ᒃ  ᐅ ᑯ ᓂᖓ: 

o ᐊ ᓯ ᖏᓐ ᓄ ᑦ  ᐊ ᑭ ᓕ ᑦ ᓴ ᖏᓐ ᓂ ᒃ  ᐊ ᑭ ᓖᕙ ᓪ ᓕᐊ ᓂ ᕐ ᒧ ᑦ  

ᐱ ᖁᑎ ᖏᓐ ᓂ ᓪ ᓗ  ᓇ ᓪ ᓕᐅ ᒃ ᑯ ᒫ ᖃ ᕐ ᓂ ᕐ ᒧ ᑦ  

ᒪ ᓕ ᑦ ᑕᐅ ᒋ ᐊ ᓕ ᓐ ᓂ ᒃ  ᖃᓄᑎ ᒋ ᐅ ᒋ ᐊ ᖃ ᕐ ᓂᖏᓐ ᓂ ᒃ ; 

ᐊ ᒻ ᒪ ᓗ  

o ᐃ ᑲ ᔪ ᖅ ᑕᐅ ᔪ ᑦ  ᑮ ᓇᐅ ᔭ ᖃᖅ ᑎ ᑕᐅᓂᖏᑦ , 

ᑮ ᓇᐅ ᔭ ᓪ ᓚ ᑦ ᑖᑎ ᒍ ᑦ , ᓇ ᓪ ᓕᐅ ᒃ ᑯ ᒫ ᖃ ᕐ ᓂ ᒃ ᑯ ᑦ  

ᐅ ᕝ ᕙᓘ ᓐ ᓃ ᑦ  ᐱ ᖁᑎ ᖏᑎ ᒍ ᑦ . 

 ᐱ ᓕᕆᐊᖑᓂᐊ ᖅ ᑐᓂ ᒃ  ᐸ ᕐ ᓇᐅ ᑎ ᒥ ᒃ  ᓇᓗᓇᐃ ᔭ ᐃ ᓗᑎ ᒃ  

ᒪ ᑭ ᑕ ᒍ ᓐ ᓇ ᕋ ᔭ ᕐ ᒪ ᖔᑦ , ᐊᐅᓚᓂᖃᑦ ᓯ ᐊ ᕈ ᓐ ᓇ ᕋ ᔭ ᕐ ᒪ ᖔᑦ  

ᐱ ᕈ ᖅ ᐸ ᓪ ᓕᐊ ᒍ ᓐ ᓇ ᕋ ᔭ ᕐ ᒪ ᖔᓪ ᓗ ; 

 ᐊ ᕐ ᕌ ᒍ ᓄ ᑦ  ᐱᖓᓱ ᓄ ᑦ  ᑭ ᖑᓂ ᑦ ᑎ ᓐ ᓂ  ᑮ ᓇᐅ ᔭ ᓕᕆᓂ ᕐ ᒧ ᑦ  

ᑎ ᑎ ᕋ ᖅ ᑐ ᓯ ᒪ ᔪ ᓂ ᒃ  (ᐊᑐᐃ ᓐ ᓇᐅ ᑉ ᐸ ᑕ ); 

 ᓇᓗᓇᐃ ᕈ ᑎ ᓂ ᒃ  ᐱ ᓕᕆᐊ ᖅ  ᑮ ᓇᐅ ᔭ ᓕᐅ ᕐ ᓂ ᕐ ᒧ ᑦ  

ᐱ ᕚ ᓪ ᓕ ᕈ ᑕᐅᓂᐊ ᕐ ᒪ ᖔᑦ  ᐅᖓᑖᓄ ᑦ  

ᑮ ᓇᐅ ᔭ ᓕᐅ ᕈ ᑕᐅ ᒍ ᓐ ᓇ ᕐ ᓂᖓᑕ  ᑐ ᑦ ᓯ ᕋ ᖅ ᑐᓄ ᑦ ; 

 ᓇᓗᓇᐃ ᕈ ᑎ ᓂ ᒃ  ᐱ ᓕᕆᐊ ᖅ  ᐃ ᖅ ᑲ ᓇᐃ ᔮ ᓂ ᒃ  

ᓴ ᖅ ᑭ ᕈ ᑕᐅ ᓂᐊ ᕐ ᓂᖓ ᓄᓇᕗ ᒻ ᒥ ᐅ ᓄ ᑦ ; 

 ᓇᓗᓇᐃ ᕈ ᑎ ᓂ ᒃ  ᐱ ᔪ ᓐ ᓇ ᕐ ᓂᖃ ᑦ ᓯ ᐊ ᕐ ᒪ ᖔᑕ  

ᐊᑑᑎ ᖃᖅ ᓯ ᒪ ᒻ ᒪ ᖔᑕᓗ  ᐊᐅᓚ ᑦ ᓯ ᔨ ᖏᑦ ; ᓇᓗᓇᐃ ᕈ ᑎ ᓂ ᒃ  

ᑐ ᑦ ᓯ ᕋ ᖅ ᑕᐅ ᓯ ᒪ ᔪ ᑦ  NBIF ᑮ ᓇᐅ ᔭ ᖃᖅ ᑎ ᑕᐅᓂᖏᑦ  

ᐱ ᔭ ᕇ ᕈ ᓐ ᓇ ᕐ ᓂᐊ ᕐ ᒪ ᖔᑕ  ᒪ ᓕ ᑦ ᑕᐅ ᒋ ᐊ ᓕ ᓐ ᓂ ᒃ  

ᑮ ᓇᐅ ᔭ ᖃᖅ ᑎ ᑕᐅᓂ ᕐ ᒧ ᑦ  ᑲ ᑎ ᖅ ᓱ ᕆᐊ ᓕᖏᓐ ᓂ ᒃ  

ᓴ ᖅ ᑭ ᕈ ᑕᐅ ᓗᑎ ᓪ ᓗ  ᐱ ᓕᕆᐊ ᖅ  ᐊᑕᖏᖅ ᑐ ᒥ ᒃ  

ᑮ ᓇᐅ ᔭ ᖃᖅ ᑎ ᑕᐅᖁᓪ ᓗ ᒍ ; ᐊ ᒻ ᒪ ᓗ  

 ᓇᓗᓇᐃ ᕈ ᑎ ᓂ ᒃ  ᐊ ᑭ ᖏᑦ  ᑐᕌ ᖓᔪ ᑦ  ᐱ ᓕᕆᐊ ᒧ ᑦ  

ᓈ ᒻ ᒪ ᓈ ᕋ ᓗᐊ ᕐ ᒪ ᖔᑕ  ᑕ ᒻ ᒪ ᖅ ᓯ ᒪ ᙱᑦ ᑐᓂ ᓪ ᓗ  

ᓂᐅ ᕕ ᖃᑦ ᑕᓂ ᕐ ᒧ ᑦ  ᒪ ᓕ ᑦ ᓯ ᐊ ᕋ ᓗᐊ ᕐ ᒪ ᖔᑕ  ᐱ ᓗᐊᙳᐊ ᖅ ᑐᓄ ᑦ  

ᐱ ᓕᕆᐊ ᑉ  ᐃ ᓗᓕᖏᓐ ᓄ ᑦ . 

ᐃ ᓚ ᒍ ᑕᖓᓄ ᑦ  B: ᓄᓇᕗ ᒻ ᒥ  ᐱ ᕙ ᓪ ᓕᐊ ᔪ ᓕᕆᓂ ᕐ ᒧ ᑦ  ᑐᙵᕕ ᖏᑦ , 

ᑐ ᑦ ᓯ ᕋ ᖅ ᑐ ᑦ  ᑐᓂ ᓯ ᒋ ᐊ ᓖ ᑦ  ᑎ ᑎ ᕋ ᖅ ᓯ ᒪ ᔪ ᓂ ᒃ  

ᐊ ᑎ ᓕᐅ ᖅ ᑕᐅ ᓯ ᒪ ᔪ ᒥ ᓪ ᓗ  ᑐ ᑦ ᓯ ᕋ ᐅ ᑎ ᓂ ᒃ  ᐅ ᑯ ᓂᖓ 

ᐃ ᓚ ᒋ ᓕᐅ ᔾ ᔨ ᓯ ᒪ ᓗᓂ : 

 ᐱ ᓕᕆᐊᖓ ᒪ ᑭ ᑕ ᒍ ᓐ ᓇ ᕋ ᒪ ᔭ ᕐ ᒪ ᖔᑦ , 

ᐊᐅᓚᓂᖃᑦ ᓯ ᐊ ᕈ ᓐ ᓇ ᕐ ᒪ ᖔᑦ  ᐱ ᕈ ᖅ ᐸ ᓪ ᓕᐊ ᒍ ᓐ ᓇ ᕐ ᒪ ᖔᕐ ᓗ ; 

 ᖃᓄᖅ  ᐱ ᓕᕆᐊ ᖅ  ᐃ ᑲ ᔪ ᖅ ᓱ ᐃ ᒻ ᒪ ᖔᑦ  ᐱ ᓕᕆᕕ ᑦ ᑎ ᓐ ᓂ  

ᖃᓄᖅ ᑑ ᕈ ᑕᐅ ᓯ ᒪ ᔪ ᑦ  ᓯ ᕗ ᓪ ᓕᐅ ᑎ ᒍ ᒪ ᔭ ᖏᓐ ᓂ ᒃ  

ᐱ ᕙ ᓪ ᓕᐊ ᔪ ᓕᕆᓂ ᕐ ᒧ ᑦ  ᓄᓇᓕᖓᓂ  ᐱ ᓕᕆᐊ ᖅ  

ᐊᐅᓚᑕᐅ ᕕ ᒋ ᓂᐊ ᖅ ᑕᖓᓂ ; 

 ᓇᓗᓇᐃ ᕈ ᑎ ᖃ ᕐ ᓗᓂ  ᐱ ᓕᕆᐊ ᖅ  ᑮ ᓇᐅ ᔭ ᓕᐅ ᕐ ᓂ ᕐ ᒧ ᑦ  

ᐱ ᕚ ᓪ ᓕ ᕈ ᑕᐅᓂᐊ ᕐ ᒪ ᖔᑦ ; 

 ᓇᓗᓇᐃ ᕈ ᑎ ᖃ ᕐ ᓗᓂ  ᐱ ᔪ ᓐ ᓇ ᕐ ᓂᖃ ᑦ ᓯ ᐊ ᕐ ᒪ ᖔᑕ  

ᐊᑑᑎ ᖃᖅ ᓯ ᒪ ᒻ ᒪ ᖔᑕᓗ  ᐊᐅᓚ ᑦ ᓯ ᔨ ᖏᑦ ; 

 ᓇᓗᓇᐃ ᕈ ᑎ ᖃ ᕐ ᓗᓂ  ᐱ ᓕᕆᐊ ᑉ  ᐊ ᑭ ᖏᑦ  ᓈ ᒻ ᒪ ᓈ ᕋ ᓗᐊ ᕐ ᒪ ᖔᑕ  

ᐱ ᓕᕆᐊ ᕐ ᓗ  ᐊᑑᑎ ᖃ ᕐ ᓂᐊ ᕐ ᒪ ᖔᑦ  ᑕ ᒻ ᒪ ᖅ ᓯ ᒪ ᙱᑦ ᑐᓂ ᒃ , 

ᐊ ᑭ ᑦ ᑐ ᕋ ᐅ ᑎ ᒍ ᑕᐅ ᓯ ᒪ ᑦ ᓯ ᐊ ᖅ ᑐᓂ ᒃ  ᓂᐅ ᕕ ᖃᑦ ᑕᓂ ᕐ ᒧ ᑦ  

ᐱ ᓕᕆ ᔾ ᔪ ᓯ ᕐ ᓂ ᒃ  ᓂᐅ ᕕ ᕐ ᓂᐊ ᖅ ᑲ ᑕ  ᑭ ᓱ ᑐᐃ ᓐ ᓇ ᕐ ᓂ ᒃ  

ᐱ ᔨ ᑦ ᓯ ᕋ ᐅ ᑎ ᓂ ᓪ ᓘ ᓐ ᓃ ᑦ  ᐊᑑᑎ ᖃ ᕐ ᓗᑎ ᒃ  ᐃ ᓘ ᓐ ᓇ ᒐ ᓚᖏᓐ ᓂ ᒃ  

ᐱ ᓕᕆᐊ ᒧ ᑦ  ᐊ ᑭ ᖏᓐ ᓂ ᒃ ; ᐊ ᒻ ᒪ ᓗ  

 ᓂᐅ ᕕ ᕐ ᓂᐊ ᖅ ᑲ ᑕ  ᐱ ᑕᖃᖅ ᐹ ᒌ ᖅ ᑐᓂ ᒃ  ᐊᐅᓚ ᑦ ᓯ ᓂ ᕐ ᒧ ᑦ  

ᐱ ᖁᑎ ᓂ ᓪ ᓘ ᓐ ᓃ ᑦ , ᐃ ᒻ ᒥ ᒃ ᑰ ᖅ ᑐ ᒧ ᑦ  ᖃᐅ ᔨ ᒪ ᔪ ᕐ ᔪ ᐊ ᒧ ᑦ  

ᖃᐅ ᔨ ᓴ ᖅ ᑕᐅ ᓯ ᒪ ᓗᑎ ᒃ  ᐊᐅᓚᑕᐅ ᔪ ᒧ ᑦ  ᐱ ᖁᑎ ᓄ ᓪ ᓘ ᓐ ᓃ ᑦ  

ᓂᐅ ᕕ ᖅ ᑕᐅᓂᐊ ᖅ ᑐᓂ ᒃ  ᐊ ᓯ ᖏᓐ ᓂ ᓪ ᓘ ᓐ ᓃ ᑦ  ᑐ ᑭ ᓯ ᒋ ᐊ ᕈ ᑎ ᓂ ᒃ  

ᑐ ᑦ ᓯ ᕋ ᖅ ᑕᐅ ᔪ ᓂ ᒃ  ᐱ ᓕᕆᕕ ᑦ ᑎ ᓐ ᓂ  ᖃᐅ ᔨ ᓴ ᕈ ᑎ ᐅ ᓂᐊ ᕐ ᓗᑎ ᒃ  

ᐊᐳ ᖅ ᑕ ᕈ ᑎ ᖃᙱᒃ ᑲ ᓗᖓᕐ ᒪ ᖔᑕ . 

 

ᐅᓂ ᒃ ᑳ ᓕᐅ ᕆᐊᖃ ᕐ ᓂ ᕐ ᒧ ᑦ  ᒪ ᓕ ᑦ ᑕᐅ ᒋ ᐊ ᓖ ᑦ  ᖃᓄᖅ ᑑ ᕈ ᑕᐅ ᓯ ᒪ ᔪ ᓂ ᒃ  

ᑮ ᓇᐅ ᔭ ᖃᖅ ᑎ ᑦ ᓯ ᓂ ᕐ ᒧ ᑦ  ᐱ ᓕᕆᐊ ᑎ ᒍ ᑦ  ᓇᓗᓇᐃ ᔭ ᖅ ᑕᐅ ᓯ ᒪ ᓗᑎ ᒃ  

ᑮ ᓇᐅ ᔭ ᓂ ᒃ  ᐃ ᑲ ᔫ ᓯ ᐊ ᕐ ᓂ ᕐ ᒧ ᑦ  ᐊᖏᕈ ᑎ ᓂ  ᐃ ᓗᓕᖃ ᕐ ᓗᑎ ᓪ ᓗ  

ᒪ ᓕ ᑦ ᑕᐅ ᒋ ᐊ ᓕ ᓐ ᓂ ᒃ  ᐊᑐᓂ ᑦ  ᐱ ᓕᕆᐊᓄ ᑦ . ᐊᑐᐊ ᒐ ᖅ ᑎ ᒍ ᑦ  

ᒪ ᓕ ᑦ ᑕᐅ ᒋ ᐊ ᓖ ᑦ  ᐅᓂ ᒃ ᑳ ᓕᐅ ᕆᐊᖃ ᕐ ᓂ ᕐ ᒧ ᑦ  ᐃ ᓚ ᒋ ᓕᐅ ᑎ ᓯ ᒪ ᔪ ᑦ  

ᐅ ᑯ ᓂᖓ ᐃ ᓗᓕᐅ ᒋ ᐊ ᖃᕋ ᔪ ᑦ ᑐᓂ ᒃ : 

 ᑮ ᓇᐅ ᔭ ᖅ ᑖ ᖅ ᑐ ᒥ ᓃ ᑦ  ᑐᓂ ᓯ ᒋ ᐊ ᓖ ᑦ  ᐅᓂ ᒃ ᑳ ᓕᐊ ᒥ ᒃ  

ᖃᓄᐃ ᓕᐅ ᕈ ᑎ ᒥ ᓂᖏᑕ  ᒥ ᑦ ᓵ ᓄ ᑦ , ᓴ ᖅ ᑭ ᖅ ᑕᐅ ᔪ ᒥ ᓃ ᓪ ᓗ  

ᐱ ᕚ ᓪ ᓕ ᕈ ᑕᐅᓂ ᒥ ᓂᖓᓂ ᓪ ᓗ  ᐃ ᑲ ᔪ ᕈ ᑕᐅ ᔫ ᑉ  ᐱ ᓕᕆᐊ ᑉ ; 

ᐅᓂ ᒃ ᑳ ᓕᐊ ᒥ  ᓇᓗᓇᐃ ᖅ ᓯ ᒋ ᐊ ᖃ ᕐ ᒥ ᔪ ᑦ  ᖃᓄᖅ  

ᐊ ᔾ ᔨ ᒌ ᖏᓐ ᓂᖃ ᕐ ᒪ ᖔᑕ  ᓂᕆᐅ ᒋ ᔭ ᐅ ᓚᐅ ᖅ ᑐᓂ ᒃ  

ᓴ ᖅ ᑭ ᖅ ᑕᐅ ᓂᐊᓚᐅ ᖅ ᑐᓂ ᒃ  ᐱ ᕚ ᓪ ᓕ ᕈ ᑕᐅᓂᐊᓚᐅ ᖅ ᑐᓂ ᓪ ᓗ  

ᐱ ᓕᕆᐊ ᑎ ᒍ ᑦ . 

 ᑮ ᓇᐅ ᔭ ᖅ ᑖ ᖅ ᑐ ᒥ ᓃ ᑦ  ᐃ ᑲ ᔫ ᑎ ᓂ ᒃ  ᐅᖓᑖᓄ ᑦ  $100,000 

ᑐᓂ ᓯ ᒋ ᐊ ᓖ ᑦ  ᑕ ᒻ ᒪ ᖅ ᓯ ᒪ ᔪ ᖅ ᓯ ᐅ ᖅ ᑕᐅ ᓯ ᒪ ᔪ ᓂ ᒃ  

ᑮ ᓇᐅ ᔭ ᓕᕆᓂ ᕐ ᒧ ᑦ  ᑎ ᑎ ᕋ ᖅ ᓯ ᒪ ᔪ ᓂ ᒃ , 

ᐃ ᓱ ᒪ ᑦ ᓴ ᖅ ᓯ ᐅ ᕈ ᑎ ᒋ ᓗᓂ ᒋ ᑦ  ᐱ ᓕᕆᕕ ᖓᑕ , ᐱ ᖃᓯ ᐅ ᑎ ᓗ ᒋ ᑦ  

ᑕ ᒻ ᒪ ᖅ ᓯ ᒪ ᔪ ᖅ ᓯ ᐅ ᖅ ᑕᐅ ᓯ ᒪ ᔪ ᑦ  ᑎ ᑎ ᕋ ᖅ ᓯ ᒪ ᔪ ᑦ  

ᑮ ᓇᐅ ᔭ ᐃ ᑦ  ᐃ ᓯ ᖅ ᐸ ᓪ ᓕᐊ ᔪ ᑦ  ᑮ ᓇᐅ ᔭ ᖅ ᑐ ᕈ ᑎ ᒥ ᓃ ᓪ ᓗ  

ᒪ ᓕ ᑦ ᑕᐅ ᓗᑎ ᒃ  ᑮ ᓇᐅ ᔭ ᖅ ᑎ ᒍ ᑦ  ᐃ ᑲ ᔪ ᖅ ᑕᐅ ᓂ ᕐ ᒧ ᑦ  

ᐊᖏᕈ ᑎ ᓂ . ᖄ ᒃ ᑲ ᓐ ᓂᖓᒍ ᑦ , ᓯ ᕗ ᓪ ᓕ ᖅ ᐹ ᖅ ᓯ ᐅ ᑎ ᑦ  

ᑮ ᓇᐅ ᔭ ᓕᕆᓂ ᕐ ᒧ ᑦ  ᑐ ᑭ ᓯ ᒋ ᐊ ᕈ ᑏ ᑦ  ᑐᓂ ᔭ ᐅ ᒋ ᐊ ᓖ ᑦ  

ᐱ ᓕᕆᕕ ᑦ ᑎ ᓐ ᓄ ᑦ  ᐅ ᓪ ᓗᐃ ᑦ  60 ᑐᖔᓂ  ᐃ ᓱ ᓕᓚᐅ ᖅ ᑎ ᓪ ᓗ ᒍ  

ᓄᓇᕗ ᑦ  ᒐ ᕙ ᒪ ᒃ ᑯ ᖏᑕ  ᑮ ᓇᐅ ᔭ ᓕᕆᓂ ᕐ ᒧ ᑦ  ᐊ ᕐ ᕌ ᒍ ᖓ 

ᑮ ᓇᐅ ᔭ ᖅ ᑖᓚᐅ ᖅ ᑎ ᓪ ᓗ ᒍ  ᐃ ᑲ ᔫ ᑎ ᓂ ᒃ . 



 

 



 

 



 

 



 

 



 

 



 

 

ᐊᐱᖅᑯᑎ 1(h): 

ᒫᔾᔨ 31, 2017-ᒥ ᐱᒋᐊᖅᖢᓂ, ᖃᔅᓯᓂᒃ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓚᐅᖅᐸᑦ ᓄᓇᓕᖕᓄᑦ ᐃᖅᑲᓇᐃᔭᖅᑎᖁᑎᖏᓐᓄᑦ 

ᐃᖅᑲᓇᐃᔮᒃᓴᒧᑦ ᐊᖏᓚᐅᓐᖏᑦᑐᓄᑦ ᓯᐊᒻᒪᒃᑎᖅᑕᐅᓯᒪᔪᓄᑦ, ᐊᒻᒪ ᑭᖑᓂᐊᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᓄᖅᑲᓚᐅᖅᑐᓂᒃ? 
 

ᑐᑭᓯᓇᖅᓯᑎᒃᑲᓐᓂᕐᓗᒍ ᐊᐱᖅᑯᑎ 1(h): 

ᐱᖃᓯᐅᔾᔭᐅᔪᑦ ᐃᓄᐃᑦ ᓂᕈᐊᓚᐅᖅᑐᑦ (c)–ᒥᑦ ᐅᓪᓗᑦ 90 ᐃᓗᐊᓂ ᑎᑎᖅᑲᖅᑖᓚᐅᖅᑎᓪᓗᒋᑦ ᓯᐊᒻᒪᒃᑎᖅᑕᐅᓯᒪᔪᒧᑦ 

ᐱᓕᕆᐊᖑᔪᒧᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᓄᖅᑲᓚᐅᖅᑐᒥᑦ ᒫᔾᔨ 31, 2017–ᒥ ᐱᒋᐊᖅᖢᓂ. ᐃᓄᐃᑦ 

ᐱᖃᓯᐅᔾᔭᐅᓇᔭᓐᖏᑦᑐᑦ ᐋᒃᑳᓚᐅᖅᑐᑦ ᐃᖅᑲᓇᐃᔮᒃᓴᖅᑖᖁᔭᐅᑎᓪᓗᒍ ᑭᓯᐊᓂ ᐅᖓᕙᕆᐊᖅᑎᑦᑎᓪᓗᑎᒃ 

ᐊᐅᓪᓚᕐᕕᒃᓴᖓᑕ 

ᐅᓪᓗᖓᓂᒃ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᕿᒪᐃᓚᐅᓐᖏᖦᖢᓂ ᒫᔾᔨ 31, 2017–ᒥ ᐱᒋᐊᖅᖢᓂ. ᑖᒃᑯᐊ ᑲᑎᓯᒪᔪᑦ 

ᐃᓚᓕᐅᔾᔨᒋᕗᑦ ᐲᑕᐅᔪᑦ ᐊᑭᖏᓐᓂᒃ. 

ᐊᒻᒪᓗ 

ᐊᐱᖅᑯᑎ 1(i): 

ᒫᔾᔨ 31, 2017-ᒥ ᐱᒋᐊᖅᖢᓂ, ᑲᑎᖦᖢᒋᑦ ᐊᑭᖓ ᖃᔅᓯᐅᓚᐅᖅᐸ ᓄᓇᕗᑦ ᒐᕙᒪᖓᓄᑦ ᓯᐊᒻᒪᒃᑎᖅᑕᐅᔪᓄᑦ, ᐅᑯᓄᖓᓗ, 

ᑖᒃᑯᐊᑐᐊᖑᓐᖏᖦᖢᑎᒡᓗ, ᐅᑯᐊ ᐊᑭᓕᐅᑕᐅᔪᑦ: 
 

i. ᓄᒃᑎᖅᑕᐅᓂᖅ ᐊᒻᒪ ᐃᖅᑲᓇᐃᔭᖅᑎᑦ ᐲᖅᑕᐅᔪᑦ ᐊᑭᖏᑦ; 

ii. ᓄᓇᓖᑦ ᐊᓯᖏᓪᓗ ᐊᑭᓕᖅᑕᐅᔾᔪᑎᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᒃᓴᒧᑦ ᐋᒃᑳᖅᑐᓄᑦ ᓯᐊᒻᒪᒃᑎᖅᑕᐅᓯᒪᔪᓄᑦ; 

iii.   ᓴᖅᑭᔮᖅᑎᑦᑎᓂᖕᒧᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ; 

iv.   ᒪᑭᒪᔾᔪᑎᑦ, ᐊᒡᓚᕝᕖᑦ ᓄᑖᓐᖑᕆᐊᖅᑕᐅᔪᑦ ᐊᓯᖏᓪᓗ ᐊᑭᑐᔫᑎᓄᑦ ᐊᑭᓕᐅᑕᐅᔪᑦ, ᐊᑭᓕᕆᐊᖃᖅᑐᓕᒫᓪᓗ 

ᐊᒃᑐᐊᓂᖃᖅᑐᑦ ᐃᒡᓗᓕᐅᕐᓂᕐᒧᑦ, ᒪᓕᒋᐊᓕᖕᓄᑦ ᐊᒻᒪ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑕ ᐱᖁᑎᖏᓐᓄᑦ 

ᓯᐊᒻᒪᒃᑎᖅᑕᐅᓯᒪᔪᓄᑦ ᓄᓇᓕᖕᓄᑦ; ᐊᒻᒪᓗ 

v. ᐊᒡᓚᕝᕕᓕᕆᓂᕐᒧᑦ ᐊᒻᒪ ᑭᓱᕈᓘᔭᕐᓄᑦ ᐊᑭᓕᕆᐊᓖᑦ, ᐊᑭᓕᖅᑕᐅᔭᕆᐊᖃᓚᐅᖅᑐᑦ ᐱᖃᓯᐅᑎᓪᓗᒋᑦ ᓯᐊᒻᒪᒃᑎᖅᑕᐅᓯᒪᔪᓄᑦ 

ᑐᖅᑲᖅᑕᕐᕕᒃ ᒐᕙᒪᓕᕆᔨᒃᑯᓐᓂ? 
 

ᑭᐅᔾᔪᑎᖓ ᐊᐱᖅᑯᑎᒧᑦ 1(h) ᐊᒻᒪ 1(i): 
 

ᓯᐊᒻᒪᒃᑎᖅᑕᐅᓯᒪᔪᓄᑦ ᑐᖅᑲᖅᑕᕐᕕᒃ ᓄᖅᑲᖅᑎᑕᐅᓚᐅᖅᐳᖅ ᐲᖅᑕᐅᓪᓗᓂᓗ ᒐᕙᒪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᒥᓂᔅᑕᓄᑦ 

ᐊᖏᕈᑕᐅᔪᖅ ᒪᓕᒃᖢᒍ ᓯᕗᓪᓕᕐᒥ ᒪᓕᒐᓕᐅᕐᕕᖕᒥ ᐃᓱᓕᑎᓪᓗᒍ. ᑕᐃᒪᐃᒻᒪᑦ, ᐊᑭᖏᑦ ᓴᖅᑭᑕᐅᔪᑦ ᑭᐅᔾᔪᑎᒥ ᑭᐅᔾᔪᑎ ᑎᑎᖅᑲᑎᒍᑦ 

ᐊᐱᖅᑯᑎᒧᑦ ᓈᓴᐅᑎᓕᒃ 10-2(4)–ᒥ 2008-ᒥ ᑭᖑᓪᓕᖅᐹᖑᓚᐅᖅᐳᖅ ᐊᑭᖏᑦ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᒪᒃᐱᒐᖅ 6 6–ᓂᑦ 



 

 



 

 



 

 



 

 



 

 



 

 



 

 



 

 



 

 

 


